
መንግሥት በጽንፈኞችና... ወደ ገጽ 4 ዞሯል

«መለያየትን የሚመኙ... ወደ ገጽ 4 ዞሯል

የመረዳዳትና የፍቅር... ወደ ገጽ 4 ዞሯል
ገጽ   4

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

«መለያየትን የሚመኙ የታሪክ ቀበኞች ያሰቡት 
አልተሳካላቸውም»

«የመቻቻል እሴታችንን ለማስጠበቅ  
የእምነት አባቶች ተቀራርበው መነጋገር 

ይጠበቅባቸዋል»
- ሙሺድ አስማማው አህመድ 

ጥናት የገታው የፓርኪንሰን 
ሕሙማን መድኃኒት

ጥፋትን በጥፋት ለማረም 
መንቀሳቀስ የከፋ ቀውስ 

የሚያስከትል በመሆኑ ከድርጊቱ 
መታቀብ እንደሚገባ ተጠየቀ

ሞገስ ተስፋ 

አዲስ አበባ፡- መንግሥት አገርን አደጋ ላይ በሚጥሉ 
ጽንፈኞችና አክራሪዎች ላይ የሚወስደውን እርምጃ 
አጠናክሮ እንደሚቀጥል አስታወቀ። 

የመንግሥት ኮሙኒኬሽን አገልግሎት ሚኒስትር ለገሰ 
ቱሉ (ዶክተር) በአገራዊ ወቅታዊ የጸጥታና የሰብአዊ ድጋፍ 
እንቅስቃሴዎችን አስመልክቶ ትናንት በሰጡት መግለጫ 
እንዳስታወቁት፤ ማንኛውንም ግጭቶችን የሚያባብሱና 
ግጭት አባባሽ የሆኑ መልዕክቶችን የሚያሰራጩ አካላትን 

መንግሥት በጽንፈኞችና አክራሪዎች 
ላይ የሚወስደውን እርምጃ አጠናክሮ 

እንደሚቀጥል አስታወቀ
መንግሥት አይታገስም። 

የግጭት ነጋዴዎችና ጽንፈኛ የሆኑ  አክራሪ ኃይሎች 
የሚያተርፉት አንዱን ሃይማኖት ከሌላው ሃይማኖት፣ 
አንዱን ብሔር ከሌላው ብሔር፣ አንዱን አካባቢ ከሌለው 
አካባቢ በማጋጨት ሁከትና ብጥብጥ በመፍጠር ብቻ 
ነው። 

እንደ ሚኒስትሩ መግለጫ፤ ፍትሕን በመጠየቅ ሰበብ 
ሕዝበ ሙስሊሙን አነሳስቶ ከክርስትና እምነት ተከታይ 

በጋዜጣው ሪፖርተር

ሀዋሳ ከወትሮው በተለየ መልኩ ደምቃለች። ዙሪያ 
ገባውን በሲዳማ ብሄር ባህላዊ አልባሳት ያሸበረቁ 
ወጣቶች፣ እናቶች፣ ጎልማሶችና አዛውንቶች ይታያሉ። 
በእጃቸው ላይ ከቀርክሃ፤ ከወይራና ከጽድ የተዘጋጁ 
ባህላዊ ምርኩዝ “ሲቆ”  ይዘዋል። ሁሉም “አይዴ 
ጫምባላላ”  በማለት በምላሹ “ኢሌ ኢሌ” ይባባላሉ። 
በአሉን ምክንያት በማድረግ እንኳን አደረሳችሁ የሚል 
ትርጉም አለው። ዋዜማውን የፍቼ በዓልና የአዲስ 
ዘመን መለወጫ የሆነውን ጫምባላላ በታላቅ ደስታና 
ተቀብለውታል። ዋናው የጫምባላላ በዓል የሚከበርበት 
ጉዱማሌ የተባለ ሰፊ ሜዳም በእለቱ በአባቶች ባህላዊ የ 
“ቂጣላ” ዜማ ደምቆ ውሏል። 

የመረዳዳትና የፍቅር አዲስ ዘመን

ጌትነት ተስፋማርያም 

አዲስ አበባ፡- በኢትዮጵያ በሃይማኖት ግጭት 
ሰበብ መለያየትን የተመኙልን የታሪክ ቀበኞች ያሰቡት 
አልተሳካላቸውም ሲሉ የአዲስ አበባ ከተማ በምክትል 
ከንቲባ ማዕረግ የመንግስት አገልግሎት ሰጭ ተቋማት 
አስተባባሪ አቶ ዣንጥራር ዓባይ ተናገሩ።

በአዲስ አበባ ትናንት ሁለተኛው ታላቁ የጎዳና ላይ 
ኢፍጣር መርሃ ግብር ተካሂዷል። 

በመርሃ ግብሩ በክብር እንግድነት የተገኙት የአዲስ 
አበባ ከተማ በምክትል ከንቲባ ማዕረግ የመንግሥት 
አገልግሎት ሰጪ ተቋማት አስተባባሪ አቶ ዣንጥራር 

- አቶ ዣንጥራር ዓባይ

- ነውረኛ ተግባር የሚፈጽሙ ሁሉ ተገቢውን ህጋዊ ቅጣት ማግኘት እንዳለባቸው ተገለጸ

ኡስታዝ አቡበከር አሕመድ

ዶክተር ለገሰ ቱሉ

ዜና

የጥላቻ ንግግሮች እና ሀሰተኛ መረጃዎች በስራው ላይ ተጽእኖ 
እንደፈጠሩበት ባለስልጣኑ ገለጸ

ዘላለም ግዛው

አዲስ አበባ:- የጥላቻ ንግግሮችና ሀሰተኛ መረጃዎች 
በስራው ላይ ከፍተኛ ተጽእኖ እንደፈጠሩበት የኢትዮጵያ 
መገናኛ ብዙኃን ባለስልጣን ገለጸ። መገናኛ ብዙኃን 
መረጃ የሚከለክሉ ተቋማትና አካላትን ማጋለጥ 
እንደሚኖርባቸው የሕግ፣ ፍትህ እና ዴሞክራሲ ጉዳዮች 
ቋሚ ኮሚቴ አሳሰበ።

የሕዝብ ተወካዮች ምክር ቤት የሕግ፣ ፍትህ እና 
ዴሞክራሲ ጉዳዮች ቋሚ ኮሚቴ የኢትዮጵያ መገናኛ 
ብዙኃን ባለሥልጣን የዘጠኝ ወራት እቅድ አፈጻጸም 
ሪፖርት ትናንት ገምግሟል።

የባለስልጣኑ ዋና ዳይሬክተር አቶ መሐመድ እድሪስ 
የተቋማቸውን የዘጠኝ ወራት አፈጻጸም ባቀረቡበት 
ወቅት እንደገለጹት፤ የሐሰት መረጃና የጥላቻ ንግግር 
በማሰራጨት በኩል አሁንም ፈተና ሆኗል። ሚዲያ 
የአገር ግንባታ፣ የሕዝብ አብሮነትን የሚያጠናክሩ መሆን 
ይኖርባቸዋል። ችግር ሲፈጠርም ችግር አመላካች ሊሆኑ 
ይገባልም ነው ያሉት።    

የጥላቻ ንግግርንና ሐሰተኛ መረጃ ይዘትና በአገር 
ሰላምና ደህንነት ላይ ተጽእኖ የመፍጠር አዝማሚያ 
ያላቸውን በመለየት የህግ ተጠያቂነታቸው እንዲረጋገጥ 
መረጃ በማደራጀት ለሚመለከታቸው የሕግ አስፈጻሚ 
አካላት ማቅረቡንም ጠቁመዋል። 

መረጃ በሌለበት ሁኔታ ሚዲያው ሚዛን 
አልጠበቅክም ማለት አንችልም። ጋዜጠኞች ለተሳሳተ 
መረጃ ከሚዳርጋቸው መካከል አንዱ የመረጃ እጥረት 
መሆኑንም አመልክተዋል። መረጃ የሚከለክሉ አካላት 
ተጠያቂ ሊሆኑ እንደሚገባና ባለስልጣኑ በዚህ ረገድ 
ያለውን ችግር ለመፍታት የበኩሉን አስተዋጽኦ 
እንደሚያደርግ ተናግረዋል።  

ሚዲያ የአገር ግንባታና የሕዝብ አብሮነትን 
የሚያጠናክሩና በእውነት ላይ ሊመሰረቱ ይገባል ያሉት 
አቶ መሐመድ፤  ምክር ቤቱ መረጃ በማይሰጡ አካላት 

	 	 •	መገናኛ	ብዙኃን	መረጃ	የሚከለክሉ	ተቋማትና	አካላትን	ሊያጋልጡ	ይገባል						

ተጠያቂነት የሚረጋገጥበት አሰራር ላይ ትኩረት ሰጥቶ 
ሊሰራ ይገባል ብለዋል።  

ሚዲያው በገለልተኝነት መረጃን፣ ህግንና ህሊናን 
መሰረት አድርጎ መስራት አለበት። የሚወግነው ለሐቅና 
ለእውነት መሆን አለበት እንጂ፤ በጽንፈኞች አጀንዳ 
ውስጥ መጠለፍ የለበትም። ገንዘብ፣ ፖለቲካ ዓላማ  
ባላቸው አካላት ተጽእኖ ስር መግባት የለበትም።

የምርመራ ጋዜጠኝነትን በጥንቃቄና በጥሩ ስነ 
ምግባር ካልተመራ ይበላሻል። የምርመራ ጋዜጠኛው ጥሩ 
ስነ ምግባር ያለው መሆን አለበት። ካልሆነ ግን ማሕበራዊ 
ፍትህን ከማስፈን ይልቅም በተቃራኒ ሊቆም ይችላል፣ 
የግል ጥቅማቸውን ማስጠበቅ ለሚፈልጉ አካላት ዕድል 
ይከፍታል ብለዋል። 

አሰራሩን ስርዓት ለማስያዝ ከስነ ምግባርና ጸረ 
ሙስና ኮሚሽንና ከሕዝብ እንባ ጠባቂ ተቋማ ጋር 
በመቀናጀት አሰራሩ የሚመራበት የአዘጋገብ መመሪያ 
ስርዓት እየተዘጋጀ መሆኑንና ለባለሙያዎቹ ተገቢ ጥበቃ 
የሚደረግበትም አሰራር እንደያዘም ተናግረዋል።  

የክልል መገናኛ ብዙሃን ያቋቋማቸውን ሕዝብ 
አብሮነት፣ ብልጽግና የሚያመለክቱ አጀንዳዎች ላይ 

መስራት አለባቸው፣ የአካባቢያቸውን የመልካም 
አስተዳደርና የልማት ጉዳዮች ላይ ማተኮር ይገባቸዋል 
ብለዋል።  

በአገር ማዳን ዘመቻ አንዳንድ ብዙሃን መገናኛ 
የሚሰሩት ስህተት ለሽብር ቡድኑ አቅም የሚጨምር 
ነበር ያሉት ዋና ዳይሬክተሩ፤ ተጽኖዋቸው አገር አፍራሽና 
የማይታለፉ ሆነው በመገኘታቸው  ማስተካከያ ማድረግ 
ማስፈለጉን አመልክተዋል።    

የቋሚ ኮሚቴው ሰብሳቢ ወይዘሮ እጸገነት መንግስቱ፤ 
ሐሰተኛ መረጃ በሚያሰራጩ ሲ ኤን ኤን (CNN)፣ 
ቢቢሲ(BBC) ፣ ሮይተርስ (Reuters) እና አሶሺዬትድ 
ፕረስ (Associated Press) ትኩረት ሰጥቶ የወሰደው 
ርምጃ፣ የተገልጋይ ርካታን ለማሳደግ የሰራውን ስራ 
በጠንካራ ጎን አንስተዋል።  

የሕዝብ ዕንባ ጠባቂ ተቋምና ምክር ቤቱ እንዲሁም 
የሚመለከታቸው አካላት ለመገናኛ ብዙሃን መረጃ 
የሚከለክሉ ተቋማትና አካላትን ሕጉን አክብረው 
እንዲንቀሳቀሱ ከሚያደርገው ተግባር ባሻገር ሚዲያው 
ራሱ መረጃ የሚከለክሉ አካላትን ሊያጋልጥ ይገባል 
ብለዋል።     

የምርመራ ዘገባ የመልካም አስተዳደር፣ የሕዝብ 
አገልግሎት አሰጣጥ መጓደልን በማጋለጥ ለሕዝቡ እፎይታ 
የሚሰጥ ስራ የሚሰራበትን ቁመና እንዲላበስ የቁጥጥርና 
ክትትል ስራውን እንዲያጠናክር አሳስበዋል። 

ሚዲያ በተለይ ዩቲዩበሮች ከአፍራሽ አስተሳሰቦች 
ርቀው አገርን በማቆም ተግባር ላይ እንዲሰማሩ፣ የክልል 
ሚዲያዎች የሕብረተሰብ ድምጽ እንዲሆኑ ለማድረግ 
ትኩረት ሊሰጥ ይገባልም ነው ያሉት።

ኢትዮጵያ መንግሥት መስርታ የኖረች ረጅም ታሪክ 
ያላት አገር ብትሆንም፤ እድሜዋን የሚመጥን የሚዲያ 
አውታር አልዘረጋችም፤ የተወዘፈ ችግርን ሊያርም 
የሚችልና ኢትዮጵያን የሚመጥን የሚዲያ ተቋም 
እንዲፈጠር ባለስልጣኑ የጀመረውን ተግባር አጠናክሮ 
እንዲቀጥል አሳስበዋል። 

አዲሱ ገረመው

አዲስ አበባ፡- “ሚሊዮን መጻሕፍት ለሚሊኒየሙ 
ትውልድ” በሚል መሪ ሃሳብ ለአንድ ወር  የሚቆይ አንድ 
ሚሊዮን መጻሕፍትን  የማሰባሰብ  ዘመቻ ሊካሄድ ነው።

የመጻሕፍት አሰባሳቢ ኮሚቴው ትናንት በሰጠው 
መግለጫ፤ የመጻሕፍት መሰባሰብ ዓላማው፤ ለአብርኆት 
ቤተ መጻሕፍት የሚሆኑ መጻሕፍትን በአይነትና በብዛት 
ማሰባሰብ፤ ለሌሎች ክልሎችና ከተማዎች ለሚገኙ 
አብያተ መጻሕፍት ለመለገስ፤ እንዲሁም የንባብ ባህልን 
በማዳበር ፣አንባቢና አሰላሳይ ትውልድ እንዲፈጠር 
ለማበረታታት እንደሆነ  አስታውቋል።

የአዲስ አበባ ከተማ አስተዳደር ባህል ኪነ-ጥበብና 
ቱሪዝም ቢሮ ኃላፊ ዶክተር ሂሩት ካሳው፤ ዕውቀት 
መር ማህበረሰብ ለመገንባት እውቀት የሚሸጋገርባቸው 
መንገዶችን ማሳለጥ ያስፈልጋል ፤ ከእነዚህ ውስጥ 
ደግሞ መጻሕፍት ዋነኞች እንደሆኑ  በሰጡት መግለጫ 
ጠቅሰዋል።

ኢትዮጵያውያን ፊደል ቀርጸው፣ ብራና ፍቀውና 
ቀለም በጥብጠው፣ ከድንጋይ ዘመን እስከ ወረቀት 
ዘመን እውቀትን ለማስተላለፍ የተጉ እንደሆነ የገለጹት 
ኃላፊዋ፤ በዚህ የፊደል ቀረጻና የእውቀት ምርት ያላቸው 
ቦታ ያህል  ከታሪካቸው፣ ከቋንቋና ባህል ብዝኃነታቸው 
ከህዝብ ቁጥራቸው ጋር የሚመጣጠኑ አብያት መጽሐፍት 
እንደሌሉም ተናግረዋል። ይህም እውቀት መር የሆነ 
ማህበረሰብ ለመገንባት የሚደረገው ጥረት ማጓተቱት 
ጠቅሰዋል።

እንደ ኃላፊዋ ገለጻ፤ ይሄንን ችግር ለመፍታት 
ከዛሬ 75 ዓመታት ጀምሮ ዘመናዊ አብያተ መጻህፍትን 
ለመገንባት ጥረት ተደርጓል። ነገር ግን የህዝቡን ቁጥር፣ 
ብዝኃነትና የሥነ ጽሁፍ ሀብት የሚመጥን አይደለም።

የለውጡ አመራር ቁልፍ ቦታ ከሰጣቸው ተግባራት 
አንዱ እውቀትና ኪነ ጥበብን ማበረታታት መሆኑን 
አመልክተው፤ ለዚህም የሚሆኑ መሠረተ ልማቶችን 

«ሚሊዮን መጻሕፍት ለሚሊኒየሙ ትውልድ» የመጻሕፍት ማሰባሰብ ዘመቻ ሊካሄድ ነው

እየገነባ እንዳለና በ10ዓመቱ መሪ የልማት እቅድ   ውስጥ 
ይህ ጉልህ ቦታ መያዙን ተናግረዋል። 

የአብርኆት ቤተ መጻሕፍ፤ እውቀት መርና 
አመክንዮአዊ የሆነ ትውልድ ለመገንባት፣ ከግንባታው 
ጀምሮ በያዛቸው አካላዊና ዲጂታል መጻህፍት ድረስ 
ወደ ፊት ለሚገነቡ አብያተ መጻሕፍት አርአያ እንዲሆንና 
ለሌሎች አብያተ መጻሕፍት ማሠራጫ ማዕከል እንዲሆን 
ለማስቻል እንደተገነባ ዶክተር ሂሩት ገልጸዋል። በዚህ 
መሠረትም ይሄን ቤተ መጻሕፍት ለኢትዮጵያውያን 
በሚጠቅሙ አካላዊና ዲጂታል መጻሕፍት ለማሟላት 
እየተሰራ እንዳለ አስታውቀዋል። 

ከሚያዚያ 28 እስከ ግንቦት 29 ቀን 2014ዓ.ም አንድ 
ሚሊዮን መጻሕፍት እንደሚሰበሰቡ ይህም የሚከናወነው 
በአብርኆት ቤተ መጻሕፍ ውስጥ እንደሆነ ጠቁመዋል።

ለሥራው መሳካት፤ የፌዴሬሽንና የህዝብ ተወካዮች 
ምክር ቤት አባላት፣ የሚኒስቴር መስሪያ ቤቶች፣ ተጠሪ 
ተቋማት፣ የመንግሥት የልማት ድርጅቶች፣ የፋይናንስ 
ተቋማት፣ የንግዱ ማህበረሰብ፣ የሃይማኖት ተቋማት፣ 
የትምህርት ተቋማት፣ የህክምና ተቋማት፣ የኮንስትራክሽን 
ተቋማት፣ በውጭ የሚገኙ ኢትዮጵያውያን፣ 
ተቀማጭነታቸው ኢትዮጵያ የሆኑ የዲፕሎማቲክ 
ማህበረሰብ አባላት፣ የሚዲያ ተቋማት፣ የመከላከያና 
የፖሊስ ሠራዊት፣ ተማሪዎች፣ ነጋዴዎች፣ አርሶና 

አርብቶ አደሮች፣ የኪነ ጥበብ ባለሙያዎች፣ ደራሲያን፣ 
አሳታሚዎችና ማተሚያ ቤቶች፣ የታክሲና የረጅም ርቀት 
ሹፌሮችና ረዳቶች፣ ሊስትሮዎች፣ የቀን ሠራተኞችና 
ሌሎችም በልዩ ልዩ የኢትዮጵያና የውጭ ቋንቋዎች የተጻፉ 
እንዲሁም ልዩ ልዩ የእውቀት ዘርፎችን የሚያስረዱ 
መጻሕፍትን በመለገሥ አሻራቸውን ለትውልድ እንዲያቆዩ 
ኃላፊዋ ጥሪ አቅርበዋል። 

የአዲስ አበባ ዩኒቨርሲቲ ፕሬዚዳንት ፕሮፌሰር 
ጣሰው ወልደሃና በበኩላቸው፤ ዜጎች ራሳቸውን በእውቀት 
እንዲያጎለብቱ አብርኆት ቤተ መጸሀፍት  ትልቅ ሚና 
እንደሚኖረው ገልጸዋል።  በአሁን ወቅት  በመጻህፍት  
ቤቱ ከግማሽ ሚሊዮን በላይ የኤሌክትሮኒክስ መጻህፍት 
ክምችት እንዳለ ጠቁመዋል። አራት ሚሊዮን አካላዊ 
መጻሕፍትን የመያዝ አቅም እንዳለውም ጠቅሰዋል። 
ይህንን ለማሳካትም ሁሉም የአገሪቱ ዜጋ የቻለውን ያህል 
መጻህፍት እንዲያበረክት ጠይቀዋል። 

በአንድ ወር አንድ ሚሊዮን መጽሐፍት ለመሰብሰብ 
በተጀመረው ተግባር ከጠቅላይ ሚኒስትር ጽህፈት 
ቤት፣ ከአዲስ አበባ ባህል፣ ቱሪዝምና ኪነ ጥበብ 
ቢሮ፣ ከኢትዮጵያ ደራሲያን ማህበር፣ ከአዲስ አበባ 
ዩኒቨርሲቲና ከአዲስ አበባ ኮሙኒኬሽን ቢሮ የተወጣጡ 
አካላት በኮሚቴ ተዋቅረው እየሰሩ እንደሚገኘ  
ታውቋል።

አዲስ አበባ፦ ወንጀልን በሌላ ወንጀል 
ለማረም መሞከር ሕገ ወጥነት ነው ሲል 
የኢትዮጵያ የሃይማኖት ተቋማት ጉባኤ ገለጸ።

የኢትዮጵያ የሃይማኖት ተቋማት 
ጉባኤ ትናንት  ባወጣው መግለጫ  
እንዳስታወቀው፤በስልጤ ዞን ወራቤ ከተማ 
በኢትዮጵያ ኦርቶዶክስ ተዋህዶ ቤተ ክርስቲያን 
አብያተ ክርስቲያናት እና በፕሮቴስታንት 
አማኞች ቤተ አምልኮዎች ላይ የተፈፀመውን ሕገ 
ወጥና የወንጀል ተግባር  አውግዛለሁ ብሏል።

 ተግባሩ በየትኛውም ሃይማኖት ተቀባይነት 
የሌለው ከመሆኑም በላይ ደረቅ ወንጀልና በህግ 
ሊያስጠይቅ የሚገባው ተግባር መሆኑንም 
ጉባኤያችን በጽኑ ያምናል ሲል አስገንዝቧል።

ሚያዚያ 18 ቀን 2014 ዓ.ም በአማራ ክልል 
ጎንደር ከተማ የተፈፀመወን አስነዋሪ ተግባርን 
አስመልክቶ ጉባኤያችን ሰሞኑን ባወጣው 
መግለጫ ተግባሩን አምርሮ በማውገዝ ጥፋትን 
በጥፋት፣ ወንጀልን በወንጀል ለማረም የሚደረግ 
ሙከራ እንዳይኖር ማስገንዘባችን ይታወሳል። 
ይሁን እንጂ ከትናንት በስቲያ በሆነው ሁሉ 
አዝነን ሳንጨርስ ይህ መከሰቱ በእጅጉ 
አሳዝኖናል ሲል መግለጫው አመልክቷል።

ሁሉም ሃይማኖቶች ሰላምን የሚሰብኩ፣ 
ትህትናን የሚያስተምሩና ለሌሎች ስለመኖርና 
መስዋዕት ስለመክፈል የሚገዳቸው እንደሆኑ 
የሚታወቅ ቢሆንም በሃይማኖት ስምና 
ሃይማኖትን ሽፋን በማድረግ የሚፈፀመው 
ሁሉ ሕገ ወጥና ደረቅ ወንጀል እንደሆነ ታውቆ 
መንግሥት ሕግና ስርአትን እንዲያስጠበቅ 
ጉባኤያችን አበክሮ ይጠይቃል። መንግሥት 
ሕግና ስርአትን ለማስፈፀም እንዲችል ቀደም 
ብሎ ያወጣቸውን ህጎችን ሁሉ ተፈፃሚ 
ሊያደርግ ይገባል ብሏል።

ሕዝበ ሙስሊሙም ይሁን ሕዝበ ክርስቲያኑ 
በየትኛውም አካባቢ የተከሠተው ችግርና 
የደረሰው ውድመት ሃይማኖታዊ መሠረት 
የሌለው መሆኑን በመገንዘብ አካባቢያቸውን 
በጋራ በመጠበቅ፣ ችግሮች እንዳይባባሱም አንዱ 
ሌላውን በመጠበቅ የበኩላቸውን እንዲወጡ 
መግለጫው አመልክቶ፤ ችግር ፈጣሪዎችንም 
በማጋለጥና አሳልፎ ለሕግ አካላት መስጠት 
እንደሚገባ አሳስቧል።

በማኅበራዊ ሚዲያው መልዕክት 
የምትላላኩ አካላትም በምትጽፉት ጽሁፍና 
በምታስተላልፉት መልዕክት ሀገራችሁና 
ወገናችሁ ለከፋ ጉዳት እንዳይጋለጥ ሁሉንም 
ተግባር በማስተዋል እንድትከውኑ እየጠየቅን 
በሃይማኖት ስም የሚደረግ የጥላቻ ቅስቃሳን 
ባለማጋራት ኃላፊነታችሁን እንድትወጡ አደራ 
እንላለን ሲል ጉባኤው በመግለጫው መልዕክት 
አስተላልፏል።

«ወንጀልን በሌላ 
ወንጀል ለማረም 

መሞከር ሕገ 
ወጥነት ነው»

-  የኢትዮጵያ የሃይማኖት 
ተቋማት ጉባኤ

አቶ መሐመድ እድሪስ

ዜና

ማህሌት አብዱል

አዲስ አበባ፡- በየእምነት ተቋማቱ ያሉ የሃይማኖት 
አባቶችና መሪዎች የቆየውን የሕዝቡን ተቻችሎ የመኖር 
እሴት ለማስቀጠል ተቀራርበው መነጋገርና ለሀገር ሰላም 
በጋራ መስራት እንደሚገባቸው ሙሺድ አስማማው 
አህመድ አስታወቀ።

ሙሺድ አስማማው አህመድ ለአዲስ ዘመን ጋዜጣ 
እንዳስታወቀው፤ በየእምነት ተቋማቱ እየተፈጠረ ያለውን 
አለመግባባት ለመቅረፍ እንዲሁም እየጠፋ ያለውን 
የመከባበርና የመቻቻል እሴት  ቀድሞ ወደነበረበት 
ሁኔታ ለመመለስ ያስችል ዘንድ  ሁሉም  የሃይማኖት 
መሪዎችና አባቶች ተቀራርበው መነጋገርና በጋራ መሥራት 
ይጠበቅባቸዋል።

‹‹በተለይ አሁን ያለንበት ወቅት ብዙ ነገሮች 
የተበላሹበት ነው›› ያለው ሙሺድ አስማማው፤ ከዚህ 
ቀደም ግን የእምነት ተቋማቱ የታጣሉ ሰዎችን ለማስታረቅ 
ወይም ደግሞ ነገሮች ሲበላሹ እንዲያስተካክሉ የእምነት 
አባቶች ሚና የጎላ እንደነበር አመልክቷል። አሁን ግን 
ፖሊስ ሄዶ የሚያደራድረው የእምነት ተቋማት መሪዎችን 
እንደሆነ አንስቶ ይህም ለትውልዱ መልካም አርዓያነት 
እንዳያሳጣ ስጋቱን ገልጿል። ለዚህ ደግሞ ሁሉም የሀገርን 
ወይም የሕዝብን ጥቅም ከማስቀደም ይልቅ የራሱን ፍላጎት 
ለማሳካት የሚሯሯጥ መሆኑ፤ እንዲሁም የፖለቲከኞቹ 
ተፅዕኖ እየጎላ በመምጣቱ እንደሆነ አብራርቷል።

‹‹አሁን እየሄድንበት ያለው መንገድ ስህተት ነው። 
በየቦታው ዘርን መሰረት ተደርጎ ጭፍጨፋ ተካሂዷል፤ 
መስጅድና ቤተክርስቲያት ተቃጥለዋል ፤ ወድመዋል፤ 
የእምነት ሰዎች ተገድለዋል፤ ይሁንና ቅዱስ ቁርዓንም ሆነ 
መጽሐፍ ቅዱስ የሚያዙት ሁሉም በፍቅርና በመቻቻል 
እንዲኖር ነው›› ብለዋል። በመሆኑም የእምነት መሪዎቹ  
ከሁሉ በላይ የፈጣሪን ትዕዛዝ ለማስከበር ከቆሙት 
የስህተት መንገድ ሊመለሱና ህዝቡን ሊታደጉ እንደሚገባ 
ሙሺድ አስማማው አስገንዝቧል።

 አክሎም ‹‹ከሁሉ በላይ ግን እምነታችን እንደሚያዘው 
በሰላምና በፍቅር ከሁሉ ጋር ተስማምተን ለመኖር ፍቃደኛ 
መሆንና ልባችንን ማዘጋጀት አለብን።  በተለይ የእምነት 
አባቶች ስጋዊ ፍላጎታቸውን አሸንፈው ለሰላምና ለፍቅር 
መኖርን በህይወታቸው ተርጉመው ሊያሳዩ ይገባል›› 
በማለት ተናግሯል።  ምዕመኑ የሚከተለውና የሚያምነው 
እነሱን በመሆኑ  በሁሉም የእምነት ተቋም ያሉ መሪዎች 
አሁን ከያዙት አቋም ተመልሰው ህዝቡን ማድመጥ 
እንደሚገባቸውም አመልክቷል። 

እንደ ሙሺድ አስማማው ገለጻ፤ አሁን ላይ በየእምነት 
ተቋሙ የፀጥታ አካል ካልቆመ አስተማኝ ሰላም ስለመኖሩ 
አጠራጣሪ ሆኗል። በተለያየ እምነት ተቋማት ብቻ ሳይሆን 
በአንድ ሃይማኖት ውስጥ  እርስ በርስ ግጭት እየተፈጠረ 
አንዱ ሌላውን ለማሳሰር ሲሯሯትም ይስተዋላል። በየቀኑ 
የሚፈጠረው ህገወጥ ተግባር  እየተለመደ ከመምጣቱ 
የተነሳም የበርካታ አማኞች  አመለካከት ተቀይሯል። 
ፈጣሪ ለሰው ልጅ የሰጠው ክብርም ተረስቷል። 

በመሆኑም ሁሉም የእምነት መሪ እንዲህ አይነቱ 
የሞራል ዝቅጠት ውስጥ እንዴት እንደገባ ራሱን መፈተሽ  
እንደሚገባው ሙሺድ አፅንኦት ሰጥቶ ተናግሯል። ‹‹ 
በዋናነት ከዚህ የስህተት መንገድ ህዝቡን መመለስ 
የሚችሉት እነዚህ የእምነት አባቶች በመሆናቸው 
ራሳቸውን በመጀመሪያ መፈተሽንና ወደ ትክክለኛው 
ሃይማኖታዊ ልምምድ መግባት አለባቸው›› በማለት 
አስገንዝቧል።

«የመቻቻል እሴታችንን 
ለማስጠበቅ የእምነት 

አባቶች ተቀራርበው መነጋገር 
ይጠበቅባቸዋል»

-ሙሺድ አስማማው አህመድ

ውብሸት ሰንደቁ

አዲስ አበባ፡- ሕወሓት በጉልበት ከያዛቸው የአማራና 
የአፋር ወረዳዎች ለቅቆ አለመውጣቱ በዕርዳታ አቅርቦቱ 
ላይ ተፅዕኖ መፍጠሩን የውጭ ጉዳይ ሚኒስቴር ገለፀ። 
በቅርቡ ዘጠኝ ነዳጅ የጫኑ ተሽከርካሪዎችን  ጨምሮ 146  
ዕርዳታ የጫኑ ተሽከርካሪዎች  ትግራይ መደረሳቸውን 
አመልክተዋል።

የውጭ ጉዳይ ሚኒስቴር ቃል አቀባይ አምባሳደር 
ዲና ሙፍቲ ትናንት በሰጡት ሳምንታዊ መግለጫ 
እንዳስታወቁት፤ ሰብዓዊ ዕርዳታን ያለምንም ገደብ ወደ 
ትግራይ ክልል ለማድረስ እንደ ቅድመ ሁኔታ ከተቀመጡት 
መካከል ሕወሓት ከያዛቸው የአፋርና የአማራ አካባቢዎች  
እንዲለቅ የሚል ቢሆንም ቡድኑ ከያዛቸው ቦታዎች ለቅቆ 
አለመውጣቱ ዕርዳታው ላይ የራሱ የሆነ አሉታዊ ተፅዕኖ 
ፈጥሯል ።

ሕወሓት ከአማራና ከአፋር የወሰን አካባቢዎች ሙሉ 
ለሙሉ ለቅቆ አለመውጣቱ  በሰብዓዊ ዕርዳታ አቅርቦቱ 
ላይ ተፅዕኖ የሚያስከትል መሆኑን ገልጸዋል።

ቡድኑ ቅድመ ሁኔታዎችን ካለማክበሩም ባሻገር 
ግጭት የመቀስቀስ አዝማሚያ እያሳየ ነው ያሉት 
አምባሳደር ዲና ፤ ሕወሓት የተፈጠረውን አንፃራዊ ሰላም 
ለማደፍረስና ግጭቱን የመቀስቀስ አዝማሚያ ማሳየቱ 
ካለፈው ሊማር ያልቻለ ቡድን መሆኑን ተናግረዋል።

ቃል አቀባዩ፣ የቡድኑ መሪ እ.ኤ.አ ሚያዚያ 2022 ላይ 
ለተባበሩት መንግሥታት ድርጅት በፃፈው ደብዳቤ ጥቃት 
የመፈፀም አዝማሚያዎች እንዳሉት ግልፅ ማድረጉንም 
አንስተዋል።

የኢትዮጵያ መንግሥት ከምንጊዜውም በተሻለ 
ሰብዓዊ ዕርዳታዎች ያለምንም ገደብ እንዲደርሱ እያደረገ 
መሆኑን የገለፁት አምባሳደር ዲና፤  በቅርቡም  ዘጠኝ ነዳጅ 
ጫኝ ተሽከርካሪዎችን  ጨምሮ 146 የሰብዓዊ ዕርዳታ 
የጫኑ ተሽከርካሪዎች ትግራይ ክልል መድረሳቸውን 

ሕወሓት በጉልበት ከያዛቸው አካባቢዎች አለመውጣቱ በዕርዳታ  
አቅርቦቱ ላይ ተፅዕኖ መፍጠሩ ተገለጸ

አዲስ አበባ፡- የፌዴራል ፖሊስ ቴክኖሎጂዎችን 
በመጠቀም ፈጣን እርምጃ ለመውሰድና ወንጀለኛን 
ለፍትህ ለማቅረብ እየሰራ መሆኑን አስታወቀ።

የፌዴራል ፖሊስ ወንጀለኛን የመቆጣጠርና 
የመከላከል አቅሙ ማደጉን የሚያረጋግጥ ቴክኖሎጂ 
በፊቼ ጫምባላላ በዓል መጠቀሙንና በአዲስ አበባ የጎዳና 
ላይ ኢፍጣር ፕሮግራም በሰላም እንዲካሄድ መከታተሉን 
ገልጿል።

የኢትዮጵያ ፌዴራል ፖሊስ ከሌሎች የጸጥታ 
ተቋማት ጋር በመሆን በተለያዩ የሀገሪቷ አካባቢዎች 
የሚደረጉ ሁነቶችን የሚከታተልበት ሥርዓት መዘርጋቱ 
ይታወቃል። ኮሚሽኑ በመደበኛ ስፍራ የተተከሉና በሰዎች 
አማካኝነት የሚንቀሳቀሱ ሚስጥራዊ ዘመናዊ ካሜራዎችን 
ነው እየተጠቀመ የሚገኘው።

ካሜራዎቹ በማዕከል ላይ ከተተከለ መቆጣጠሪያ 
ክፍል ጋር በቀጥታ የተሳሰሩ በመሆኑ የኮሚሽኑ ከፍተኛ 
የሥራ ኃላፊዎች ሁነቶቹን በቀጥታ እንዲከታተሉ እድል 
ፈጥረዋል።

እነዚህ ሚስጥራዊ ካሜራዎች ወንጀልና ወንጀሎኞችን 

ቀድሞ ለመከላከል የሚያስችሉ መሆናቸውን ነው ኮሚሽኑ 
የገለጸው።

በኮሚሽኑ የቴክኖሎጂ ማስፋፋያ መምሪያ ኃላፊ 
ኮማንደር ደምሴ ይልማ ለኢዜአ እንደገለጹት፤ የቴክኖሎጂ 
ውጤቱ ትልቅ ጥቅም እያስገኘ ነው።

ካሜራዎቹ ትናንትናና ዛሬ በደማቅ ሁኔታ በተከበረው 
የፊቼ ጫምባላላ በዓል ላይ በስፋት ጥቅም ላይ ውለዋል።

በተመሳሳይ በዛሬው የአዲስ አበባ የጎዳና ላይ 
ኢፍጣር መርሀ ግብርም እነዚሁ ዘመናዊ ሚስጥራዊ 
ካሜራዎች ጥቅም ላይ እየዋሉ መሆኑን ገልጸዋል።

ይህም ሰላማዊው ሕዝብ ያለምንም ስጋት 
እንዲንቀሳቀስ የሚያስችል ነውም ብለዋል።

ኮማንደር ደምሴ አክለውም ሚስጥራዊ ካሜራዎቹ 
ለነዚህ ሁነቶች ብቻ ሳይሆን በአጠቃላይ ወንጀልን 
መከላከል የሚያስችሉ ናቸው።

ካሜራዎቹ በዚህ ወቅት ዓለም ላይ ጥቅም ላይ 
እየዋሉ ያሉ መሆናቸውን ጠቅሰው፤ በማዕከል ያለው 
የፖሊስ አባልና ቦታው ላይ ያለው ፖሊስ በቀላሉ መረጃ 
መለዋወጥ እንዲችሉ የሚያደርጉ ናቸው ብለዋል። 

ይህም መሆኑ ችግሮች ሳይፈጠሩ የመቆጣጠር አቅምን 
አሳድገዋል ነው ያሉት።

እነዚህ የዘመናዊ ቴክኖሎጂ ውጤት የሆኑ ካሜራዎች 
መደረግ ያለበትን ጥንቃቄ ለማድረግ የሚያግዙ ናቸው 
ብለዋል ኮማንደር ደምሴ።

ይህ ብቻ ሳይሆን ፈጣን እርምጃ ለመውሰድ፣ 
ወንጀለኛን ለፍትህ ለማቅረብም ትልቅ ጥቅም እየሰጡ 
ነው ብለዋል።

እንደ ኮማንደር ደምሴ ገለጻ፤ የካሜራዎቹ 
ሚስጥራዊነት በተጠበቀ መልኩና ዘመኑን በሚመጥኑ 
ቴክኖሎጂዎች ደኅንነታቸው ይጠበቃል።

ለዚህም ከኢንፎርሜሽን መረብ ደኅንነት አስተዳደር 
ጋር በቅርበት እየተሰራ እንደሆነ ነው የተናገሩት።

ፖሊስ እየተጠቀመ በሚገኘው ዘመናዊ የደኅንነት 
ቴክኖሎጂዎች አማካኝነት ሰሞኑን በጎንደር ከተፈጠረው 
ችግር ጋር ግንኙነት ያላቸውን ግለሰቦች በቁጥጥር ስር 
እያዋለ መሆኑም ታውቋል።

በዚህም ከ370 በላይ በወንጀል የተጠረጠሩ ግለሰቦች 
በቁጥጥር ስር መዋላቸው ተገልጿል።

የፌዴራል ፖሊስ ቴክኖሎጂዎችን በመጠቀም ወንጀለኛን ለፍትህ 
ለማቅረብ እየሰራ መሆኑን አስታወቀ

ተናግረዋል።
በተለይ በኢትዮጵያ መንግሥት በኩል የዕርዳታ 

ድርጅቶችም ሆኑ ዕርዳታዎች ምንም የተገደቡበት 
ሁኔታ አለመኖሩን የገለፁት ቃል አቀባዩ ፤በኢትዮጵያ 
በኩል ያለው የተረጂ መጠን መጨመርና የለጋሾች እጅ 
ማጠር ሰብዓዊ ዕርዳታዎች በሚፈለገው ልክ እንዳይሆኑ 
ማድረጋቸውን ጠቁመዋል።

በዕርዳታ ሰጪ ማኅበረሰቡ በኩል እጥረት መኖሩ እና 
በኢትዮጵያ በግጭት ምክንያት ዕርዳታ ከሚያስፈልጋቸው 
የአማራ፣ የአፋርና የትግራይ ክልሎች በተጨማሪ በደቡብ 
ክልል፣ ኦሮሚያና ሱማሌ ክልል ድርቅ መከሰቱን ተከትሎ 
የዕርዳታዎች መጠን በተገቢው እና በሚፈለገው ልክ 
ሊሆን እንደማይችል አመላክተዋል።

ዓለም አቀፉ ማኅበረሰብ የዕርዳታ እጁን ይበልጥ 
መዘርጋት እንደሚኖርበትና የሕወሓት ኃይል ከያዛቸው 
የአማራና የአፋር ክልል አካባቢዎች እንዲለቅ ግፊት 
እንዲያደርግ አምባሳደር ዲና ጥሪያቸውን አስተላልፈዋል።

በሌላ በኩል ከኢድ እስከ ኢድ መርሀ ግብር 
ዜጎች ዓመት በዓልን ምክንያት አድርገው ሃይማኖታዊ 
በዓላቸውን እንዲያከብሩ፤ አገራቸውን ለመጎብኘት 
ዕድል እንዲያገኙ  ብሎም ለሀገራቸው የሚፈለግባቸውን 
ለማድረግ የተዘጋጀ ነው ያሉት አምባሳደር ዲና፤ ከዚህ 
በፊት በዲያስፖራዎች በሀገር ውስጥ እንዲያከብሯቸውና 
እንዲሳተፉባቸው የተደረጉት  መርሀ ግብሮችና በዓላት 
በአንድ ጊዜ ብቻ የሚያቆሙና በአጋጣሚ የተደረጉ 
አይደሉም ብለዋል።

አሁንም ከኢድ እስከ ኢድ የሚለው መርሐ ግብርም 
የዚህ አካል  መሆኑን ጠቁመው፣ በመርሃ ግብሩ መሰረትም 
በተለያዩ ዝግጅቶች እየተከበረ እንደሚገኝና ከኢድ እስከ 
ኢድ ኤክስፖ ተከፍቶ የኢትዮጵያ ምርቶች የቀረቡበት 
ሁኔታ መኖሩን  ተናግረዋል። በዱባይ፣ አንካራና ሳዑዲ 
ኢምባሲዎች የኢፍጣር ፕሮግራም በማዘጋጀት የዚሁ 
ሁነት አንድ አካል የሆነ መርሐ ግብር ማከናወናቸውም 
ተጠቅሷል።

አምባሳደር ዲና ሙፍቲ

ዜና

ዋቅሹም ፍቃዱ

አዲስ አበባ፡- ጥፋትን በጥፋት ለማረም የሚደረግ 
እንቅስቃሴ የከፋ ቀውስ የሚያስከትል በመሆኑ ሁሉም 
ወገን ከዚህ ድርጊት እንዲታቀብ ኡስታዝ አቡበከር 
አሕመድ ጠየቁ።

ኡስታዝ አቡበከር አሕመድ ከሰሞኑ በጎንደር 
የተከሰተውን አለመረጋጋት አስመልክቶ ከኢትዮጵያ ፕሬስ 
ድርጅት ጋር በነበራቸው ቆይታ እንደገለጹት፤ ጥፋትን 
በጥፋት ለማረም የሚደረግ እንቅስቃሴ የከፋ ቀውስ 
የሚያስከትል በመሆኑ ተጨማሪ ችግር እንዳይከሰት 
መረጋጋት ያስፈልጋል።

በጎንደር በተፈጠረው ችግር ተዋናይ የሆኑ አካላት 
ለህግ ለማቅረብ ብሎም በሌሎች አካባቢዎች መሰል 
ጥፋቶች እንዳይከሰት ሕዝቡ በሰከነ መንፈስ ከጸጥታ 
አካላት ጋር በቅንጅት መስራት ይጠበቅበታል።  

በጎንደር ለቀብር የወጡ ሙስሊሞች ላይ በታጠቁ 
ሀይሎች የተቃጣው ጥቃት ከሃይማኖት አስተምህሮና 
ከኢትዮጵያዊ ባህል ያፈነገጠ ድርጊት መሆኑ ሁሉንም 
ያሳዘነ ክስተት ነው። ነገር ግን ጥፋትን በጥፋት ለማረም 

የሚደረግ እንቅስቃሴ የከፋ ቀውስ ከማስከተል ውጪ 
ሌላ ፋይዳ የሌለው ነው። አጥፊዎችንም ለሕግ ለማቅረብ 
ብሎም ተጨማሪ ችግር ለማስቀረት መረጋጋት ያስፈልጋል 
ብለዋል።

የአጥፊዎቹ ዓላማ የሙስሊምን ማህበረሰብ 
ከሃይማኖታዊ እሴቱና ከስብዕናው ወርዶ እነሱ 
በሚፈልጉት አንሶ እንዲታይ መሆኑን መገንዘብ ይገባል 
ያሉት ኡስታዝ አቡበከር፤ ወንጀለኞቹን ለሕግ ለማቅረብ 
ብሎም የእምነቱን እሴቶች ለማረጋገጥ የሙስሊሙ 
ማህበረሰብ የጥፋትና የመለያየት አጀንዳ ባለመቀበል 
ሰላምን ሊያስቀድም ይገባል። ከኢትዮጵያ ሕዝብ ጋርም 
በትጋት መስራት ይጠበቅበታል ብለዋል።

ጥፋትን በሌላ ጥፋት ለመድገም መነሳሳት የጸጥታ 
አካላት አጥፊዎችን ለሕግ ለማቅረብ የሚያደርጉትን 
እንቅስቃሴ በእጅጉ ያደናቅፋል። በመሆኑም ሌላ ገጽታ 
ያለው መጠነ ሰፊ ጉዳት እንዳይከሰት ሕዝቡ ስሜቱን 
መቆጣጠርና ህመሙን ማስታገስ እንዳለበት መክረዋል።

የአማራ ክልል መንግሥት  የተፈጠረውን ችግር ወደ 
ሰላም ለመመለስ ብሎም ጉዳቱን ለመቀነስ ያደረገውን 
ጥረት ያደነቁት ኡስታዝ አቡበከር፤ አሁንም ያልተፈቱ 

ችግሮች በመኖራቸው በይበልጥ አጠናክሮ መሥራት 
ክልሉ ይጠበቅበታል ብለዋል። የጥፋቱ መንስኤ የሆኑት 
አካላት ተራ ቀስቃሽ ሳይሆኑ በደንብ የተደራጁና የጸጥታ 
አካላትንም እየፈተኑ በመሆናቸው ለሰው ሕይወት 
መጥፋት፣ለቤተ እምነት መቃጠልና ለንብረት ውድመት 
ምክንያት መሆናቸውን ተናግረዋል። 

እንደ ኡስታዝ አቡበከር ገለጻ፤ ነውርን በነውር 
መመለስ ኢትዮጵያዊነት እሴት ባለመሆኑ ከዚህ ድርጊት 
መቆጠብ ይገባል። አስቀድሞ ጥፋት መከላከል ሲገባ ይህ 
ሁሉ ጥፋት መከሰቱ ሁላችንንም ተሸናፊ ያደረገ አስከፊ 
ገጽታ ነው። ከድርጊቱ የምንማረው ጥፋት ለማስቀረት 
ፊት ወጥቶ መስዋእት እንኳ ለመክፈል ዝግጁ የሆኑ የአገር 
ሽማግሌዎችና የሃይማኖት አባቶች እንደሚያስፈልጉም 
ገልጸዋል።

የመስጅድም ሆነ የቤተክርስቲያን ጉዳይ የእምነቱ 
ተከታይ ጉዳይ ብቻ አለመሆኑን አሁን ከተፈጠረው ችግር 
መረዳት ይቻላል ያሉት ኡስታዝ አቡበከር፤ ሃይማኖት 
ሌላ ጉዳይ ሆኖ ስለሰብዓዊነት ሁላችንም የሚከነክን ነገር 
በመሆኑ ከአሁን በኋላ መሰል ችግር እንዳይፈጠር ሁሉም 
ኃላፊነቱን መወጣት እንዳለበትም አሳስበዋል።

ጥፋትን በጥፋት ለማረም መንቀሳቀስ የከፋ ቀውስ የሚያስከትል 
በመሆኑ ከድርጊቱ መታቀብ እንደሚገባ ተጠየቀ

ወንድሞቹና እህቶቹ ጋር ደም ለማቃባት የሚደረግ 
እንቅስቃሴ በየትኛውም ሃይማኖት፣ እምነት፣ ሕግና 
ስርዓት የማይደገፍ  ነው።  አብሮነትንና አንድነትን 
የሚያናጋ ብሎም አገራዊ አንድነትንና ህልውናን አደጋ ላይ 
የሚጥሉ አካላት ከድርጊታቸው እንዲቆጠቡ በመግለጽ፣ 
ግጭቶችን ወደ ተለያዩ አካባቢዎች ለማስፋፋት የሚደረግ 
የትኛውንም እንቅስቃሴ መንግሥት አይታገስም  
ብለዋል። 

እንደ ለገሰ (ዶክተር) መግለጫ፤ የታሪካዊ ጠላቶቻችን 
ተልዕኮ ተቀብለው ሃይማኖትን ሽፋን አድርገው በእኩይ 
ተግባር የተሳተፉ ወንጀለኞችን አንድ በአንድ በመልቀም 
ለሕግ ለማቅረብ የተጀመረው ተግባር ፈጥኖና ተጠናክሮ 
ይቀጥላል።  አንድን ወንጀል በሌላ ወንጀል ለማካካስና 
ችግሩ እንዲወሳሰብ ለማድረግ የሚደረጉ እንቅስቃሴዎች 
ከወንጀል ፈጻሚዎች እኩል የሚያስጠይቅ መሆኑን 
መታወቅ አለበት ብለዋል። 

ሰሞኑን በተከሰተው ችግር ግጭት ለማስፋፋት ታዋቂ 
የማህበራዊ አንቂዎች ሳይቀር ግጭት አባባሽ የሆኑ ሀሰተኛ 

መልዕክቶችን ሲያስራጩ ታይቷል ያሉት ለገሰ (ዶክተር)፤  
ታሪካዊ የሆኑ ጠላቶቻችን አጀንዳ ይዘው በሚሰሩ አካላት 
ላይ መንግሥት ጥብቅ እርምጃ  መውሰዱን አጠናክሮ 
ይቀጥላል ሲሉ ገልጸዋል።

ችግሮቹ በተፈጠሩባቸው አካባቢዎች መንግሥት 
ከህብረተሰቡ፣ ከሃይማኖት አባቶችና ከአገር 
ሽማግሌዎች ጋር በመቀናጀት ያለምንም ቅድመ ሁኔታ 
በግጭት የተሳተፉ አካላትን በቁጥጥር ስር እያዋለ  
ነው።

አክራሪነትና ጽንፈኝነት እንዲስፋፋ  ሆነ ብለው 
አቅደው የሚሰሩ የሽብር ኃይሎች አገራችን ወደ 
አለመረጋጋት እንድትገባ እየሰሩ ነው ያሉት ሚኒስትሩ፤ 
መንግሥት በመላ አገሪቱ ሕግና ስርዓት እንዲከበር  
ከፍተኛ ጥረት እያደረገ ነው። ሰሞኑን የሽብር ጥቃት 
ለመፈጸም በተንቀሳቀሱ ኃይሎችና በሽፍታው ሸኔ ላይ 
የተጀመረው እርምጃ፣ በቤንሻንጉል ጉሙዝ የተፈጠሩ 
ችግሮችን ለመቅረፍ የተወሰዱ እምርምጃዎችም ማሳያዎች 
ናቸው ብለዋል። 

በኦሮሚያ ክልል በሚንቀሳቀሰው የሸኔ ቡድን 
ላይ  እየተወሰደ ያለው እርምጃ ተጠናክሮ መቀጠሉን 
ያስታወሱት ለገሰ (ዶክተር)፤  የስንቅና የሎጂስቲክስ 
ማቅረቢያውን ጨምሮ በርካታ የሸኔ ቡድን አባላት 
ተደምስሰዋል፣ ከፍተኛ ቁጥር ያላቸው አባላቱም 
መማረካቸውን አንስተዋል። በዚህም በቡድኑ ላይ ከፍተኛ 
ሰብዓዊ እና ቁሳዊ ኪሳራ መድረሱን  ለገሰ (ዶክተር) 
ገልጸዋል።

በሌላ በኩል ወደ ትግራይ ክልል ያልተገደበ ሰብአዊ 
ድጋፍ እንዲደርስ በየብስና በአየር ትራንስፖርት  የህክምና 
ቁሳቁሶች፣ አልሚ ምግቦች፣ መድኃኒቶች፣ በተጠናከረ 
መልኩ በመጓጓዝ ላይ ይገኛል። ባለፉት ሁለት ወራት 
ብቻ ከ36 ነጥብ ሶስት ሚሊዮን ብር በላይ ግምት 
ያላቸው መድኃኒቶችና ቁሳቁሶች፤ 712 ሜትሪክ ቶን 
ጥቅል የህክምና መገልገያ ቁሶች በዓለም ጤና ድርጅት 
በኩል መጓጓዙን ጠቅሰዋል።  እስካሁን በተለያዩ ዓለም 
አቀፍ ረጂ ድርጅቶች አማካኝነት ከ50 ሜትሪክ ቶን በላይ 
መድኃኒት ወደ ክልሉ መጓጓዙንም አስታውሰዋል። 

መንግሥት በጽንፈኞችና...

የሲዳማ ክልላዊ መንግሥት ፕሬዚዳንት አቶ ደስታ 
ሌዳሞ  በመቶ ሺዎች የሚገመቱ ታዳሚዎችና ከፍተኛ 
የመንግሥት ባለስልጣናት በተሳተፉበት በዓል  ላይ 
“የፍቼ ጫምባላላ መሰረታዊ እሴቶች መሰረት የተጣሉት 
የሚታረቁበት ቂምና ቁርሾ የሚጠፋበት፣ እርቅና ፍቅር 
የሚጎለብትበት፣ ለሰው ልጆች ሁሉ ክብር የሚሰጥበትና 
አብሮነት የሚጠናከርበት ነው” ብለዋል። አሁን አገሪቱ 
ካለችበት ወቅታዊ ችግር አንፃር ይህ እሴት በእጅጉ 
አስፈላጊ እንደሆነም ይናገራሉ።

ፕሬዚዳንቱ “መላው የኢትዮጵያ ህዝብ አንድነትን፣ 
መቻቻልን፣ መረዳዳትን፣ ተጋግዞና ተባብሮ ወደፊት 
መሄድን ተግባራዊ ማድረግ ይኖርበታል” በማለትም 
ኢትዮጵያ ከሁሉም በላይ በመሆኗ ለሁሉም ትበቃለች 
የሚል መልእክት አስተላልፈዋል።

በጉዱማሌ የፊቼ ጫምባላላን ለማክበር በእንግድነነት 
የተገኙት ጠቅላይ ኢታማዦር ሹም ፊልድ ማርሻል 
ብርሃኑ ጁላ በበኩላቸው፣ ላለፉት ዘመናት የሲዳማ ህዝብ 
የራሱን እድል በራሱ ለመወሰን ታግሎና መስዋእትነት 
ከፍሎ ለዛሬው ቀን በቅቷል። ከአሁን ወዲህ ወደ ሰላም፣ 
ትምህርት፣ ልማት መመለስ አለበት ነው ያሉት። 

“የሲዳማ ህዝብ ባህሉና የአገር ሽማግሌዎቹ ናቸው 
ጠንካራ ያደረጉት” የሚሉት ፊልድ ማርሻል ብርሃኑ ጁላ፤ 
በዚህ እሳቤም መላው ኢትዮጵያውያን  የውጭና የውስጥ 
ጠላቶቹ ያቀነባበሩትን ሴራ በዚህ መንገድ ማክሸፍ 
ይኖርበታል የሚል መልእክት አስተላልፈዋል።

በፍቼ ጫምባላላ በዓል ላይ ከተገኙት እንግዶች 
መካከል የሆኑት የኦሮሚያ ክልላዊ መንግሥት ፕሬዚዳንት 

የመረዳዳትና የፍቅር...

ከገፅ 1 የዞረ

ከገፅ 1 የዞረ

ከገፅ 1 የዞረ

አቶ ሽመልስ አብዲሳ አንዱ ናቸው። እርሳቸው በኢትዮጵያ 
ላይ ጋሬጣ ሆኖ የቆየው “እኔ” ብቻ የሚል አስተሳሰብ ነው 
በማለት  ይህ ዘመን እንዳበቃ ይናገራሉ።

“ኢትዮጵያ መሰረቷ እየጠነከረ ፍላጎቶቿን ለማሳካት 
እየተጋች ትገኛለች” ያሉት ፕሬዚዳንቱ ኢትዮጵያዊነት 
እኛነት ነው። እኛ ውስጥ አብሮ የመኖርና የመተባበር 
እሴት አለ። የእኔ ሃይማኖትና ብሄር የበላይ ነው 
የሚሉት ኋላ ቀር አስተሳሰቦች መሆናቸውን ይገልፃሉ። 
ይህን መንገድ የሲዳማ ህዝብ በባህሉ አቃፊ መሆኑን 
በማሳየት የፍቅርና የትብብር አቅም መሆኑን በኢትዮጵያ 

ምድር ላይ እያስመሰከረ መሆኑን በመልዕክታቸው ላይ  
አንስተዋል።

የፊቼ ጫምባላላ በዓል ከዚህ ቀደም ከነበሩት 
ስነስርዓቶች በተለየ የመላው ኢትዮጵያውያን “ባህላዊ 
ምሰሶ” መሆኑን ያስመሰከረ እንደሆነ በስፍራው የተገኙ 
እንግዶችና በክልሉ የሚኖሩ ብሄረሰቦች ሲገልፁ 
ተደምጠዋል። ፊቼ ጫምባላላ በዩኒስኮ ከማይዳሰሱ 
ባህላዊና መንፈሳዊ የሰው ልጅ ቅርሶች ውስጥ እንደ 
አውሮፓውያኑ አቆጣጠር በ2008  መዝግቦ በይፋ 
እውቅና እንደተሰጠው ይታወቃል።

ዓባይ በኢትዮጵያ ውስጥ በሃይማኖት 
ግጭት ሰበብ መለያየትን የተመኙልን 
ያሰቡት አልተሳካላቸውም ብለዋል።

ኢትዮጵያ በመከባበር ያጌጠ ውብ 
ባህል ያላት አገር ናት።  መለያየትን 
በሚመኙ መሳሳብን ሳይሆን መገፋፋትን 
በሚሹ የታሪክ ቀበኞች ኢትዮጵያውያንን 
ከቶውንም ሊነጣጥሉን አይችሉም ሲሉ 
ተናግረዋል።

ላይበጠስ የተጋመደው አብሮነታችን 
በግጭት ጠማቂዎች የተነሳ አይላላም። 
እዚህም እዛም ብቅ ጥልቅ የሚሉና 
የሃይማኖት ግጭት ለማስነሳት የሚጥሩ 
አካላትንም ከንቱ ሙከራቸውን በአብሮነት 
መመከት ይገባል ብለዋል።

አብሮነታችን የማይላላ እና በጽኑ 
አለት ላይ የተመሰረተ ነው፤ በቀጣይም 
በመተባበር እና በመከባበር መርህ ተጠናክሮ 
እንደሚቀጥል ገልጸዋል።

የእስካሁኑ የሃይማኖት ግጭት ሴራም 
የክርስትናና የእስልምና ዕምነት ተከታዮች 
አማካኝነት ከሽፏል፤ ለዚህም መላው ሕዝብ 
ምስጋና እንደሚገባው ጠቁመዋል።

ሰላምን የሚሰብኩት ሃይማኖቶቻችን 
ለከፋፋዮች የማይመቹ መሆናቸውን 
ጠላቶቻችን ሊያውቁት ይገባል ብለዋል። 

በቅርቡ በተለያዩ አካባቢዎች 
የተስተዋሉ ሃይማኖት ተኮር ግጭቶችን 
በጋራ መከላከል እንደሚገባም አሳስበዋል።

በታላቁ ረመዳን ወር በሃይማኖት ግጭት 
የተነሳ የተፈጠረው ሞትና ውድመት እጅጉን 
አሳዝኖናል። በድርጊቱም አፍረንበታል 
ያሉት አቶ ዣንጥራር፤ይህንን ወንጀል የሰሩ 
የትኛውንም አካላት በሕግ ፊት ቀርበው 
ቅጣቱን ማግኘት አለባቸው ብለዋል። 

እንደ መንግሥትም ጥፋተኞችን 
በተመለከተ የሕግ ተጠያቂነትን ለማስፈን 
እየተሰራ መሆኑን ላረጋግጥ እወዳለሁ 
ያሉት አቶ ዣንጥራር፤ እንደዚህ አይነት 
ከኢትዮጵያዊ ጨዋነት ያፈነገጡ 
ወንጀሎችን በአጭር መቅጨት ካልተቻለ 
አደጋው እየከፋ እንደሚሄድ አያጠያይቅም 
ሲሉ ተናግረዋል። 

አንዴ በብሔር ሌላ ጊዜ በሃይማኖት 
ሽፋን ግጭት የሚቀሰቅሱ አካላትን ኢትዮጵያ 
እንደዚህ አይነቱን ሴራ ልትሸከምበት 
የምትችልበት ትከሻ እንደሌላት  መረዳት 
አለባቸው። በመሆኑም ሁሉንም በሰላምና 
በእኩልነት መቀበል ኃላፊነታችን መሆኑን 
በመገንዘብ ሁሉም ግዴታውን ሊወጣ 
ይገባል ሲሉ አሳስበዋል። 

ተመሳሳይ ጥፋቶች በመዲናዋ 
እንዳይከሰት ነዋሪው ከጸጥታና ደህንነት 
አካላት ጋር በትብብር ሊሰራ እንደሚገባም 
መልዕክት አስተላልፈዋል።

ኡዝታዝ አቡበከር አህመድ 
በበኩላቸው፤ ሰሞኑን በአንዳንድ አካባቢዎች 
መሆን የማይገባቸው እና ኢትዮጵያውያንን 
የማይገልጹ ጸያፍ ድርጊቶች መፈጸማቸውን 
ተናግረዋል፡፡

ነውረኛ ተግባር የሚፈጽሙ ሁሉ 
ተገቢው ህጋዊ ቅጣት ማግኘት አለባቸው 
ያሉት ኡዝታዝ አቡበከር፤ ይሁን 
እንጂ ጥፋትን በጥፋት ነውርን በነውር 
አናክመውም ሲሉ ተናግረዋል። 

ቀሳውስቶችና የእስልምና ዕምነት 
አባቶች ይህን በአገራችን የተከሰተውን 
ጥፋት አውግዘዋል፤ይህ አንድነታችን ነው 
የሚያምርብን። ጥያቄያችንንም በሰላማዊ 
መንገድ በማቅረብ ችግሮች እንዲፈቱ ጥረት 
ማድረግ አለብን ብለዋል።

«መለያየትን 
የሚመኙ...



አገልግል

16ገጽ

13ገጽ

የቅ
ዳሜ

 መ
ጽሄ

ት

6
ገጽ

«የመቻቻል እሴታችንን 
ለማስጠበቅ የእምነት አባቶች 

ተቀራርበው መነጋገር 
ይጠበቅባቸዋል»

በጭፈራ ዓለምን 
ያስደመመው - 

አርቲስት መላኩ በላይ

የብላቴናው  
ራስን «ሰው» የማድረግ 

ትግል

- ሙሺድ አስማማው አህመድ

ዕጣ የወጣባቸውን የጋራ መኖሪያ ቤቶችን በቁርጠኝነት የማጠናቀቅ ተግባር

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

ባለፈው ዕትማችን በመዲናዋ የሚከናወኑ 
የጋራ መኖሪያ ቤቶች ግንባታ እየገጠሙት ያሉ 
ተግዳሮትና በመወሰድ ላይ ያሉ የመፍትሄ ርምጃዎችን 
በተመለከተ የአዲስ አበባ ከተማ አስተዳደር ቤቶች 
ልማት ኮርፖሬሽን ምክትል ዋና ዳይሬክተር ኢንጅነር 
ቶማስ ደበሌ የሰጡንን ማብራሪያ የመጀመሪያውን 
ክፍል አቅርበናል። በዛሬው ዕትማችን ደግሞ ለረጅም 
ጊዜ ግንባታቸው የተጓተቱ የጋራ መኖሪያ ቤቶችን 
ለማጠናቀቅ በኮርፖሬሽኑ እየተሠሩ ያሉ ሥራዎችን 
አስመልክቶ ምክትል ዋና ዳይሬክተሩ የሰጡንን 
ማብራሪያ እንደሚከተለው አቅርበናል። 

የጋራ መኖሪያ ቤቶቹ ይገነቡ የነበረው መንግሥት 
ግብዓት እያቀረበ፤ ተቋራጮች ግንባታቸውን 
በማከናወን ነው። ይህ አካሄድ መንግሥትን ለከፍተኛ 
ኪሳራ ስለዳረገው ግብዓት ማቅረቡን አቁሞ ተቋራጮች 
በራሳቸው ግብዓት እንዲያቀርቡ ተደርጓል። በዚህም 
አቅም የሌላቸው ተቋራጮች ሥራውን በሚፈለገው 
ጥራትና ፍጥነት እየሠሩ ባለመሆናቸው ግንባታው 
ተጓቷል። ይህንን ይዞ የማህበረሰብ ጥያቄ ለመመለስ 
አይቻልም። በሌላ በኩል ተቋራጮች በርካታ 
ሥራዎችን በጀርባቸው ይዘው ለብዙ ሰዎች የሥራ 
ዕድል የፈጠሩ በመሆናቸው ክፍያ መፈጸም ማቆም 
የራሱ ችግር ስላለው ያደረውን ክፍያ ከ50 በመቶ 
በላይ እንዳይከፈል አድርገናል። ይህ የተደረገበት 
ምክንያት አንደኛ ሥራ ተቋራጩ ከተከፈለው በኋላ 
ሥራውን በተገቢው ላይሠራ ይችላል በሚል ሲሆን፤ 
ሁለተኛው ያደረ ክፍያ በተመለከተ ወደኋላ ተመልሰን 
የተሠሩና ያልተሠሩ ሥራዎች እንዲሁም ያልተከፈሉ 
ክፍያዎችን ማጣራት ስለነበረብን ነው። ስለዚህ 50 
በመቶ ተከፍሏቸው ቀሪውን 50 በመቶውን ደግሞ 
ሥራ ሲጀምሩ ይከፈላል። ነገር ግን ሙሉ ለሙሉ 

ሥራቸውን ሊያጠናቅቁ ይገባል የሚል መደምደሚያ 
ላይ ተደርሷል።  

በመሆኑም ከሥራ አስኪያጅ ጀምሮ ሁሉንም 
ሠራተኞችና ባለድርሻ አካላት በማወያየት በማዕከል 
ደረጃ አብይ ኮሚቴ በታችኛው እርከን ደግሞ 
የቴክኒክ ኮሚቴ ተዋቅሮ ወደሥራ ተገብቷል። ከውሃና 
ፍሳሽ፣ ከመንገድ፣ ከመብራት ኃይልና ከኮርፖሬሽኑ 
የተውጣጡ አካላት በኮሚቴው የተካተቱ ሲሆን፣ 
ይህ በመሆኑ ችግሮች ሲገጥሙ በቅንጅት እንዲፈቱ 
አድርጓል። ሌላው ግንባታው እየተጓተተ በሄደ ቁጥር 
የሚጠይቀው ወጪ ከፍተኛ ነው። ስለዚህ ካለው 
የግንባታ ግብዓት የዋጋ ንረት አኳያ ሁሉንም ሳይቶች 
በአንዴ እናጠናቅቅ ቢባል ከወጪም ከአቅምም አንጻር 
የማይታሰብ ነው። በመሆኑም አጠቃላይ ካሉት 32 
ሳይቶች ውስጥ በአንጻራዊነት ሥራቸው የተጓተተ 
ሳይቶችን ዘግተናል ወይም ቀንሰናል። በስምንት 
ቅርንጫፍ ጽህፈት ቤት 15 ሳይቶች ላይ ብቻ ትኩረት 
በማድረግ ባንኩ በፈቀደልን በሁለት ነጥብ አምስት 
ቢሊዮን ብር 68 ሺ 490 ቤቶችን በመቶ ቀን እቅድ 
ውስጥ በማጠናቀቅ ቤቶቹን ለእድለኞች ለማስረከብ 
ቁርጠኛ አቋም ተይዞ ወደ ሥራ ተገብቷል።

በመጨረሻም በግማሽ መንፈቅ ዓመት ላይ የመቶ 
ቀን እቅዱ ሲገመገም 60 ሺ 571 ቤቶች ተጠናቀዋል። 
ዕቅዱ ከተገመገመ ወዲያ የተጠናቀቁ ቤቶች ቁጥር 
እየጨመረ እንደሚሄድ ታሰቢ መደረግ አለበት። 
ቤቶቹ እንደተጠናቀቁም ባለዕድለኞች ቤታቸውን 
እንዲረከቡና የራሳቸውን ቀሪ ሥራ ሠርተው ወደ 
ቤታቸው እንዲገቡ በመገናኛ ብዙኋን አሳውቀናል። 
በዚህም ከ46 ሺ በላይ አባወራዎች ቤታቸውን 
ተረክበው የራሳቸውን ማስተካከያ አድርገው 
ወደቤታቸው ገብተው እየኖሩ ይገኛሉ። ሌሎች የቤት 

እድለኞችም ቤታቸውን እየተረከቡ ነው። ቀሪዎቹም 
በቅርቡ መጥተው ቤታቸውን ይረከባሉ ብለን 
እናምናለን።

ይሄ ስኬት ሊመጣ የቻለው አንደኛ ቅንጅት 
በመኖሩ፣ በሁለተኛ ደረጃ የህብረተሰቡን ችግር ግምት 
ውስጥ በማስገባት ቤቶቹን በቶሎ አጠናቆ ለህብረተሰቡ 
ለማስረከብ ግንባታቸው ከሞላ ጎደል የተጠናቀቁ 
ሳይቶችን መርጦ ትኩረት ተሰጥቶ በመሰራቱና 
በአመራሩ ቁርጠኛ አቋም ነው።

ነገር ግን ግንባታቸው ተጠናቀው ለባለ እድለኞች 
የተላለፉት 60 ሺ 571 ቤቶች አብዛኛው መሰረታዊ 
ሥራቸው ቢጠናቀቅም፤ ያላጠናቀቅናቸው ሁለት 
መሰረታዊ ችግሮች አሉ። አንደኛው የሊፍት ገጠማ 
ሥራ ነው። ከዚህ አኳያ አንድ ሺ 385 ሊፍቶችን 
ስድስት አቅራቢ ድርጅቶች እንዲያቀርቡ ውል ታስሮ 
ክፍያ ተፈጽሟል። ስለዚህ በ20/80 እና በ40/60 የጋራ 
መኖሪያ ቤቶች የሊፍት ገጠማ ሥራ እየተገባደደ ነው። 

ሁለተኛው የውሃና ፍሳሽ ሥራ የሚመለከት 
ሲሆን፣ በውሃ መስመር ዝርጋታ አብዛኛው ሥራዎች 
ተገባደዋል። ነገር ግን የውሃ ፓምፕ ያስፈልጋል። የአንድ 
ፓምፕ ዋጋ 500 ሺ ብር ነው። ስለዚህ ከፍተኛ ወጪ 
ነው የሚጠይቀው። ለመግዛት እንኳን በአገር ውስጥ 
እቃው የለም። ስለዚህ ፓምፑን ከውጭ ለማስገባት 
ዶክመንት (መረጃው) ሲዘጋጅ የስፔሲፊኬሽን ችግር 
ስለነበረበት ዶክመንቱን የማስተካከል ሥራ ተስርቷል። 
በመሆኑም በቅርቡ ወደ አገር ቤት ገብቶ የፓምፕ 
ገጠማ ሥራው የሚሠራ ይሆናል።     

በሌላ በኩል በመቶ ቀን እቅዱ ከተሠሩት 
ሥራዎች መካከል ከባንክ ጋር ያለው አንዱና ዋነኛው 
ነው። ቤቶች ኮርፖሬሽን ከባንክ የተበደረውን ገንዘብ 
መክፈል ስላልቻለ ተጨማሪ የቦንድ ብድር መበደር 

አይችልም የሚል አቋም በኢትዮጵያ ንግድ ባንክ በኩል 
ተይዞ ነበር። ይህን ሁኔታ የለውጡ አመራር ለመፍታት 
የረጅም ጊዜ ጥናት አካሂዷል። ስለዚህ ከባንኩ ጋር 
ያለውን ችግር ለመፍታት ቤቶች ከባንኩ ምን ያህል 
ብድር አለበት? ምን ያህል ክፍያ ከቤቶች ይጠበቃል? 
ቤቶች ያለበትን ብድር ለመመለስስ ምን ሃብት አለው? 
የሚል ጥናት ተካሂዷል። 

በዚህም ባንኩ ተጨማሪ ብድር ከመልቀቁ በፊት 
በቅድሚያ በከተማዋ ያሉ ሁለት ሺ 222 ህንጻዎች 
መኖራቸውን ማረጋገጥ ፈልጎ በጋራ ቡድን ተቋቁሞ 
የማረጋገጥ ሥራ ተሠርቷል። በሁለተኛ ደረጃ ህንጻዎቹ 
ያሉበት የፋይናንስና የፊዚካል ቁመናቸው ወይም 
ደረጃቸው እንዲለይ ተደርጓል። ሌላው ተቋሙ በእጁ 
ላይ ያለው ሃብት ወደገንዘብ ሲቀየር ከ52  እስከ 54 
ቢሊየን  ብር ያለበትን እዳ ይሸፍናል ወይ? የሚለው 
ተጠንቷል። 

እንዲሁም በሶስት ወር ውስጥ ከ61 ሺ በላይ 
ቤቶችን አጠናቆ ለቤት እድለኞች ማስረከብ ከተቻለ፤ 
ተቋሙ ያለበትን ከ52 እስከ 54 ቢሊዮን ብር እዳውን 
ለመክፈል የሚያስችል አቅም እንዳለው ባንኩም 
እኛም ባስጠናነው ጥናት ተረጋግጧል። በመጨረሻም 
በለውጡ አመራር ጥረት ከባንኩ ጋር ያለው ግንኙነት 
የተስተካከለ እንዲሆን ተደርጓል። በመሆኑም ቀሪ 
እጣ የወጣባቸውን ቤቶች መሰረታዊ ሥራቸውን 
አጠናቆ ለእድለኞች ለማስረከብ ተጨማሪ አምስት 
ነጥብ አራት ቢሊየን ብር ብድር ተጠይቆ ከተጠየቀው 
ውስጥ ሁለት ነጥብ አምስት ቢሊዮን ብር ባንኩ ፈሰስ  
አድርጓል። 

በቀጣይ በክፍል ሦስት ዕትማችን ደግሞ 
ኮርፖሬሽኑ በቀጣይ ሊሠራቸው ስለያዛቸው እቅዶች 
በተመለከተ ይዘን የምንቀርብ ይሆናል።  



የዘመን እንግዳ 
       አዲስ ዘመን  ቅዳሜ ሚያዝያ 22 ቀን 2014 ዓ.ምገጽ 6

ወቅታዊ እና ቃለ ምልልሶች

‹‹የመቻቻል እሴታችንን ለማስጠበቅ የእምነት አባቶች 
ተቀራርበው  መነጋገር ይጠበቅባቸዋል››

ማህሌት አብዱል

የዛሬው የዘመን እንግዳችን ከቅርብ ጊዜ ወዲህ ከፍተኛ 
ተቀባይነት እያገኙ ከመጡ ሙሺዳዎች አንዱ የሆነ ወጣት 
ነው።  ተወልዶ ያደገው በወሎዋ መናገሻ ደሴ ከተማ ነው።  
የመጀመሪያ ደረጃ ትምህርቱን ዳውዶ በተባለ ትምህርት 
ቤት የተማረ ሲሆን፣ ሁለተኛ ደረጃ ትምህርቱን ደግሞ 
መምህር አካለወልድ ትምህርት ቤት ነው የተከታተለው።  
አዲስ አበባ ዩኒቨርሲቲ ገብቶም በሶሾሎጂና አንትሮፖሎጂ 
የመጀመሪያ ዲግሪውን አግኝቷል።  በተማረበት የሙያ 
መስክ የተለያዩ ተቋማት እየተዘዋወረ የሠራ ሲሆን 
ከእነዚህም መካከል የኢትዮጵያ ሙስሊሞች ልማትና 
እርዳታ ማህበር ተጠቃሽ ነው።  በዚህ ማህበር ውስጥ 
ለአምስት አመታት በቆየባቸው ጊዜያት ውስጥም በርካታ 
ሙስሊሞች በሚገኙባቸው በርሃማ አካባቢዎች ድሆችን 
በመርዳትና በመደገፍ አወንታዊ ሚና ተጫውቷል።   
በተጨማሪም በኢትዮጵያ የዓለምአቀፉ ቀይመስቀል 
ማህበር ውስጥ ምዕራብ ወሎ መካነ-ሰላም በሚገኘው 
ቅርንጫፍ ጽሕፈት ቤት የፕሮጀክት ኃላፊ በመሆን 
ለሦስት ዓመታት ሠርቷል።  

በአሁኑ ወቅት በግል ሥራ የሚተዳደረው እንግዳችን 
ከዚሁ ጎን ለጎን እስላማዊ የሆኑ ዜማዎችን (ነሺዳዎችን) 
በማዜም ከፍተኛ እውቅና እያገኙ ካሉ ወጣት 
ሙሺዳዎች መካከል አንዱ ሆኗል።  የተለያዩ ሃይማኖታዊ 
አስተምህሮዎችን፤ መቻቻልን፤ ሰላምና የአገር ፍቅርን 
የሚያነሱ ከ40 በላይ ነሺዳዎችን ለሙስሊሙ ማኅበረሰብ 
አበርክቷል።  ከተለያዩ ሙሺዳዎች ጋር በመጣመርም 
ስለአገር፤ ስለሰላምና እርቅ የሚያወሱ ኅብረ-ዝማሬዎችን 
በማበርከት የበኩሉን ሚና ተጫውቷል።  አዲስ ዘመን 
ጋዜጣም ዘንድሮ ለ1ሺ443ኛ ጊዜ የሚከበረውን የኢድ-
አልፈጥር በዓል ምክንያት በማድረግ ሙሺድ አስማማው 
አህመድን የዘመን እንግዳ አድርጎ ይዞ ቀርቧል። 

አዲስ ዘመን፡- በቅድሚያ ወደ ነሺዳ  አገልግሎት 
የገባህበትን አጋጣሚ አስታውሰንና ውይይታችንን 
እንጀምር?

ሙሺድ አስማማው፡- ደሴ የኢትዮጵያ ሙስሊም 
ሊቃውንት መፍለቂያ ናት።  ጠንካራ የሆነ ማኅበረሳባዊ 
ትስስር ባለው ሕዝብ መካከል ነው ያደኩት።  እምነትና 
ቋንቋ ሳይለይ ሁሉም በፍቅር የሚኖሩባት ከተማ ናት።  
ስለዚህ እንደማንኛውም ሙስሊም ማኅበረሰብ ቁርዓን 
መድረሳዎች ውስጥ እየቀራሁ ነው ያደኩት።  በነገራችን 
ላይ ወደዚህ ሙያ ከመግባቴ በፊት ተማሪ ሳለሁ ወጣት 
አማተር ክበባት ውስጥ እሳተፍ ነበር።  እንዳልኩሽ 
የደሴ ማኅበረሰብ በሁሉ ነገር የተጋመደና ያለልዩነት 
በፍቅር የሚኖር ሕዝብ ነው።  ብዙዎቻችን የእምነት 
ልዩነታችን ትዝ የሚለን ለበዓል ቀን ብቻ ነው።  በቤተሰብ 
ደረጃ የምናገኘው ሃይማኖታዊ እውቀቶች ቢኖሩንም 
እንዲህ እንደአሁኑ  በጥልቀት የእምነቱን አስተምሮች 
አልተገነዘብንም ነበር።  እኔ በተለይ በምሳተፍባቸው 
የአማተር ክበቦች ውስጥ ሙዚቃ የመሞከር ዕድል ነበረኝ።  
ዩኒቨርሲቲ እስከምገባ ድረስ አቢሲኒያ የስነ ተዋልዶ ክበብ፤ 
ጥበብ አምባ በተባሉ ክበቦች ውስጥ ሙዚቃ እሠራ ነበር።  
ያም ልምዴ ደግሞ ከመሠረታዊው የእምነት እውቀት ጋር 
ተዳምሮ ከዩኒቨርሲቲ ከወጣሁ በኋላ ወደ ሃይማኖታዊ 
ዜማዎች እያደላሁ መጣሁ።  

በተለይም በርሃ አካባቢ ሙስሊሙ ማኅበረሰብ ጋር 
በምሠራበት ወቅት ራስን የማዳመጥ ሰፊ ዕድል አግኝቼ 
ነበር።   ግጥሞች መፃፍ እና ብስለት ያላቸውን ዜማዎችን 
ወደ መሥራት መጣሁኝ።   እስከቅርብ ጊዜ የወጡ ሥራዎቼ 
ያኔ የተፃፉ ዜማዎች ናቸው።  በትክክል ወደዚህ ሙያ 
በቀጥታ የገባሁበትን ቀን ባላስታውሰውም  የመጀመሪያ 
አልበሜን የሠራሁት በ2009 ነው።  በወቅቱ በአጋጣሚ 
አዲስ አበባ መጥቼ ነበርና እዚህ በግላቸው የሚሠሩና 
ስቱዲዮ ያቋቋሙ ጓደኞቼን  ለመጠየቅ ስመጣ ለምን 
አትሞክርም የሚል ሃሳብ መጣና ክፍቶችን መሙላት 
ከቻልኩኝ ብዬ የጀመርኩት ነው። 

ከሁሉ በላይ ግን ወደዚህ የአገልግሎት ዘርፍ እንድገባ 
ምክንያት የሆነኝና  እንደአርዓያ የማየው መሃመድ አወል 
ሳላህን ነው።  አላህ ይዘንለትና ለእኔ በጣም ቅርቤ የምለው 

ሙሺድ አስማማው አህመድ 

ሰው ነበር።  ተቀጥሬ በምሠራበት ጊዜ የሱን ሥራዎች ነበር 
የምሰማው።   ብዙዎቻችንን ለአገራችን ነሺዳ መስፋፋት 
ፈርቀዳጅ የምንለው እሱን ነው።  እንዳልኩሽ ደግሞ ወደ 
ነሺዳው እኔም ከገባሁ በኋላ ግን ከእኔ በጣም ተቀራርበን 
ነበር።  እንደአባትና ልጅ ነበር  የምንግባባው።  እንግዲህ 
አላህ የፈቀደው ጊዜ ደርሶ ወስዶታል።  በተመሳሳይ 
በመንዙማው ዘርፍ ደግሞ መሃመድ አወል ሃምዛ የሚባሉ 
ሰው ጥልቅ መልዕክቶችን የያዙ መንዙማዎቻቸውን 
እየሰማን ነው ያደግነው።  አሁንም በሕይወት አሉ፤ አላህ 
ሃያታቸውን ያርዝምላቸው።  

አዲስ ዘመን፡- እስካሁን ምንያህል የነሺዳ 
አልበሞችን ሠርተሃል?

ሙሺድ አስማማው፡- በነገራችን ላይ ነሺዳ የዳዕዋ 
(የትምህርት) ዘርፍ ነው።  በዜማ አማካኝነት ነብያዊ 
ትፊውቶችን፣ የአላህን ቃል ለማኅበረሰቡ ማድረሻ 
መንገድ ነው።  ስለዚህ እኔም በሆነ መንገድ ጉልበት 
ልሆን እችላለሁ ብዬ የሞርኩት ነው።  በአልበም ደረጃ 
እስካሁን አንድ አልበም ብቻ ያወጣሁ ቢሆንም ከ40 
በላይ ነሺዳዎችን ለሙስሊም ማኅበረሰብ ማድረስ 
ችያለሁ።  ምክንያቱም ነሺዳ ገንዘብ ለማግኘት ታስቦ 
የሚሠራ ሳይሆን እምነቱን ለመደገፍ የሚከወን አንድ 
የአገልግሎት ዘርፍ ነው።  ስለዚህ አልበም እያወጣን 
አንሸጥም።  የመጀመሪያ አልበሜ ላይ ስድስት ነሺዳዎች 
ናቸው ያሉት፤ ከዚያ በኋላ ግን በነጠላ መልኩ በርካታ 
ሥራዎችን አበርክቻለሁ።  እኔ በይበልጥ የምታወቀው 
‹‹የምርኩዝ መድረክ›› በሚል ሜምበር መልቲ ሚድያ 
በየወሩ በሚያዘጋጀው መርሃ ግብር ላይ ነው።  በዚያ 
መድረክ ላይ በየወሩ ነሺዳ አቀርባለሁ፤ የተለያዩ እስላማዊ 
ክንውኖችና በዓላት፤ የይፍጠር ዝግጅቶች ላይ አዳዲስ 
ሥራዎችን ይዤ እቀርባለሁ።  ከዚህም ባሻገር ዳዕዋ ወይም 
ትምህርት በሚያስፈልጋቸው አካባቢዎች ሁሉ እየገባን 
ትምህርቶችን በነሺዳ አማካኝነት እናቀርባለን።  ይህንን 
ደግሞ የምናደርገው በዋናነት የእምነቱ ትልልቅ አባቶች 
የሚነግሩን ክፍቶች እየለየን በዚያ ዙሪያ የሚያጠነጥኑ 
ሥራዎችን ይዘን ነው የምንቀርበው።   

አዲስ ዘመን፡- በነሺዳና በመንዙማ መካከል 
ያለው ልዩነት ምንድን ነው?

ሙሺድ አስማማው፡- መንዙማ እንደሚታወቀው 
አገራዊ ትውፊት ነው።  እስልምና ወደ አገራችን ከገባ 
ጊዜ ጀምሮ በየእውቀት ቦታዎች ላይ ነብያዊ የሆኑ 
ትምህርቶችን፣ የአላህን ቃል ጥሩ በሆነ ለዛ ለተተኪው 
ትውልድ ሲተላለፍ የመጣ ነው።  በተለይም ገጠር 
አካባቢ ጥልቅ በሆኑ ሃሊሞች የሚመራ፤ ጥልቅ የሆኑ 
የእምነት መርሆችና አስተምህሮችን የያዘ፤ የፈጣሪ ሃሳብ 
የሚተላለፉበት ነው።  ነሺዳ ደግሞ የመንዙማ አንዱ ዘርፍ 
ነው።  እኔ አሁን መንዙማ ወይም እንጉርጎሮ እሠራለሁ።  
ነሺዳ በመድረሳ ደረጃ የሚቀርቡና በጣም ቀለል ያሉ 
ሃሳቦች የሚተላለፉበት ነው።  ከቃል ምጥቀት ይልቅ 
ቀለል ያሉ ሃሳቦች የሚያስተላልፍ ነው።  የተማረውም ሆነ 
ያልተማረው የኅብረተሰብ ክፍል ሊሰማው የሚችል ቀለል 
ባለ አቀራረብ የሚዘጋጅ ነው።  

የነሺዳ አመጣጥ ከውጭ ቢሆንም እንኳን አገራዊ 
ዘይቤና ውበት ተጨምሮበት ነው እየሠራን ያለነው።  ቀለል 
ብሎ የሚቀርብ ቢሆንም የኪነጥበባዊ ይዘቱ በጣም ከፍ 
ያለ ነው።  ስቱዲዮ ውስጥ ተገብቶ ሙዚቃዊ ቅኝት በደንብ 
ተቃኝቶ፤ ዜማዎች ተቀምብበው፤ ተለክቶ የሚቀርብ 
ነው።  መንዙማ ሲሆን ግን የሃሊሞቻችን  ወይም በጣም 
ጥልቅ የሆኑ አማኞች የሚፅፏቸው የእምነትም፤ የሃሳብም 
ጥልቀት ያላቸው ናቸው።  ዜማቸውም እንደየመንዙማው 
ይለያያል።  መንዙማ አንዳልኩሽ ከቦታ ቦታ በጽሑፍም 
ሆነ በዜማ ይዘቱ ይለያያል።  ይህንን የሚያውቁት ግን 
በእምነቱ ጥልቅ እውቀት ያላቸው ሰዎች ናቸው።  ነሺዳ 
ግን ሲሆን ሁሉም ሰው እንዲሰማው ተደርጎ የሚቀርብ 
ሲሆን ግን ደግሞ አገራዊ ትውፊቶች ገብተውበት ነው 
የሚዘጋጀው።  በቅርቡ ደግሞ ነሺዳን ከመንዙማ ጋር 
እያጣመሩ መሥራት ተጀምሯል።  የሁለቱ ጥምረት ደግሞ 
ሌላ ቀለም እና ውበት እየሰጠው ነው።  ከዚህ በተጨማሪ 
በተለያዩ የአገራችን ቋንቋዎች በርካታ ነሺዳዎች እየተሠሩ 
ነው ያሉት።  ሕፃናትም እንዲሳተፉ እየተደረገም ነው 
ያለው።  ይህም ሙያው የበለጠ እንዲያድግ እያደረገው 

ነው ማለት ይቻላል። 
አዲስ ዘመን፡- ከሃይማኖቱ ሥርዓት ውጪ 

ያፈነገጠ ነው በሚል ነሺዳን የሚቃወሙ የእምነቱ 
ተከታዮች አሉ፤ በዚህ ላይ ያለህ ሃሳብ ምንድን 
ነው?

ሙሺድ አስማማው፡- ትክክል ነሽ፤ እንዳልሽው 
ዓይነት አስተሳሰብ ያላቸው የኅብረተሰብ ክፍሎች አሉ።  
በተለይ ደግሞ በእምነቱ ውስጥ እንዳለ አንድ አማኝ ሰው 
ነገሮች ከሃይማኖቱ አስተምህሮ ውጪ ሆነው ይበላሻሉ 
ብሎ የሚያስብ ሰው ነሺዳን ላይቀበለው ይችላል።  እኔ 
በግሌም በተለይም አሁን አሁን እየመጡ ያሉ አካሄዶችን 
አልደግፋቸውም።  መንዙማን ካየሽው በድምፅ ብቻ 
ወይም በእንጉርጉሮ የሚሠራ ነው።  ወይም ደግሞ 
ድቤዎችን ተጠቅሞ የሚሠራ ነው።  ይሄ ከበፊት ጀምሮ 
የመጣ ትውፊት ነው።  ነፍስ ከፈጣሪ ጋር ተስማምታ፤ 
ውስጡ ረጥቦ፤ ማንነቱን እንዲያስተካክል የሚያግዝ 
ነው።  ወደ ነሺዳውም ስንመጣ እንደዘፈን ወጣ ያላለ ግን 
ደግሞ ዜማ ያላቸው የሙዚቃ ኖታ የሚረግጡ ናቸው።  
ይሄ ልዩነት ከጥንት ጀምሮ ያለ ነው።   

አንቺ ያነሳሽው ክርክር ሄዶ ሄዶ ይህንን አለመግባባት 
የሚፈቱት የእምነቱ አባቶች ናቸው።  እርግጥ እነዚህ 
የእምነት አባቶች ቁጭ ብለው የሚፈቀደውንና 
የማይፈቀደውን ስላላስተማሩ ‹‹ትክክል ነው፣ አልያም 
ትክክል አይደለም›› መከራከር ከባድ ነው።  እኔ በግሌ 
የምደግፈው ግን ሪትም ባይገባበት ጥሩ ነው ብዬ ነው።  
ምክንያቱም ዛሬ እኛ በሙዚቃ መሣሪያ አሽተን የምንለው 
ነገር ነገ ከነገ ወዲያ ፈሩን ስቶ ወደ ዓለማዊ ሙዚቃ 
ሊያመራ ይችላል።  ስለዚህ ሽንቁሩን ባናሰፋው ጥሩ ነው 
የሚል የእኔ የግል እምነት አለኝ።  ግን ደግሞ በጠቅላላው 
ነሺዳ ክልክል ነው ማለቴ አይደለም።  እንደአንድ ተራ 
አማኝ የሚሰማኝ ይሄ ነው።  

አዲስ ዘመን፡- ግን ደግሞ አሁን ያለውን 
ወጣት መዋጀት እና መድረስ የሚቻለው እሱን 
በሚያማክሉና ሊወዳቸው በሚችላቸው መንገዶች 
በመሆኑ የድሮውን መስመር ብቻ መከተሉ ትውልዱን 

የዘመን እንግዳ 
ወቅታዊ እና ቃለ ምልልሶች

ለማጣት ምክንያት አይሆንም ትላለህ?
ሙሺድ አስማማው፡- ትክክል ነሽ፤ ነሺዳ  ወጣቱን 

በመድረስ ረገድ ትልቅ አብዮት የማምጣት አቅም አለው።  
አሁን አሁን እኮ ብዙ ወጣት ነሺዳ አዳማጭ ነው።  የሌላ 
እምነት ተከታይ የሆኑ ወጣቶች ሳይቀሩ በስፋት እያዳመጡ 
ይገኛሉ።  በግሌ ብዙ አስተያየቶች ናቸው የሚደርሱኝ።  
በቅርቡ እንዲያውም ሁለት ጥናታዊ ጽሑፎች በዩኒቨርሲቲ 
ደረጃ ተሠርተዋል።  አሁን ነሺዳው ላይ በጣም እያገዘ 
ያለው ወጣት በጣም ፈጣን በሚባል የነሺዳውን ባህሪ 
እየለወጠው ነው።  በዚያው ልክ  ደግሞ የሰው ተቀባይት 
በከፍተኛ ደረጃ እያደገ ነው።  ይሄ ተቀባይነት ጥሩ ነው፤ 
ወጣቱን ይዟል፤ በተለይ እስከዛሬ ተደራሽ ያልነበረው 
ወጣት ይዟል።  የቅድሙን ሃሳብ የሚያመጡት ሰዎች 
እንደሚመስለኝ ነገ ከነገወዲያ ሊፈጠር የሚችለውን ችግር 
ከመስጋት ነው።  መንፈሳዊነቱን ለቆ ወደ ዘፈን ሊጠጋ 
ይችላል የሚል ፍራቻ ስላላቸው ነው።  መንፈሳዊ የልብ 
ቋንቋ መሆኑ ይቀርና የስጋ ሃሴት ማግኛ ይሆናል የሚል 
ነው።  ወደዚያ ነገር እንዳይገባ ከመጀመሪያው እዚህ ጋር 
እንግታው ከሚል ነው እንጂ አሁን ያለበት አካሄድ ብዙ 
የሚያሰጋ አይደለም።  ብዙ ዳኢዮች እንደሚስማሙት 
ነሺዳ አሁን ያለበት ደረጃ ጥሩ የሚባልና  ብዙ የወጣቶችን 
ጥያቄ የመለሰ ነው። 

አዲስ ዘመን፡- የነሺዳ መስፋፋት የኪነ-ጥበብ 
ፍቅርና ተሰጥኦው ያላቸውን የሙስሊም ወጣቶችን 
ወደፊት እንዲመጡና ተሰጥቷቸውን እንዲያወጡ 
ምንያህል ጠቅሟል ብለህ ታምናለህ?

ሙሺድ አስማማው፡- አስቀድሜ እንደነገርኩሽ እኔ 
በግሌ አማተር ክበባት ውስጥ ሙዚቃ ስሠራ ነበር፤ አዲስ 
አበባ ዩኒቨርሲቲ ሳለሁም ባህል ማዕከል ውስጥም በተለይ 
ረቡዕ ረቡዕ ይቀርብ በነበረው የግጥም ምሽት ላይ እሳተፍ 
ነበር።  ያኔም ቢሆን ግን የእስልምና መሠረታዊ እውቀቱ 
ስለነበረኝ በጣም ጥግ የሄዱ ሥራዎችን አልሠራም።  
ሃይማኖቴ እንደሚፈቅደው በአገር ጉዳይ እና የሞራል 
ከፍታን በሚገልፁ ሥራዎች ላይ እሳተፋለሁ።  ያም ያለኝን 
ተሰጥኦ እንዳወጣ አግዞኛል የሚል እምነት አለኝ።  ይህም 
ማለት የግድ ሙስሊም ሲኮን የሆነ አጥር ላይ ታጥረሽ 
ቁጭ የምትዪበት አይደለም።  እንደአንድ ሙስሊም 
ኢትዮጵያዊ የአገሬን ሰላም እፈልጋለሁ፤ ስለሰላሟ 
፤ ስለተፈጥሯዋ፤ ስለአየሯ ፤ ስለሰው ቅንነት  በጎነት 
በተገኘው አጋጣሚ መስበክ አለብኝ።  እዚያው እምነት 
ላይ ብቻ ትኩረት ተደርጎ የሚሠራ አይደለም።  

በአሁኑ ወቅት ደግሞ እንደዚህ የኪነ-ጥበብ ፍቅር 
ያላቸውን ተሰጧቸውን የሚያሳዩበት በየከተማው ትልልቅ 
መድረኮች መዘጋጀቱ ትልቅ ዕድል ፈጥሯል።  ለምሳሌ 
እኔ ደሴ፤ ኮምቦልቻ፤ አዳማ፤ ሻሸመኔ አስተባብራለሁ።  
በየወሩ ፕሮግራሞች አሉ።  እዚያ መድረክ ላይ አቅሙ 
ያላቸው ልጆች መድረክ እንዲያገኙ ይደረጋሉ።  
ለምሳሌ ሻሸመኔ ያለ በጣም ግጥም የሚፅፍ አልያ ነሺዳ 
የሚፅፍና ድምፁ ጥሩ የሆነ ልጅ እዚያው አገሩ ላይ 
በየወሩ በሚዘጋጅ መድረክ ላይ እንዲቀርብ ይደረጋል።  
እንዳልኩሽ እምነቱን ብቻ አይደለም የምናጠናክረው፤ 
በተለይ አሁን ያለንበት ወቅት በጣም ህብር የሚፈልግ 
ነው።  አንድነትን እና ፍቅርን ይፈልጋል።  በያለንበት 
ህብረትን የሚያጠናክር፣ አገር የሚያፀና፣ ጥላቻን ሳይሆን 
ፍቅርን የሚሰብኩ ነገሮች ላይ ትኩረት አድርገን እንዲሠራ 
ነው እየሞከረን ያለነው።  ኪነ-ጥበባዊ ፋይዳውም በጣም 
ሰፊ ነው ብዬ አስባለሁ።  

አዲስ ዘመን፡- በነሺዳዎች አማኝነት ምንዓይነት 
መልዕክት ያላቸው ሃሳቦች ናቸው የሚተላለፉት።  
ለአብነት ያህል ጥቀስልን?

ሙሺድ አስማማው፡- እንዳልኩሽ በነሺዳዎቻችን 
በብዛት የሚተላለፉት መልዕክቶች አብሮነትና መቻቻል 
ላይ ያጠነጠኑ መልዕክቶች ናቸው።  እነዚህ ሁለት 
ጉዳዮች በቅዱስ ቁርዓንም፤ በሐዲሱም ትልቅ ትኩረት 
ነው የተሰጣቸው።  ከሰው ሁሉ ጋር በሰላምና በፍቅር 
መኖር እንደሚገባ የሚያስገነዝቡ በርካታ ነሺዳዎች 
ተሠርተዋል።  ከሁሉ በላይ እስልምና ዘረኝነት ይጠየፋል፤ 
ያወግዛል።  አንዱ ጎሳ ከሌላው የሚበልጥ ወይም የማያንስ 
መሆኑን፤ በማንነት መኩራራት ሃጥያት እንደሆነ የሚያነሱ 
ሃሳቦችንም እናስተላልፋለን።  እኔ ከሦስት ዓመት በፊት    

‹‹ያኔ  በመጨረሻው ቀን ስንጠራ
መዝገቡ ሲከፈት ሁሉም በየተራ
በብሔር አትቆምም በቀለም በዘርህ
ሥራህን አሳምር ጀነት የሚያስገባህ›› 
የሚል ስንኝ ያለው ነሺዳ አውጥቼ ነበር።  ይህም 

የእገሌ ዘር ስለሆንን ጀነት (ገነት) መግባት እንደማንችል 
ያስረዳል።  ይህንንም አላህ በቁርዓኑ ነግሮናል።  እርስበርስ 

እንድንከባበርም አስገንዝቦናል። 
ከዚህም ባሻገር  
‹‹ከመልካም ሥራ ወይስ ከዘርህ
አፈር ስትለብስ የሚከተልህ››
እያለ የሚቀጥል ስንኝ ያለው ሲሆን ይህም የየትኛው 

ጎሳ ወይም ብሔር አባል ብንሆን ይዘነው እንደማንሄድ፤ 
ሁሉም ነገር ተመላሽ እንደሆነና መልካም ሥራ ብቻ 
ነው የሚቀረው የሚል ሃሳብ  ነው ያለው።  በሌላ ፅንፍ 
ይህንን ሃሳብ የማይደግፉ ሊኖሩ ይችላሉ።  ግን ደግሞ 
የአላህ ትዕዛዝና ቅዱስ ቁርዓን ላይ ያለ ነገርን ነው 
የምታስታውሺው።  

በተመሳሳይ ከሌሎች ጋር በጋራ የሠራናቸው የኅብረት 
ሥራዎች አሉ።  አንድነትን እና ፍቅርን የሚሰብኩ በርካታ 
ሥራዎችን ሰርቻለሁ።   ከእነዚህም መካከል፡- 

‹‹የበጎነት ፍትህ መፍቻ
የፍትህ ራስኮርቻ
እምዬ ውዷ የእኔ እናት
ኢትዮጵያ የእውነት ምድር ናት›› በሚል
የእውነት ምድር ተብላ በረሱል የተመረጠች 

እንደሆነች የሚያነሳ ስንኝ ያለው ነሺዳም ተጠቃሽ 
ነው።  ይህም አገራችን ፍትህ የተሟላበት አገር በመሆኗ 
‹‹ሂዱ ወደ ሃበሻ ምድር›› የተባለውን በንጉሥ ነጃሺ ጊዜ 
የነበረውን ታሪክ አንስቶ የሚተነትን ነው።  በተመሳሳይም 
እዚሁ ነሺዳ ላይ 

‹‹ጊዜ ይሄዳል፤ ጊዜ ይመጣል
የገላሽ አፈር በወርቅ ይሸጣል
ማጣት ጎርፍ ነው ይሄዳል አልፎ
ቀን የወጣ ዕለት ጓዙን ሸክፎ›› 
የሚልም ስንኝ አለው።  ይህም አንዳንድ ጊዜ ችግርና 

መከራ ይኖራል፤ ግን ችግሩ ያልፋል ስለዚህ አንድ 
ላይ ፀንተን እንቁም የሚል ሃሳብ ያለው በቅርቡ አራት 
ሆነን የሠራነው ነሺዳ አለ።  በዚህ መልኩ የተሠሩ ብዙ 
ነሺዳዎች አሉ።  እንዳልኩሽ ኢስላም መሠረቱ ልብ ላይ 
ብቻ የሚቀር ሳይሆን ኩሉ ማንነት የያዘ ነው።  ለብቻችን 
ፈጣሪን ማምለካችን ብቻ ሳይሆን ከጎረቤት ጋር እንዴት 
መኖር እንዳለብን፤ በአገር ላይ ሊኖር ስለሚገባ አቋም 
ቁርዓንን መሠረት በማድረግ የምንሠራቸው ናቸው።  
በነገራችን ላይ ጀሃድ ከታወጀባቸው ጉዳዮች መካከል 
ሚስትና አገር ናቸው።  አገርሽ ላይ ወራሪ እየመጣ ጥለሽ 
ብትሸሺ ተጠያቂ ነሽ።  ለአገርሽ የምትከፍይው ደም ነገ 
ፈጣሪ የሚከፍልልሽ ደም ነው።  ይህም ቁርዓን ለአገር 
ትልቅ ስፍራ እንደሰጠ ያመለክታል።  ስለዚህ የእኛ ሚና 
ያንን በዜማ ማጉላት ነው።  እምነት ሲባል የግል ብቻ 
አድርጎ የማሰብ ጉዳይ እንዳልሆነ በነሺዳዎቻችን እያነሳን 
እንቀጥላለን። 

አዲስ ዘመን፡- ረመዳን ላይ የሚዜሙት 
ነሺዳዎች በሌሎች ጊዜያት ከሚዜሙት ነሺዳዎች 
የሚለያቸው ነገር ምንድን ነው?

ሙሺድ አስማማው፡- ረመዳን ላይ የሚዜሙ 

ነሺዳዎች ይለያሉ።  ምክንያቱም ረመዳን የእዝነት፤ 
የዱአ (የፀሎት) ወር ነው ፤ አላህ ዱኣችንን፤ ለመቀበል 
ወደ መሬት ወርዶ የሚጠይቅበት ወር ነው።  በዚህ ጊዜ 
የሚዜሙ ነሺዳዎች ይህንን የሚያስገነዝቡ ናቸው።  እኔ 
እንኳን በብዛት እንጉርጉሮ ነው የምሠራው።  በቅርቡ 
የሠራሁት ስለሞት የሚያነሳ ነው።  አማኙ ወደ ቀልቡ 
ተመልሶ  ዛሬ የመጨረሻ ቀኔ ነው ብሎ ራሱን መፈተሽ 
እንዳለበት የሚያስገነዝብ ነው።  ሌላ ደግሞ አንድ ትልቅ 
ሼህ የሰጡኝ ግጥም አለ።  ይህ ግጥም በዋናነት ሞት 
ለሁላችንም አይቀሬ በመሆኑ በዚህ አላህ በመረጠው 
ወር ራሳችንን ከክፉ ሥራ እንድንመልስ ይሰብካል።  
በተመሳሳይ ሌሎችም ምዕመኑን ለንስሃ የሚያግዙ 
ሥራዎች  ይሠራሉ።  ስለዚህ እንዲህ ዓይነት ሃሳብ 
ያላቸው ነሺዳዎች በረመዳን ጊዜ ይዘወተራሉ።    

በነገራችን ላይ ነሺዳ በዓልን በማድመቅና 
ትልልቅ የድአዋ እንቅስቃሴዎች ላይ ወሳኝ ሚና ነው 
የሚጫወተው።  አንድ ሰባኪ (ዳኢ) ሦስት ሰዓት 
የሚወራውን ሙሺዱ በነሺዳው በሦስት ደቂቃ ብቻ  
በኪነ-ጥበባዊ ለዛ እያዋዛ ለምዕመኑ ማድረስ ይችላል።  
በዚህም ምዕመኑን መማረክ ይቻላል።  ምክንያቱም 
ኪነ-ጥበባዊ ይዘት ስላለው የሁሉንም ጆሮ ይወስዳል።  
በአጠቃላይ ግን ነሺዳ መልዕክትን ከማስተላለፍ አኳያ 
ፋይዳው የጎላ ነው።  አሁን ላይ ዩቲብ ላይ ካየሽ በአንድ 
ወር ውስጥ ሁለትና ሦስት ሚሊዮን ተመልካች ነው 
የሚያገኙት።  ጊዜው ዲጂታል በመሆኑ ተፅዕኖ ፈጣሪ 
እየሆኑ ነው ያሉት።  በየማኅበራዊ ሚዲያው ቶሎ ነው 
ሰው የሚቀባበለው።  

አዲስ ዘመን፡-  ነሺዳ ትውልዱን ከመታደግና   
ከጥፋት ከመመለስ፤ አኳያ ምንዓይነት አበርክቶ 
አለው?

ሙሺድ አስማማው፡- እንዳልኩሽ አንድነቱ፣ 
ፍቅሩ፣ መተሳሰቡን ሁሉ ነው በነሺዳዎቻችን  የምናነሳው።  
ስለሆነም ነሺዳ ላይ የሚተላለፉ መልዕክቶች ከመንፈሳዊ 
ይዘታቸው በዘለለ ትውልዱ ወደ ተሳሳተ መንገድ 
እንዳይሄድ የመታደግም አቅም አላቸው ብዬ ነው 
የማምነው።  በተለይም ሃይማኖታዊ አስተምህሮዎችን 
ቃል በቃል ከመንገር ይልቅ ወጣቱ በሚፈልገው መንገድ 
ለማስተማር ዕድል ይሰጣል።  በሌላ በኩልም ይህች አገር 
ስትገነባ ደግሞ አነሰም፤ በዛም ጭቃ ያቦካም፤ ያቀበለም 
አለ።  አያንዳንዱ ግን ባይተዋር ነኝ ብሎ ያስባል።  
እውነታው ግን ኢትዮጵያ ስንል እኛ ዜጎቿ ነን።  ሰው 
ከሌለ አገር አይኖርም።  እያንዳንዷ የእኛ ተሳትፎ ናት 
ይህችን አገር የምታቆያት።  ስለዚህ እኛ በጎ አስተዋፅኦ 
ማበርከት እንደሚገባን የሚያስገነዝቡ ብዙ ነሺዳዎች 
ወጥተዋል።  

በቅርቡ ከአንድ ወንድሜ ጋር የሠራሁት ነሺዳ 
‹‹እልፍኝሽ የተንጣለለ፤
መሶብሽ ረድኤታም
ፍቅር ነው የራቀን እንጂ

ገበታሽ ማዕድ አላጣም›› 
እያለ ስለኢትዮጵያ ተፈጥሮ ሀብት፤ ሁሉ ሞልቶ 

ሳለ ፍቅር አጥተን አለመስማማታችን  ገቢ አለመሆኑን 
ያወሳል።  ሌሎችም ሁሉም ሰው ወደ መሬት ሲመጣ 
ለአገሩ አስተዋፅኦ አድርጎ ማለፍ እንዳለበት የሚያስገነዝቡ 
ይሠራሉ።  ስለዚህ በጠቅላላው ነሺዳ ፋይዳው ብዙ ነው 
ማለት እንችላለን። 

አዲስ ዘመን፡- አሁን ላይ ጎሰኝነትና ሙስና 
በየእምነት ተቋማት በስፋት ይስተዋላል፤ ይህንን 
ችግር በዘላቂነት ለመፍታት ከእምነት አባቶች ምን 
ይጠበቃል? 

ሙሺድ አስማማው፡- እንዳልሽው አሁን ያለንበት 
ወቅት ብዙ ነገሮች የተበላሹበት ነው።  የእምነት ተቋማት 
በፊት የተጣሉ ሰዎችን ለማስታረቅ ወይም ደግሞ አገር 
ሲበላሽ  እንዲያስተካክሉ የእምነት አባቶች ሚና የጎላ 
ነበር።  አሁን ግን ፖሊስ ሄዶ የሚያደራድረው የእምነት 
ተቋማት መሪዎችን ነው።  በያለንበት ብንቆም የተሻለ 
ነው።  አሁን እየሄድንበት ያለው መንገድ ስህተት ነው።  
ምክንያቱም ሁሉም የየራሱን ፍላጎት ብቻ ለማሳካት 
የሚያደርገው እንቅስቃሴ ውጤቱን እያየነው ነው።  
ስለዚህ ባለንበት ቆመን ሕዝቡን ልናዳምጠው ይገባል።   
የእምነት ተቋማት ውስጥ ፖለቲካው መግባቱ ነው አንዱ 
ችግሩን ያከበደው።  ስለዚህ የእምነት አባቶች ሁሉም 
ከእኔ ይቅር ብለው ሕዝቡን ሊታደጉ ይገባል።  

በሌላ በኩል ጠንካራ ተቋም ስለሌለ ነው በእምነት 
ተቋማቶቻችን  ችግር እየተፈጠረ ያለው።  በየቦታው 
ዘርን መሠረት ተደርጎ ጭፍጨፋ ተካሂዷል፤ መስኪድና 
ቤተክርስቲያት ተቃጥለዋል፤ ወድመዋል፤ የእምነት ሰዎች 
ተገድለዋል።  በነገራችን ላይ የትኛውም እምነት ይህንን 
አይፈቅድም።  መጽሐፍ ቅዱስም ሆነ ቁርዓን የሚያዙት 
በጎ ሰው መሆንን እንጂ ክፋትን አይደለም።  ጠንካራ 
የእምነት ተቋማት ቢኖሩን ኖሮ ጥቃቱን መከላከል በቻሉ 
ነበር።  በመሆኑም ተቋማቶቻችንን ማጠናከር ለነገ 
የምንተወው ሥራ አይደለም ብዬ አምናለሁ።   

ከሁሉ በላይ ግን እምነታችን እንደሚያዘው በሰላምና 
በፍቅር ከሁሉ ጋር ተስማምተን ለመኖር ፍቃደኛ መሆንና 
ልባችንን ማዘጋጀት አለብን ብዬ ነው የማስበው።   
በተለይ የእምነት አባቶች ስጋዊ ፍላጎታቸውን አሸንፈው 
ለሰላምና ለፍቅር መኖርን በሕይወታቸው ተርጉመው 
ሊያሳዩ ይገባል።  ምክንያቱም ምዕመኑ የሚከተለውና 
የሚያምነው እነሱን በመሆኑ ነው።  በሁሉም የእምነት 
ተቋም ያሉ መሪዎች አሁን ከያዙት አቋም ተመልሰው 
ሕዝቡን ማድመጥ ይገባቸዋል።  አሁን ላይ እኮ በየእምነት 
ተቋሙ የፀጥታ አካል ካልቆመ አስተማማኝ ሰላም 
የማይኖር እየመሰለን ነው።  የሚገርመው ደግሞ በተለያየ 
እምነት ተቋማት ብቻ ሳይሆን በአንድ ሃይማኖት ውስጥ  
እርስ በርስ ግጭት እየተፈጠረ አንዱ ሌላውን ለማሳሰር 
ሲሯሯጥ መታየቱ ነው።  እንዲህ ዓይነቱ የሞራል ዝቅጠት 
ውስጥ እንዴት እንደገባን መፈተሽ አለብን። 

 ለዚህ መልስ የሚኖረው በዋናነት የእምነት አባቶቹ 
ጋር ነው።   በአንድ በኩል እነዚህ አባቶች ወደው 
ወደዚህ ሁኔታ ገብተዋል ብዬ አላምንም።  አብዛኞቹ 
አባቶች አጠገባቸው ያለውን ሁሉ በንፁህና ስለሚያምኑ 
ወደ ስህተት የሚመራቸውን ሰው ሃሳብ የሚቀበሉበት 
ሁኔታ አለ።  ፖለቲካውን ስለማያውቁት በፖለቲከኞቹ 
ሴራ ሳያስቡት ይጠመዳሉ።  ሄዶ የመከራቸው ሁሉ በጎ 
ነው የሚመስላቸው።  አሁን ግን የእነዚህን ሰዎች ምክር 
ለጥቂት ጊዜም ቢሆን ባይሰሟቸውና  የፈጣሪን ፍቃድ 
ብቻ ለመፈፀም ቢተጉ ጥሩ ነው የሚል እምነት አለኝ።  
አሁን ባለው ሁኔታ ከቀጠለ ሁላችንም ተያይዘን ነው 
የምናልቀው።  

በመሆኑም የመቻቻል እሴታችንን ለማስጠበቅ 
የእምነት አባቶች ተቀራርበው መነጋገር ይጠበቅባቸዋል።  
በየቀኑ የምንሰማው ነገር የተለመደና የብዙዎቻችን 
አመለካከት ሁሉ የቀየረ ሆኗል።  ፈጣሪ ለሰው ልጅ 
የሰጠው ክብርም ተረስቷል።  ከዚህ ቀደም እንስሳ 
እንኳን ባይሆንበት የምንመኘው ነገር በሰው ልጅ ሲሆን 
ግድ የማይሰጠን ሁኔታ ነው ያለው።  በመሆኑም ከዚህ 
የስህተት መንገድ ሕዝቡን መመለስ የሚችሉት እነዚህ 
የእምነት አባቶች በመሆናቸው ራሳቸውን በመጀመሪያ 
መፈተሽንና ወደትክክለኛው ሃይማኖታዊ ልምምድ 
መግባት አለባቸው ባይ ነኝ። 

አዲስ ዘመን፡- ለነበረን ቆይታ በአንባቢዎቼና 
በዝግጅት ክፍሉ ስም ከልብ ላመሰግን እወዳለሁ። 

ሙሺድ፡- እኔም ለሰጣችሁኝ ዕድል እያመሰገንኩ 
ለመላው ሙስሊም ማኅበረሰብ መልካም የኢድ- 
አልፈጥር በዓል እመኛለሁ።  

የእምነት አባቶች ሁሉም ከእኔ 
ይቅር ብለው ሕዝቡን 

ሊታደጉ ይገባል

ማህደረ ጤና  
ማህበራዊ

ለጤንነትዎ
ከፍተኛ የደም ግፊት ምንድን ነው?

የደም ግፊት ጨመረ የምንለው ደም በሰውነታችን 
የደም ስሮች ሲጓዝ ያለው ግፊት ከፍ ሲል ነው። ደም 
በተደጋጋሚ ሲጨምር የደም ቱቦዎችን እንዲሁም ሙሉ 
የደም ዝውውር መዋቅርን ይጎዳል። ምዕራባውያን ይህን 
በሽታ “Silent Killer” ወይም “ድምፅ አልባው ገዳይ” 
በሽታ ሲሉ ይገልፁታል። ምክንያቱም የደም ግፊት 
ጨምሮ ሳይታከም ቀርቶ ለረጅም ጊዜ ምልክት ሳያሳይ 
ድንገት ለስትሮክ፣ አይታን ማጣት፣ ለደንገተኛ ልብ 
በሽታ፣ እንዲሁም ለኩላሊት በሽታ ሊያጋልጥ ስለሚችል 
ነው፡፡ 

ለመሆኑ እርስዎ የደም ግፊትዎ ምን ያህል እንደሆነ 
ያውቃሉ? ደምዎን በየጊዜው የመለካት ልምድስ አለዎት? 
በርግጠኝነት ግን አብዛኛዎቻችን የደም ግፊት መጠናችንን 
የመለካትና ደም ግፊታችን ምን ያህል እንደሆነ የማወቅ 
ልምድ የለንም፡፡ ምክንያቱም የደም ግፊት ምልክት 
የማያሳይ በሽታ በመሆኑ ለዚህ በቂ ትኩረት ስለማንሰጠው 
ነው፡፡

ለማንኛውም የደም ግፊት ስለ መጨመሩ ማወቅና 
በየጊዜውም የደም ግፊት መጠንን መከታተሉ ለጤናዎ 
ጠቃሚ ነውና እስቲ የሚከተሉትን ነጥቦች ያስተውሉ፡፡  

የደም ገፊት መጨምሩን እንዴት ልናውቅ 
እንችላለን?

የደም ግፊት መጨመሩን በእርግጠኝነት ማወቅ 
የሚቻልበት ብቸኛው መንገድ በደም ግፊት መለክያ 
መሣሪያ ደምን በመለካት ነው። በዚህ መሣሪያ ደም 

አስናቀ ፀጋዬ ሲለካ ከላይና ከታች የሚቀመጡ  ‹‹ሲስቶሊክ›› እና 
‹‹ዳያስቶሊክ›› ግፊት የሚሰኙ ቁጥሮችን ያሳየናል፡፡ ከላይ 
ያለው ቁጥር ‹‹ሲይስቶሊክ ግፊት›› ልባችን ደም ሲረጭ 
ከልብ የሚነሱ የድም ስሮችን ግፊት የሚለካልን ሲሆን፤ 
ከታች ያለው ቁጥር ‹‹ዳያስቶሊክ ግፊት›› ደግሞ በልብ 
ምት መሃል ልብ ደም ከመርጨት ሲያርፍ፤ በደም ስሮች 
ውስጥ ያለውን የግፊት መጠን ይናገራል።

ደም ግፊት ጨመረ የምንለው መቼ ነው?
በደም ግፊት መለኪያ መሣሪያ መሠረት ትክክለኛው 

የደም ግፊት ከ120/80 በታች ሲሆን፤ አነሰ የሚባለው 
ደግሞ ከ90/60 በታች ሲሆን ነው፡፡ የደም ግፊት ጨመረ 
ሲባል ከ140-180/90-110 መሃከል ሲሆን፤ የደም ግፊት 
እጅግ በጣም ጨምሯል የምንለው ከ180/110 በላይ ሲሆን 
ነው። በዚህ ጊዜ በአፋጣኝ ወደ ሕክምና ማዕከል መሄድ 
ያስፈልጋል፡፡ 

ለደም ግፊት አጋላጭ ምክንያቶች ምንድን ናቸው?
በአብዛኛው ለደም ግፊት የሚያጋልጡና በጤና 

ባለሙያዎች የሚነገሩ ምክንያቶች የዕድሜ መግፋት፣ 
በቤተሰብ ውስጥ ከፍተኛ የደም ግፊት ያለው ሰው መኖር/
በዘር/፣ የአካል ብቃት እንቅስቃሴ አለማድረግ፣ የምግብ 
ጨው አብዝቶ መጠቀም፣ ጭንቀት፣ የአልኮል አዘውትሮ 
መጠጣት፣ እንደ ስኳር እና የኩላሊት በሽታን የመሳሰሉ 
ተጓዳኝ በሽታዎች መኖር ናቸው፡፡ 

የደም ግፊት ዋነኛ ምልክቶች ምንድን ናቸው?
የደም ግፊት ዋነኛ ምልክቶቹ በተለይ ግፊቱ እጅግ 

በጣም ሲጨምር ከባድ የራስ ምታት /በተለይ በማጅራት 
ላይ/፣ ነስር፣ የእይታ ችግር፣ የደረት ህመም፣ የትንፋሽ 

ማጠር፣ የልብ ምት መዛባት፣ ሽንት ላይ ደም ማየት 
ናቸው፡፡ 

የደም ግፊት መጨመርን እንዴት መከላከል 
ይቻላል?

የደም ግፊትን በተለያየ መንገድ መከላከል የሚቻል 
ቢሆንም ዋናዎቹና አዋጭ መንገዶች ጤናማ ክብደት 
እንዲኖር መቆጣጠር፣ ጭንቀትን መቀነስ፣ ሲጋራ 
አለማጨስ፣ የአካል ብቃት እንቅስቃሴ ቢያንስ በቀን ለ30 
ደቂቃ ማደረግ፣ ጤናማ የአመጋገብ ሥርዓትን መከተል፣ 

ውሃ መጠጣት፣ እና የአልኮል መጠጥ መጠንን መቀነስ 
እንደሆኑ በሀኪሞች ይመከራል፡፡ 

የምግብ ጨው መቀነስና በቀን ከ5 ግራም በታች 
ማድረግ፤ የደም ግፊት እንዳለብዎት ከተረጋገጠ ደግሞ 
በቀን ከ1.5 ሚሊግራም ያነሰ ጨው መጠቀም የደም ግፊት 
መጨመርን ለመቀነስ ይረዳል፡፡ 

እነዚህን ጥንቃቄዎች አድርገው የደም ግፊትዎን 
መቆጣጠር ካልቻሉ ወደ ጤና ተቋም በመሄድ 
አስፈላጊውን ምርመራ አድርገው ትክክለኛው መድኃኒት 
ሊታዘዝልዎ ይችላል፡፡ 

አቶ ጌታቸው ነጋሽ የሚኖሩት በአዲስ አበባ ከተማ፣ የካ 
ክፍለ ከተማ፣ ወረዳ ሁለት አካባቢ ነው። ዕድሜያቸው ስልሳ 
ሰባት ነው። ከዛሬ ስድስት አመታት በፊት በእጃቸው ላይ 
የመንቀጥቀጥ ስሜት ይታይ ጀመር። መጀመሪያ ይህን ስሜት 
ሲመለከቱ አልኮል የሚጠጡ ሰዎች አልኮሉን ሲያጡ የሚያሳዩት 
ምልክት መስሏቸው ነበር። እርሳቸው ግን በጊዜው አልኮል ጠጪ 
አልነበሩምና ከሰው ጋር ሲገናኙ የሚንቀጠቀጠው እጃቸው 
እንዳይታይ ተሸማቀው ይደብቁ ጀመር። አንዳንድ የጎረቤት 
ሰዎችም «ይህ ሰውዬ መጠጥ ይጠጣ ነበር እንዴ?» እያሉ 
ይጠቋቆሙባቸው ነበር። ቀስ በቀስም የእጃቸው መንቀጥቀጥ 
እየተባባሰ ሄደ። 

እንዲያውም አንድ ጊዜ ቤተሰባቸውን ለመጠየቅ ወደ 
ደብረ ዘይት ሲያቀኑ በፍተሻ ወቅት እጃቸው ሲንቀጠቀጥ 
የተመለከቷቸው ፖሊሶች እርሳቸውን ከሌሎች መንገደኞች 
ነጥለው ይመረምሯቸው ጀመር። ተቀምጠውበት የነበረውን 
አካባቢም ፈተሹ። ለምን እንደሚንቀጠቀጡ በፖሊስ ሲጠየቁም 
በሽታ እንደሆነ ያስረዳሉ። ነገር ግን ሊታመኑ አልቻሉም። 
በመጨረሻ ግን የሚወስዱትን የፓርኪንሰን መድኃኒትና 
አንዳንድ ስለበሽታው የሚያስረዱ ወረቀቶችን በማሳየት 
ተለቅቀዋል።   

አቶ ጌታቸው ያጋጠማቸው የመንቀጥቀጥ ሕመም 
እየተባባሰ ሲሄድ ሆስፒታል ሄዱ። የነርቭ ችግር መሆኑም 
በሀኪሞች ተነገራቸው። ሕክምናቸውን ሲከታተሉ ከቆዩ 
በኋላ እንደ ልብ መንቀሳቀስ እየተቸገሩ መጡ። ችግራቸውን 
ለሐኪሞች ካስረዱ በኋላ በምርመራ የፓርኪንሰን ሕመም 
እንዳለባቸው አረጋገጡላቸው። 

የፓርኪንሰን ታማሚ መሆናቸውን ካረጋገጡ በኋላ 
ወዲያውኑ ሕክምናውን መከታተል ጀመሩ። መድኃኒቱንም 
መውሰድ ቀጠሉ። አሁንም ከበሽታው ጋር እየኖሩ በሽታው 
ወደ ቀኝ የሰውነት ክፍላቸው እንዳይሸጋገር ለማስቆም እየታገሉ 
ይገኛሉ። 

ወደ «የፓርኪንሰን ፔሼንትስ ሳፖርት ኦርጋናይዜሽን - 
ኢትዮጵያ» ከመጡም በኋላ ስልጠናዎችንና የፊዚዮቴራፒ 
አገልግሎት ይወስዳሉ። የአይን ሕክምናና ምርኩዝም ያገኛሉ። 
በዚህም በራስ መተማመናቸውን ማዳበር ችለዋል። 

የፓርኪንሰን ታማሚዎች ትልቁ ችግር የመድኃኒት እጥረት 
ነው የሚሉት አቶ ጌታቸው፤ እርሳቸው የፓርኪንሰን ፔሼንትስ 
ሳፖርት ኦርጋናይዜሽን - ኢትዮጵያ አባል በመሆናቸውና ከዚሁ 

ጥናት የገታው የፓርኪንሰን ሕሙማን መድኃኒት
አስናቀ ፀጋዬ

ድርጅት መድኃኒት ስለሚያገኙ ችግሩ እንዳልነካቸው ይናገራሉ። 
ይሁንና ሌሎች በርካቶች በመድኃኒት እጥረት ምክንያት 

በሕመሙ የሚሰቃዩ በመኖራቸው መንግሥት የዚህን ድርጅት 

አርአያ በመከተል የፓርኪንሰን ታማሚዎች ሁለገብ መርጃ 

ማዕከል ቢከፍት ችግሩን ማቃለል ይቻላል ይላሉ። ነገር ግን 

መንግሥት ችግሩ እንዳለ እያወቀ እንዳላወቀ ሆኖ መሄዱ እጅግ 

እንደሚያሳዝናቸውም ይጠቁማሉ። 

በርግጥ ድርጅቱ አቅም ለሌላቸው ሰዎች መድኃኒት ከከነማ 

የመድኃኒት መደብር በነፃ እንዲወስዱ አድርጓል። ይህም በተለይ 

አቅም ለሌላቸው ትልቅ እገዛ ነው። ነገር ግን  ይህን ዕድል 

ያላገኙ ሌሎች አሉና መንግሥትና የሚመለከታቸው አካላት 

ሊደርሱላቸው ይገባል። 

የፓርኪንሰን ፔሼንተስ ሰፖርት ኦርጋናይዜሽን - ኢትዮጵያ 

የቦርድ ሰብሳቢ ዶክተር ታለሞስ ዳታ እንደሚናገሩት፣ 

መንግሥት ለአንድ በሽታ መድኃኒት ወደ አገር ውስጥ 

የሚያስገባው የበሽታውን ሥርጭት በማየት ነው። የፓርኪንሰን 

ሕመም በኢትዮጵያ መኖሩ የማይታወቅ ከመሆኑ ጋር በተያያዘም 

የሽታውን ስርጭት በተመለከተ ጥናት አልተካሄደም። ከዚህ 

አንፃር በርከት ያለ መድኃኒት ወደ አገር ውስጥ የማስገባት 

ልምድ ከመንግሥት በኩል የለም። ስርጭቱ ባለመጠናቱም በቂ 

የፓርኪንሰን መድኃኒት አቅርቦት የለም። ይህ ነገር እንዲቀየር 

ታዲያ ስለሕመሙ ግንዛቤ ከመፍጠር በመነሳት በጤና 
ሚኒስቴር በሽታዎች መከላከል ላይ የሚሠሩ ባለሙያዎችንና 
ዳይሬክተሮችን በማነጋገር የስርጭት መጠኑ እንዲጠና በድርጅቱ 
በኩል በርካታ ግፊት ሲደረግ ቆይቷል፤ አሁንም ግፊት እየተደረገ 
ይገኛል። 

መንግሥት ካሉበት የተለያዩ ጫናዎች የተነሳ ይህን 
ማድረግ ባይችልም መድኃኒቱን የማምጣት ሃሳብ አለው። 
እንደ ማህበርም የመድኃኒት ስርጭት ጥናቱ እንዲደረግ 
ጥረቶች እየተደረጉ ይገኛሉ። ገንዘብ ከተለያዩ ለጋሽ ድርጅቶችና 
መድኃኒት አስመጪዎች በማሰባሰብ መድኃኒቱን የመግዛት 
አቅም የሌላቸው ታማሚዎች መድኃኒቱ ያለበት ቦታ ሄደው 
እንዲወስዱ የማድረግ ሥራም እየተሠራ ነው። 

ከጤና ሚኒስቴር፣ ከከነማ መድኃኒት መደብሮችና 
ከመድኃኒት አቀራቢዎች ጋር በመነጋገር ከ419 በላይ የፓርኪንሰን 
ሕሙማን መድኃኒቱን በነፃ እንዲያያገኙ ተደርጓል። ከዚያም 
በላይ ቁጥር ያላቸውን መድኃኒቶችን መውሰድ ደረጃ ላይ 
የደረሱ የፓርኪንሰን ታማሚዎች ካሉም መጥተው እንዲወስዱ 
ተደርጓል። ይህም በቀጣይ ተጠናክሮ የሚቀጥል ይሆናል። 
ከመድኃኒቱ ውድነትና እንደ ልብ አለመገኘት ጋር በተያያዘ 
ችግሩን ለመቅረፍ ሕሙማን መድኃኒቱን በነፃ እንዲያገኙ ምቹ 
ሁኔታዎችን የመፍጠር ሥራዎች ተሠርተዋል። 

እንደ ዶክተር ታለሞስ ገለፃ ድርጅቱን ከሚለግሰው ተቋም 

ጋር በመሆንና ለዚሁ ተቋም ፕሮፖዛል አዘጋጅቶ በማቅረብ 
የፓርኪንሰን ሕሙማን መርጃ ማዕከል ለመግዛት በሂደት ላይ 
ነው ያለው። ይሁንና ሂደቱ በኮቪድ-19 እና በተለያዩ ዓለም 
አቀፍ ሁኔታዎች ምክንያት ሊዘገይ ችሏል። ሆኖም ረጂ 
ድርጅቱ በቅርቡ በጎ ምላሽ ሰጥቶ ንግግር እየተካሄደ ነው። 

ይህ በእንዲህ እንዳለም የቤቶች ኪራይ ድርጅት ካሉት 
ቤቶች ለሕሙማን መንከባከቢያ እንዲሰጥ በድርጅቱ በኩል 
የማነጋገር ሥራ ተሠርቷል። ንግግሩ ለጊዜው የተሰካ ባይሆንም 
እንደገና የመቀጠልና የማሳመን ሥራ ይሠራል። ይህ ካልሆነም 
የአዲስ አበባ ከተማ አስተዳደር ለፓርኪንሰን ሕሙማን 
መርጃ ማዕከል የሚሆን ቤት ወይም ቤት መገንቢያ መሬት 
እንዲያቀርብ ጥያቄ ቀርቧል፤ ግፊትም እየተደረገ  ነው። 

በጤና ሚኒስቴር የክሊኒካል ሰርቪስ አገልግሎት 
ዳይሬክቶሬት ዳይሬከተር ዶክተር አባስ ሀሰን በበኩላቸው 
እንደሚሉት፣ የፓርኪንሰን ሕመም ጫና ከጊዜ ወደ 
ጊዜ እየጨመረ እንደመጣ መረጃዎች ያሳያሉ። በሽታው 
በኢትዮጵያም በተለይ ዕድሜያቸው በገፋ ሰዎች ላይ በስፋት 
እየታየ መጥቷል። እንደ አገር ብዙም ትኩረት ካልተሰጣቸው 
በሽታዎች ውስጥም አንዱ ነው።

ከዚህ አንፃር በሁሉም ደረጃዎች ለኅብረተሰቡም ሆነ 
ለመንግሥት ተቋማት፣ ለግል ተቋማትና አጋር ድርጅቶች 
በሽታውን በተመከተ ግንዛቤ ማስጨበጥ ያስፈልጋል።    

ከዚህ አንፃር ጤና ሚኒስቴር የፓርኪንሰን ታማሚዎች 
ወደ ጤና ተቋማት ሲሄዱ የሕክምና አገልግሎቱን እንዲያገኙና 
ባሉበት ማግኘት የሚገባቸውን አገልግሎት እንዲያገኙ የተለያዩ 
ሥራዎች እየተከናወኑ ይገኛሉ። አገልግሎት የሚጀምረው 
ከመከላከልና ኅብረተሰቡን ግንዛቤ ከማስጨበጥ እንደ መሆኑ 
መጠን ሁሉም የበኩሉን ሊያደርግ ይገባል። 

በጤና ተቋማት ላይ ታማሚዎች ተደራሽና ጥራት ያለው 
አገልግሎት እንዲያገኙ ከሚሰጡ የሕክምና አገልግሎቶች 
ጋር አቀናጅቶ መሥራት ይፈልጋል። አገልግሎቱ ሕመሙን 
መለየት፣ ማከምና ለታማሚዎቹ የሚያስፈልጉ የተለያዩ 
ድጋፎችን፤ አስፈላጊ ሆኖ ሲገኝ የተሃድሶ ሕክምናን ማሟላት 
ይገባል። እንደ አገርም የተሀድሶ ሕክምና ላይ የሚሠራ 
ትልቅ ተቋም ለማቋቋምም ሥራዎች እየተከናወኑ ይገኛሉ።  
ከመድኃኒት ጋር በተያያዘም የሚታየውን ችግር ለመቅረፍ 
ትልቅ ሥራ እየተሠራ ነው።   

ፎ
ቶ

፡-
 በ

አስ
ናቀ

 ፀ
ጋ

ዬ
 

አቶ ጌታቸው ነጋሽ፤ ዶክተር ታለሞስ ዳታ፤

ነፃ ሃሳብ
አዲስ ዘመን    ቅዳሜ ሚያዝያ 22 ቀን 2014 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።  

(ጌታቸው በለጠ /ዳግላስ ጴጥሮስ)

gechoseni@gmail.com 

ዜና መዋዕላቸውን የጻፉና ያጻፉ የአገራችን 
መሪዎች እና አስተምህሮቱ 

ተረከ ዘመን፤
ትናንት የዛሬ መደላድል ነው።    ዛሬ ትናንትን ደርቦ 

የነገ መሠረት ነው።    ከሦስቱ የዘመን ምዕራፎች አንዱ 
ጎዶሎ ከሆነ ዛሬም ሆነ ነገ አንካሳ መሆናቸው የማይቀር 
ነው።    የአንካሳነታቸው መገለጫ ዝርዝሩ ብዙ ነው።    
ቢያሻ ከፖለቲካ፣ ቢያሻ ከኢኮኖሚ፣ ከባህል፣ ወይንም 
ከዘርፈ ብዙው ማኅበራዊ ተራክቦ አንጻር የዘመናቱን 
ጥልፍልፍነት እንተርክ ብንል ብዙ ያጽፈናል።    ትውልድ 
እንደየክፍለ ዘመን ድርሻው የሚጠናውና የሚመረመረው 
በዚሁ ጥልፍልፍ የጊዜ ቀመርና ስሌት መሠረት ነው።   

ትናንትን የካደ የዛሬ ዘመንኛ «ትውልድ» እንደ ወፍ 
ዘራሽ ወይንም «ወላጅ አልባ» እንደሆነ የሙት ልጅ 
አስተዳደጉ ያለ ምክር፣ ሕይወቱም ታሪክ አልቦ መሆኑ 
አይቀርም።    ዛሬን ከትናንት የሚያፋታ፣ ነገንም ከዛሬ 
የሚያኳርፍ ትውልድም ሆነ ሥርዓተ መንግሥት እንዲሁ 
መሠረቱ ያልጠበቀና በድቡሽት ላይ እንደተሠራ ቤት 
ጥንካሬም ሆነ ዕድሜው ላይረዝም ይችላል።    ለምን? ቢሉ 
ፈታኙን ጊዜ ወለድ ጎርፍ ለመቋቋም የሚሞክረው በራሱ 
ልምድና ተሞክሮ እንጂ የኋላውን «ምን ነበር? እንዴትስ 
ፈተናዎች ታለፉ?» ብሎ ስለማይፈትሽና ስለማይበረብር 
መለኪያውና መመዘኛው ራሱ ብቻ ይሆናል።    ራሱን 
በራሱ ምሉእ በኩለሄ የሚያደርግ መሪነትም ሆነ ተመሪነት 
ትናንትን እንደማያይ አንድ ዐይናማ ወይንም ሸውራራ 
ሊቆጠር ይችላል።   

በዛሬው ውስጥ የትናንት ታሪክ በትምህርት ሰጪነቱ 
ካልታወሰ፤ ለነገ የሚሆን ስንቅም ዛሬ ላይ ካልተሰነቀ የአገር 
ሕይወት «ጣእም አልባ አልጫ» ከመሆንም አያመልጥም።  
የሦስቱ የዘመን መልኮችና ተደጋጋፊነታቸው ብዙ 
ስለሚያጽፍና ስለሚያወያይ የዚህን ጽሑፍ ወሰን ገድቦ 
መነሳት ግድ ይላል።    በዚህ ወሳኝ መርህ መሠረትም 
ይህ ጽሑፍ ትኩረት ለማድረግ የሞከረው የአገራችን 
መሪዎች «በራሳቸው ብእር ጻፍን» በሚሉት ወይንም 
ያጻፏቸውን መጻሕፍት በመጠቃቀስ የዜና መዋዕላቸው 
ፋይዳ በማመላከት ይሆናል።   

ዜና መዋዕል ለምን?
የትናንት አገራዊ ውሎና አምሽቶ ለተከታታይ 

ትውልዶች ከሚተላለፍባቸው መንገዶች አንዱ፤ 
ምናልባትም ረጂም ዘመን በማስቆጠሩ በአንቱታ 
እንደተከበረ ያለው፤ በጽሑፍ የሚተላለፍ ታሪክ ነው።    
እርግጥ ነው ፎቶግራፎች፣ ሐውልቶች፣ እንዲያው በጥቅሉ 
የሚዳሰሱና የማይዳሰሱ እየተባሉ በፈርጅ በፈርጃቸው 
የሚዘከሩት የአገር ቅርሶች የትናንትን መልክ ለማሳየት 
አስተዋጽዋቸው ቀላል የሚባል አይደለም።    እንዲያም 
ቢሆን ግን ሌሎች ቅርሶች ታሪካቸው ለትውልድ 
የሚተላለፈው ዞሮ ዞሮ በጽሑፍ ስለሆነ ለመጽሐፍ 
የሚገባው ተገቢ  «ከበሬታ» አይጓደልበትም።   

በተለይም «የወር ተረኝነቱ ዕጣ ወድቆባቸው» 
ለመንበረ ሥልጣን ወግ የበቁና በተለያዩ የእርከን 
ደረጃዎች ላይ የሚገኙ መሪዎች «የትናንትን ሥዕል» 
ጥርት አድርገው እንዲያዩና የነበር ታሪኩን ውጣ ውረድ 
በሚገባ ተገንዝበው የዛሬውን የአመራር ጥበባቸውን 
ወይንም ክሽፈታቸውን በትናንቱ የታሪካችን ወንጠፍት 
እስካላበጠሩ ድረስ ከእውቀት ሊጎሉ መቻላቸውን 
ሊያምኑ ይገባል።   

መሪዎች ተብለው የተገለጹት ከላይ ከቁንጮዎቹ 
ጀምሮ በዋና ዋና መሠረታዊ ጉዳዮች ዙሪያ በፖለቲካም 
ሆነ በመንግሥታዊ ሹመት «ክህነተ ሥልጣን» ተጎናጽፈው 
በሕዝብ ሕይወትና በአገር አስተዳደር ላይ እንዲወስኑ 

«በትረ ሙሴን» የጨበጡትን ለማመልከት ነው።    ይህም 
ሲባል በጽሑፍ እየተላለፈ ለትውልድ የሚደርሰው 
የመሪዎች ዜና መዋዕል የትናንቱን ውሎና አዳር እና 
የሥርዓተ መንግሥታቸውን ጉዞ ከሀ-ፐ ጠቅልሎ 
ይወክላል ማለት አለመሆኑም ሊሰመርበትም ይገባል።   

ከቅቡልነትና ከተዓማኒነት አንጻርም ቢሆን «የራስ 
ውሎና የራስ ዘመን» ሲተረክ ከአድልዎና ከውስንነት ሙሉ 
ለሙሉ ነፃ ነው ተብሎም አይታመንም።    እንዲህም 
ቢሆን ግን «በቃል ያለ ይረሳል፤ በጽሑፍ ያለ ይወረሳል» 
እንዲል ብሂላችን፤ የቀዳሚዎቹን የሥርዓተ መንግሥታት 
መሪዎች ግለ ታሪክና ግለ ወግ ለተከታታይ ትውልዶች 
በጽሑፍ ማስተላለፉ ከጉዳቱ ይልቅ ጠቀሜታው ላቅ ያለ 
እንደሚሆን አይካድም።    

በተለየ ሁኔታ ግን ዕድልና ጊዜ ተገጣጥሞላቸው 
አገርን ለማስተዳደርና ሕዝብን ለመምራት አደራው 
በጫንቃቸው ላይ ለሚወድቅባቸው ለዛሬዎቹና ለነገዎቹ 
መሪዎች የቀደምት መሪዎችን ዜና መዋዕል አክብሮት 
ሰጥቶ ማንበቡ ፋይዳው በቀላሉ የሚታይ እንደማይሆን 
ለመገመት አይከብድም።    

የትናንቶቹን የጥንካሬ ፈለግ ለመከተልና 
ከድክመታቸው ለመማርም በጽሑፍ የሚተላለፍ የቀዳሚ 
መሪዎች ዜና መዋዕል ለዛሬዎቹ የሥልጣን ወንበረተኞች 
ትሩፋቱ ከመደበኛ ትምህርት የማይተናነስ እውቀትና 
ተሞክሮ ሊለግስ እንደሚችል በብዙ ይታመናል።    
ስለዚህም በስሱም ቢሆን ኢትዮጵያ «ዘመናዊነትን» 
መተዋወቅ ከጀመረችበት ጊዜ አንስቶ አገር ለመምራት 
የቻሉትን ጥቂቶች ብቻ ለመዘከር መነሻችንን የዳግማዊ 
አፄ ምኒልክ ዘመን በማድረግ ቅኝታችንን እንጀምራለን።   

ለአገር ልጆች በቋንቋቸው፤ ለባእዳኑም 
በልሳናቸው፤

ዳግማዊ አፄ ምኒልክ ታሪካቸውን ያጻፉት በጸሓፌ 

ትእዛዛቸው በገብረ ሥላሴ አማካይነት ነበር።    እኒህ 
ብርቱ የዜና መዋዕል ጸሐፊ የንጉሠ ነገሥቱ የቅርብ ሰውም 
ነበሩ።    የተመጠነው ታሪካቸው እንዲህ ይነበባል።   

«አለቃ ገብረ ሥላሴ በ1858 ዓ.ም ለወ/ሮ ባፈና ጸሐፊ 
ሆነው በሎሌነት አደሩ።    ቀጥሎም በ1864 ዓ.ም የንጉሥ 
ምኒልክ ጸሓፌ ትእዛዝ ሆኑ።    ጥር 18 ቀን በኢትዮጵያ 
ለመጀመሪያ ጊዜ የሚኒስትሮች ሹመት ሲቋቋም የጽሕፈት 
ሚኒስትር ተባሉ።   …በጸሓፌ ትእዛዝነት 40 ዓመታት 
ከኖሩ በኋላ ጥቅምት 27 ቀን 1905 ዓ.ም ሞተው እንጦጦ 
ራጉኤል ተቀበሩ።»

እኒህ ጎምቱ ባለውለታ በብራና ያዘጋጁት ጽሑፍ 
ከአማርኛ ቋንቋ በተጨማሪ ሙሴ ደኮፔ የተባለ ፈረንሳዊ 
ኢትዮጵያዊውን አባ ተስፋ ሥላሴን በተርጓሚነት 
በመምረጥ «ታሪከ ዘመን ዘ ዳግማዊ ምኒልክ ንጉሠ ነገሥት 
ዘኢትዮጵያ» በሚል ርዕስ የተዘጋጀው ይህ ግለ ታሪክ 
በ1922 ዓ.ም በሁለት ቅጾች ፓሪስ ላይ በፈረንሳይኛ ቋንቋ 
ታትሞ ተሰራጭቷል።   

በ78 ምዕራፎች ተከፋፍሎ የቀረበው ይህ የታሪክ 
መጽሐፍ እጅግ በርካታ የሆኑ ታሪካዊ እውታዎችን አካቶ 
የያዘ ሲሆን አተራረኩም እጅግ ማራኪና ጣፋጭ ነው።    
አፋዊ ትርክትን እንደ መነሻ አድርጎ ቢንደረደርም እስከ 
ዘመነ ኢያሱ ያለው የፖለቲካ ሽቅብ ቁልቁል ጉዞ በአግባቡ 
ስለተሰነደ ጠቀሜታው እጅግ የላቀ ነው።   

በተለይም አገሪቱ ያለፈችበት ውስጣዊ የፖለቲካ 
ሽኩቻና የውጭ ጠላቶች ሴራና ትንኮሳ በሚገባ ተተንትኖ 
ስለቀረበ የዛሬዎቹ መሪዎች ልብ ተቀልብ ሆነው ቢያነቡት 
ራሳቸውን ለመገምገም በእጅጉ ይጠቀሙበታል።    
ያልኖሩበትን ዘመን ለመተቸት ብራቸውን፣ ምላሳቸውንና 
ጣታቸውን የሚቀስሩ «ሳይሞቅ ፈላ» የዘመናችን 
ባለጊዜዎችም ይህን ቀደምት ሥርዓት ከሚፈረጁበት 
ጭፍን አመለካከት እንዲረጋጉ ሊያግዛቸው ይችል 
ይሆናል።   

«ሕይወቴና የኢትዮጵያ እርምጃ»፤
ሁለተኛው አብነታችን ግርማዊ ቀዳማዊ አፄ 

ኃይለሥላሴ ናቸው።    ቀኃሥ የግለ ታሪክ መጻሕፋቸውን 
ያቀረቡት «እኔ» በሚል የአንደኛ መደብ የትረካ ስልት 
ሆኖ በሁለት ቅጾች በማካተት ነው።    የመጀመሪያው 
ቅጽ የሚሸፍነው ከንጉሡ የሕፃንነት ታሪክ ጀምሮ በስደት 
ወደ ሎንዶን እስካቀኑበት ድረስ ያለውን ጊዜ ሲሆን 
የታተመውም በ1929 ዓ.ም ነው።   

በ1934 ዓ.ም ታትሞ ለንባብ የበቃው ሁለተኛው 
ቅጽ ደግሞ የፋሽስት ወረራን አስመልክቶ በሊግ ኦፍ 
ኔሽን ጉባኤ ላይ (ጄኔቫ) በኢትዮጵያ የልዑካን ቡድንና 
በእብሪተኞቹ ፋሽስቶችና በፋሽስቶቹ ወዳጅ አገራት 
መካከል የተፈጸመውን የተጧጧፈ ዲፕሎማሲ ጦርነት 
እንደ ሥዕል ቁልጭ አድርጎ ያሳያል።    እነዚህ ሁለት 
ቅጽ መጻሕፍት የወቅቷን ኢትዮጵያ «ማዲያት የለበሰ» 
መልክና ከውድቀቷ ለመነሳት ወፌ ቆመች እያለች 
የተውተረተረችበትን  ጉዞ የሚያሳይ ስለሆነ ጠቃሚነቱ 
እጅግ የከበረ ነው።    ንጉሡ መጻሕፍቱን ያጻፉት እነ 
እከሌን ነው፣ ይዘቱም የንጉሡን ሰብእና ለማድመቅ ነው 
ወዘተ. የሚለው መከራከሪያ ለጊዜው በዚህ ጽሑፍ ቦታ 
አልተሰጠውም።   

በተለየ ሁኔታ ቴክኖሎጂው ሙሉ ለሙሉ 
አስገብሯቸው የፌስ ቡክ ሱሰኛ ለሆኑትና የአመራር 
ስልታቸውን «በምን ተባልን» ሀሜታና ቱማታ ለመምራት 
ለሚመርጡ ዘመንኞቹ «ባለስልጣኖቻችን» የፈተናን ውጣ 
ውረድ ተቋቁሞ ለማለፍ የሚያስከፍውን ዋጋና የመሪነትን 

ልበ ሰፊነት ለመረዳት መጻሕፍቱ በጥሞና ቢነበቡ ብዙ 
ትርፍ ይገኝባቸዋል።    «ከታሪክ መሰዊያ ላይ አመዱን 
ሳይሆን እሳቱን ጫሩ» የሚለው ብሂል ግን ለየትኞቹም 
ዘመናት የታሪክ መጻሕፍት ንባብ እንደ ዋነኛ መርህ 
መታየት እንዳለበት ሊዘነጋ አይገባም።   

«ትግላችን» - በደም የቀለመው የኢትዮጵያ 
አብዮት ታሪክ፤

የንጉሡን መንበረ ሥልጣን ገልብጦ «ዙፋኑን 
የወረሰው» የወታደራዊው ደርግ ቁንጮ መሪ ኮሎኔል 
መንግሥት ኃይለማርያምም እንዲሁ እንደ ቀዳሚዎቹ 
መሪዎች ግለ ታሪካቸውን የጻፉት «ትግላችን» በሚል 
ርዕስ በሁለት ቅጾች በመሰነድ ነው።    ቅጽ አንድ 2006 
ዓ.ም ታትሞ ለስርጭ ቢበቃም «ከታሪክ የማይማሩ፣ 
ጊዜና ዕድሜ የማይለውጣቸው የጥፋት መልእክተኞቹ 
[እነ እከሌ] ቅጽ አንድ የመጀመሪያ ህትመት ለኢትዮጵያ 
ሕዝብ ተሰራጭቶ እንዳይነበብ በፈጸሙት አሳዛኝና 
አሳፋሪ ሻጥር ምክንያት ከመጀመሪያው ህትመት አንድ 
አራተኛው እንኳን ለአንባቢ አልደረሰም» የሚለው የግለ 
ታሪክ መጻሕፍቱ ደራሲ የኮሎኔሉ ምክንያት በ2008 ዓ.ም 
በታተመው በሁለተኛው ቅጽ ላይ ሰፍሮ ይነበባል።    

ዞሮ ዞሮ ግን በውጭ አገራትም ሆነ በአገር ውስጥ 
የተሰራጩት መጻሕፍት ቁጥር በርከት ስለሚል በአመራር 
ላይ ባሉት መሪዎች ተፈልጎ ቢነበብ የትናንቱን የኢትዮጵያ 
ሥዕል እንዲያዩ በሚገባ ይጠቅማቸዋል።    ዛሬም ድረስ 
እያመረቀዘ የሚጠዘጥዝን የጦርነት «ክፉ ደዌ» እንደምን 
ተጸንሶ ተወልዶና ጎልምሶ ሥር እንደሰደደም በጥሩ 
ሁኔታ ተብራርቶ ስለቀረበ እየተንገዋለለ ቢነበብ በእጅጉ 
ይጠቅማል።    የዘመነ ደርግ ዋና ዋና ባለስልጣኖችና የጦር 
መሪዎች ግለ ታሪካቸውን በመጻፉ ረገድ ግን እንደምን 
ብርቱዎች እንደሆኑ ወደፊት በስፋት ተንትነን ለማቅረብ 
እንሞክራልን።   

በውሱን መጻሕፍት ዜና መዋዕላቸው የተጻፈላቸው 
የዘመነ ኢህአዴግ መሪዎች «እንደ መላእክት እንዲመለኩ፣ 
እንደ ጀግና እንዲወደሱ» ታቅዶ ስለሆነ እንዲህና እንዲያ 
ነው ብሎ ለመተንተን ሞራልን ይፈታተናል።    ለእነርሱ 
«አብዮታዊ ዲሞክራሲ» ከምድር በላይ፤ ከሰማይ 
በታች ብቸኛው የኢትዮጵያ መፍትሔ ተደርጎ ስለቀረበ 
«ስድባቸውን ደግሞ መሳደብ» እንኳን ለሌሎች ለራስም 
አይጠቅምም።    አንብቦ ስህተቱን መረዳት በራሱ ጠቃሚ 
አይደለም ወይ? ለሚለው የመሟገቻ ክርክር መድረኩን 
የምንከፍተው «እዬዬ ሲዳላ» ስለሆነ እስከዚያው መታገሱ 
ይበጃል።   

ዘመነ ብልጽግና አልሰከነም።    በዋናው የፖለቲካ 
ቁንጮ የተጻፉት መጻሕፍትም ቢሆኑ ከግለ ታሪክና 
ከውጣ ውረድ ተራኪ ዜና መዋዕል ይልቅ በሥርዓቱ 
አካሄድ ንድፍ ላይ ያተኮሩ ስለሆነ እጅግም ጫን 
ብለን አንፈትሻቸውም።    ጊዜውም አያበረታታንም።    
ፖለቲካው ሰክኖ፣ አቅጣጫው ጥርት ባለ ብእር መሰነድ 
ሲጀምር ያኔ የምንለውን ስለምንል ጉዳዩን በይደር 
እናስተላልፋለን።   

ቀደምት የዜና መዋዕል ተራኪ መጻሕፍት መነበብ 
ለምን እንደሚገባቸው ምክንያቶቹን ነካካን እንጂ ጫን 
ብለን አልጨመቅነውም።    በአጭሩ የትናንትን መልክ 
እንደመስታወት ስለሚያሳዩ ብቻ ሳይሆን ዛሬንም 
ስለሚሞግቱ መነበባቸው ውዴታ ሳይሆን ግድም 
ነው።    ወደፊት መንደርደሪያውን በዝርዝር ትንተና 
እንደምንመለስበት ቃል በመስጠት የዛሬውን የወፍ በረር 
ቅኝት በዚሁ እናጠናቅ።    ሰላም ይሁን!

በተለየ ሁኔታ ቴክኖሎጂው 
ሙሉ ለሙሉ አስገብሯቸው 
የፌስ ቡክ ሱሰኛ ለሆኑትና 

የአመራር ስልታቸውን «በምን 
ተባልን» ሀሜታና ቱማታ 

ለመምራት ለሚመርጡ ዘመንኞቹ 
«ባለስልጣኖቻችን» የፈተናን 

ውጣ ውረድ ተቋቁሞ ለማለፍ 
የሚያስከፍውን ዋጋና የመሪነትን 
ልበ ሰፊነት ለመረዳት መጻሕፍቱ 

በጥሞና ቢነበቡ ብዙ ትርፍ 
ይገኝባቸዋል።   

ውሳኔ...

በርከት ያለ ቤተሰብ ያላቸው ባልና ሚስት የልጆቻቸው 
ዕድሜ ተከታታይ ነው። ልጆቹ በላይ በላይ በመወለዳቸው 
እኩዮች ይመስላሉ። ሁሉንም በፍቅር ሰብስበው የያዙት 
ጥንዶች ፈጣሪ ባደላቸው ፍሬዎች ተማረው አያውቁም። 
ቤተሰቡን በወጉ ለማሳደር፣ እንደአቅም አልብሶ፣ አብልቶ 
ለማኖር የቻሉትን ያደርጋሉ። ይህ ቤተሰብ በልጆች ብዛት 
አቅሙ ሲፈተን፣ ገቢው ከወጪው ሲገዳደር ዓመታትን 
ተሻግሯል።

ሕጻን ዘመረች ግራኝ ለቤተሰቡ ሰባተኛ ልጅ ናት። 
ልጅቷ በእህት ወንድሞቿ  መሐል ስታድግ ችግርና ደስታን 
እኩል ተጋርታ ነው። እንደወጉ ዕድሜ ሲደርስ ትምህርት 
ቤት  መሄድ  በማይታሰብበት መንደር ያገኙትን ቀምሶና 
ተሻምቶ ማደር የተለመደ ነው።

እንግዳው …
አንድ ቀን ወደ እነ ዘመረች መንደር ብቅ ያለው 

ጎልማሳ ከአባትዬው ጋር ሲጨዋወት አረፈደ።ዘመረች 
አባቷና ሰውዬው ወደእሷ እያመላከቱ ሲያወሩ ደጋግማ 
አስተውላለች። ጉዳዩ በግልጽ ባይገባትም ጨዋታቸው 
በእሷ ዙሪያ እንደሆነ ገብቷታል። የትንሽዬዋ ልጅ ትንሽ 
ልብ ደጋግሞ  እየመታ ነው። ዓይኖቿ ከአባቷና ከሰውዬው 
ሳይነቀሉ በአትኩሮት ማስተዋሏን ቀጥላለች ።

አቶ ግራኝና እንግዳው የስጋ ዝምድና የላቸውም። 
ሰውዬው ዛሬን ወደመንደሩ የዘለቀው ያገሩ ሰው የሆነውን 
አባት ሊያማክርና ያሰበውን ሊጠይቀው ነው።እንግዳውን 
በተለየ ዓይን የምታየው ሕጻን ከሁለቱ ሰዎች አዲስ ነገር 
የምትጠብቅ ይመስላል። አባቷ ሰውየው የሚለውን 
እየሰማ አንገቱን በይሁንታ ይወዘውዛል።

ጥቂት ቆይቶ አባቷ አቶ ግራኝ ወደ ሕጻን ዘመረች 
እያስተዋለ በነገረው ጉዳይ እንደተስማማ አረጋገጠ። 
ሰውየው ለአባትዬው ግራኝ ልጁን እንዲሰጠው ጠይቆት 
በእሺታ ተቀብሏል።በሃገሬው ባህል መሠረት ልጅህን 
ስጠኝ ሲባል አይከለከልም።እምቢተኝነት ነውርና 
ያልተለመደ ነው።አባት ሰውዬው ልጅህን ልውሰዳትና 
ልጄን ትዘል፣ትቀፍልኝ ሲለው ሊከለክለው አልቻለም። 
ጥያቄውን ተቀብሎ በሀሳቡ  ተሰማምቷል።

አባት ልጁን ለመስጠት ሲወስን ሰውዬው ደግሞ 
በመሀላ ቃል ገብቷል፡፤ልጁን እያስተማረ በወጉ ሊያሳድግ፣ 
ሊንከባከባት በሽማግሌ ፊት ተስማምቷል።ውሎ ሳያድር 
ሕጻኗን ከቤተሰቧ የወሰደው አባወራ ቃሉን እንደሚጠብቅ 
ቃል እየገባ ዘመረችን ከቤተሰቡ ቀላቀለ።እንደአባት 
እንድታስበው እያሳሰበ፣  ወደፊት እንደሚያስተምራት 
እየነገረ ልጅቷን ሊያላምድ  ከሌሎች ሊያዛምድ ሞከረ።

ሕጻን ዘመረች የመጣችበት ዓላማ አልተረሳም። 
ከአባወራው ሚስት ትዕዛዝ እየተቀበለች፣ የተባለችውን 
እየፈጸመች የሞግዚትነት ሥራዋን ጀመረች። ልጅቷ ልጅ 
ለማዘል ትከሻዋ አልዛለም።ከጠዋት አስከማታ ከእሷ 
ጥቂት የሚያንሰውን ሕጻን ይዛ ስትወዘወዝ ትውላለች። 
ዘወትር ቢደክማት፣ ሸክሙ ቢከብዳት ማንም ነገሬ 
አይላትም ።ሞግዚትነቷ  ልጅ በማዘል፣ተሸክሞ በመዋል 
ተወስኗል።

 የአባወራው ሚስት መተዳደሪያዋ የምግብ ቤት ሥራ 
ነው። ገንዘብ ለመቁጠር ፣ ደህና ገቢ ለማግኘት ስትሮጥ 
መዋል ግዴታዋ ሆኗል። በስሯ ላሉት ሠራተኞች ደሞዝ 
ለመክፈል፣ነገን የተሻለ ሆኖ ለመገኘት እረፍት ይሉትን 
አታውቅም።ከልጅ ጋር ሥራ ወይዘሮ ሞግዚት ካገኘች 
ወዲህ ‹‹እፎይ!›› ብላለች።አሁን ቀኑን ሙሉ ልጇን 
አዝላ ከድካም የምታሳርፍ አጋር አላት ።ሕጻን ዘመረች 
በመማሪያ ፣በመቦረቂያ ዕድሜዋ ኃላፊነት ወድቆባታል። 
እንደ እኩዮቿ ልሁን ብትል  የሚሰማት ‹‹እሺ›› የሚላት 
አታገኝም።

ዘመረች ልጆች ስታይ መቦረቅን ትሻለች ።እሷም 
እንደእኩዮቿ ዕቃ፣ዕቃ ብትጫወት፣ ገመድ ብትዘል ደስ 
ይላታል።ይህ እንዳይሆን የኑሮ ገመድ ጠፍሮ ከያዛት 
ወራት ተቆጥረዋል።ልጅነቷን በጉልበቷ  ከፍላ፣ ደስታዋን 
በዕንባ ሲቃ ውጣ ቀናትን  መግፋት  ግዴታዋ ነው።

አራት ወራትን ያስቆጠረው የሕጻኗ ሞግዚትነት፣ 
ለሚታዘለው ልጅ ዕድሜና ምቾትን ጨምሯል። 
ለምታገለግላቸው አሳዳሪዎቿ አቅም ሆና ሥራ ያቀለለችው 
እናት አባቷ፣እህት ወንድሞቿ በዓይኗ ውል ሲሏት 
በናፍቆት ትሳቀቃለች። አንዳንዴ ለራሱ ጉዳይ ብቅ 
የሚለው አባቷ ከቤት እያስጠራ ያያታል።ይህኔ የልጅነት 
ዓይምሮዋ በደስታ ይሞላል።አባቷን ስታገኝ ሮጣ 
ትጠመጠምበታለች፣ በዚህ ሰዓት ከእሷ በላይ ደስተኛ 
የለም። ኩራት ይሰማታል፣ ፈገግታ ይውጣታል።ሁሉን 

ትረሳለች፣ አባቷ ጉዳዩን ጨርሶ ወደመጣበት ሲመለስ 
ደግሞ ሆዷ ይረበሻል፣ ብቸኝነት ባይተዋርነት 
ይወርሳታል። 

የስምንት ዓመቷ ዘመረች አዝላ የምትውለው ሕጻን 
እንጀራዋ ነው። ልጁን ካልተሸከመች፣ አባብላ ካላስተኛች፣ 
እህል አትጎርስም፣ ዕንቅልፍ አታስብም። ይህ ሲሆን ማንም 
ስለእሷ መድከም አይጨነቅም። ሽክሙ ይከብዳታል፣ 
ልጅነቷ ያስቸግራታል ፣የሚል አሳቢ የላትም። ያልጠናው 
ትከሻዋ በየቀኑ ልጁን ያዝላል።ጫንቃዋ ፈጽሞ  አያርፍም፤ 
ጉልበቷም  አይዝልም።

ታህሳስ 8 ቀን 2006 ዓም
ቀኑን ሙሉ ሕጻኑን አዝላ ስትወዘወዝ የዋለችው 

ዘመረች አመሻሻ ላይ ድካም ቢጤ ተሰምቷታል። ፤ 
አንዳንዴ ሰውነቷ ሲዝል፣ ትከሻዋ ሲረታ እንቅልፍ 
ያዳፋታል። እንዲህ ሲሆን በጊዜ ጎንዋን አሳርፋ መተኛትን 
ትሻለች። ድካም የሚወርሰው አካል ፣ልጅነት የሚፈትነው 
ማንነት ግን በየቀኑ በሌሎች ይሁንታ   እንደታዘዘ ነው። 
ትንሽዋ ሞግዚት ሁሌም ያሻትን ማድረግ ተችሏት 
አያውቅም።

በዛን ቀን ምሽት ዘመረች ልጁን አዝላ በግቢው 
ከወዲያ ወዲህ ስትል ቆይታለች። ሕጻኑ ሥራ ውላ 
የመጣች እናቱን የናፈቀ ይመስላል። ደግሞ ደጋግሞ 
እያለቀሰ ይነጫነጫል። እንደነገሩ ከትከሻዋ ያዘለችው 
ዘመረች ከፍ ዝቅ እያደረገች፣ ከወዲያ ወዲህ እየዞረች፣ 
ታባብለዋለች። አሠሪዋ ወይዘሮና ወላጅ እናቷ ከሌላ 
ክፍል ናቸው።

በድንገት  የተሰማውን ‹‹ ጓ ›› የሚል ድምጽ ተከትሎ  
ያምባረቀው የሕጻኑ የለቅሶ ድምጽ ከቤት የነበሩትን  ሰዎች 
ትኩረት ስቧል። አሁን ልጁ ከቀድሞው ይበልጥ አምርሮ 
እያለቀሰ ነው። ወይዘሮዋና ወላጅ እናቷ ካሉበት እየሮጡ 
ሲደርሱ  ትንሹ ልጅ  ከትንሽዋ  ሞግዚት ትከሻ አምልጦ 
ከመሬት ወድቆ ነበር።

አያቱን ጨምሮ ወላጅ እናቱን ያስደነገጠው ድንገቴ 
ክስተት በዘመረች ላይ እርምጃ ለማስወሰድ  አልዘገየም። 
ወድቆ የሚያለቅሰውን ሕጻን ከመሬት ያነሱት እናትና ልጅ 
ትኩረታቸው ወደ ሞግዚቷ ሆነ። እናት ቀድማ ዘመረችን 
በጥፊ አቃጠለቻት። ዘመረች እያለቀሰች ከመሬት 
ወደቀች።

የልጃቸው ቅጣት መነሻ የሆናቸው ወይዘሮ ለትንሽዋ 
ሞግዚት አላዘኑም። ልጅቷ ከወደቀችበት ሳትነሳ ትከሻዋን 
በእርግጫ እየረገጡ አሰቃይዋት። የእናትና ልጁ እልህ 
በቀላሉ  የሚበቃ አይመስልም። ለተጨማሪ ቅጣት  
ዘመረችን እያዋከቡ፣ እያዳፉ  ወደመኝታ  ክፍል ወሰዷት።

የእናትና ልጁን አስደንጋጭ ቁጣና ድንገቴ ቅጣት 
መቋቋም የተሳናት ህጻን እየተንገላታች ከመኝታ ክፍሉ 
ገብታለች። ከደረሰባት ድብደባ ሁሉ ከጆሮ ግንዷ 
ያረፈውን ከባድ  ጥፊ  የቻለችው አይመስልም። ፊቷን 
በትናንሽ እጆችዋ እያሻሸች፣ ጆሮዋን ደጋግማ  እየዳሰሰች  
እንዲምሯት፣ እንዲተዋት  በለቅሶ ትማጸናለች። ንዴት 
ውስጥ ያሉት እናትና ልጅ ፈጽሞ ሊሰሟት፣ሊራሩላት 
አልፈቀዱም። ያሻቸውን ሲጨርሱ በሩን ከውጭ 
ቆልፈውባት ። ከአጠገቧ ራቁ።

ማግስቱን  ማለዳ… 
ማልዳ ከዕንቅልፏ የነቃችው ወይዘሮ ከወዲያ 

ወዲህ እያለች ትንቆራጠጣለች። ለእሷ በዚህ ሰዓት 
ከመኝታ  መነሳት አዲስ አይደለም። በጠዋት ተነስታ 
ለሆቴል ሥራው ትዘጋጃለች። ለሠራተኞቿ ድርሻ ሰጥታ  
ትቆጣጠራች። ዛሬ ግን ስሜቷ ከዚህ ተለይቷል። ሥራ 
የመሥራት ፣ ድርሻ የማከፋፈል ፍላጎት የላትም። ፊቷ ላይ 
ጭንቀት ይነበባል። ገጽታዋ ተለይቷል። ጥቂት ቆይታ  
ከአንዲት ጎረቤቷ  ደጃፍ ተገኝታ በሯን  አንኳኳች።

ሴትዬዋ በጠዋቱ ከቤቷ የደረሰቸውን ወይዘሮ 
እንዳየች ደንገጥ ብላ ምክንያቷን ልታውቅ ፈለገች። 
የማለዳዋ እንግዳ በፊቷ ድንጋጤና ኃዘን እየተነበበ የልጇ 
ሞግዚት ምሽቱን እንደጠፋችና እሷ ዘንድ መጥታ እንደሆነ 
ጠየቀቻት። የተጠየቀችው ወይዘሮ በሁኔታው ደነገጠች። 
ሞግዚቷ ዘመረች ትናንት ምሽት ልጁን እንዳዘለች ወደቤቷ 
ዘልቃ ነበር። እንደተለመደው ከልጆችዋ ተጨዋውታ 
ተመልሳ ሄዳለች።

ወይዘሮዋ ከሴትዬዋ መልሱን እንዳገኘች ወደቤት 
ፈጥና ተመለሰች። በስፍራው ደርሳም ሠራተኞቿን  ዳግም 
አፋጠጠች። ሠራተኞቹ ልጅቷን ከትናንት ምሽት በኋላ 
ፈጽሞ እንዳላይዋት፣ እንዳላገኝዋት  እየማሉ አረጋገጡ። 
ወይዘሮዋ በእነሱ መልስ አልረካችም። ያገኘቻቸውን ሁሉ 
እየጠየቀች፣ ካዩዋትና  ያለችበትን  ካወቁ እንዲያሳውቋት 
ተማጸነች።

ከአባትዬው ጋር …
ረፋዱን ካለበት መኖሪያው ‹‹ወይጦ›› ወደተባለው 

መንደር ያቀናው የዘመረች አባት የሚፈልጋቸውን ከብቶች 
ተመልክቶ ጉዳዩን ፈጥኖ ጨርሷል። ወደአገሩ ለመመለስ 
በቂ ጊዜ እንዳለው ሲያውቅ እግረመንገዱን  ልጁን  
ለማየት ወደምትገኝበት መንደር አቀና።

እስከዛሬ በሰፈሩ  ደርሶ ልጁን ሲቃኝ ዘመረች  
አጠገቡ ለመገኘት  ጊዜ አትፈጅም። ካለበት ደርሳ ከአንገቱ 
ትጠመጠማለች። ከፊቱ ቆማ ናፍቆቷን ትወጣለች። 
ዛሬ ግን ይህ አልሆነም። አባት ከስፍራው ከተቀመጠ 
ቆይቷል። እስካሁን  ትንሽዋ  ልጁ ብቅ አላለችም። ዓይኖቹ 
እየተንከራተቱ በጉጉት ጠበቃት፣ አሁንም ብቅ አላለችም። 
ጊዜ ወስዶ ታገሰ። ለውጥ አላገኘም።

ጥቂት ቆይቶ ወደአሠሪዎቿ ቤት ዘለቀ። ከስፍራው 
ሲደርስ ወይዘሮዋን አገኛት። ሰላምታ  እንደተለዋወጡ  
ልጁን እንድታገናኘው ጠየቃት። የወይዘሮዋ  ፊት ላይ  
ድንጋጤ ተነበበ።

ዝምታዋን ያስተዋለው አባት ደጋግሞ ስለልጁ 
ጠየቃት። ወይዘሮዋ ጉዳዩን ማስተባበል አልቻለችም። 
ልጁ ዘመረች ከትናንትና ምሽት ጀምሮ ከቤት ጠፍታ 
መሄዷን አረዳችው። አባት በሰማው ጉዳይ በእጅጉ 
ደነገጠ። ትንሽዬ  ልጁን ከሞቀ ቤቷ አምጥቶ፣ ከእህት 
ወንድሞቿ ነጥሎ ለችግር እንደጣላት ገባው። አባት ጊዜ 
አልፈጀም። በአካባቢው ካሉ ዘመዶቹ ዘንድ እየዞረ ፈለገ። 
ጉዳዩን የሰሙ ሁሉ በየቦታው  አሰሷት፣ ፈለጓት። ዘመረች 
አልተገኘችም።

በፍለጋው ተስፋ የቆረጠው አባት ወደቤቱ 
አልተመለሰም። አመሻሹን ከፖሊስ ጣቢያ ደርሶ ጉዳዩን 
አመለከተ። ሁኔታውን የሰሙት የፖሊስ አባላት በቂ መረጃ 
ወስደው ትንሽዋን ሞግዚት ለማግኘት የሚያስችላቸውን 
ዝግጅት አጠናቀቁ። ቡድን ተዋቅሮ አሰሳው ተጀመረ። 
የሚያጠራጥሩ ስፍራዎች ተፈተሹ። የሚጠረጠሩ ሰዎች 
ተጠየቁ።

ከፖሊስ ጋር…
ፖሊስ ወዳጅ ዘመድን ይዞ፣ ከአካባቢውን የቀበሌ 

አካላት ጋር በመቀናጀት ጥብቅ ፍለጋውን ቀጠለ። 
ፈላጊዎች ድምጻቸውን እያጉሉ፣ በጩኸት እየተጣሩ 
ዘመረችን ሊያገኙ ተሰማሩ። በሞተር ሳይክሎች ጉድጓድ  
ጉድባዎች ተፈተሹ። በድምጽ ማጉያ  የታገዘው ፍለጋ  
ጠነከረ።

 ማንም ሕጻንዋን አላገኘም። ዘመረችን የበላ ጅብ 
ሳይጮኸ ጀንበር ጠለቀች። ጨለማው አይሎ ፣ ምሽቱ 
ሲበረታ ፈላጊዎች ተስፋ ቆረጡ። ወዳጅ ዘመዱ በኃዘን 
አንገቱን ደፋ። የፖሊስ እይታና ትኩረት ግን  ከሌሎች 
ሁሉ የተለየ ሆኖ አመሸ።

የሰገን አካባቢ ሕዝቦች ዞን መርማሪ ምክትል 
ሳጂን ወንድይፍራው አሸብርና ሌሎች የጸጥታ አካላት 
ለጉዳዩ ትኩረት ሰጥተው የፍለጋ አቅጣጫውን ቀየሩት። 
ከአሠሪዋ መኖሪያ ተገኝተው በስፍራው ያገኙዋቸውን 
ሠራተኞችና ወይዘሮዋን በጥያቄ አጣደፉ። የተለየ ምላሽና 
ፍንጭ አላገኙም። የፖሊስ መረጃ በሠራተኞቹ ብቻ 
አልተወሰነም። ባገኘው ፍንጭ ታግዞ የሕጻንዋን አሠሪ 

ወይዘሮ ጥበብ በሞላው ፖሊሳዊ ጥያቄዎች  እያዋዛ  
ከእውነታው ለመድረስ ጣረ።

ምሽት ከአንድ ቀን በፊት…
ከሞግዚቷ ትከሻ ላይ የሕጻኑን መውደቅ ያወቁት 

እናት ልጅ። ዘመረችን በድብደባ እያዋከቡ ከቀጧት 
በኋላ መኝታ ቤታቸው አስገብተው ዘግተውባታል። 
ዘመረች በእናት ልጁ ከባድ ያለ ድብደባ የከፋ ሕመም 
ላይ ወድቃለች። በሁኔታው የተናደዱት እናትና ልጅ 
ስለሞግዚቷ ጉዳትና ለቅሶ አልተሰማቸውም። ከተዘጋው 
በር ጀርባ ካለው ክፍል ተቀምጠው  ቡና እየጠጡ 
አምሽተዋል።

ጥቂት ቆይተው የተዘጋውን ክፍል በርግደው 
ገቡ። ዘመረች ከሰዓታት በፊት ስታለቅስና ስትጮህ 
እንደቆየችው ሆና አላገኝዋትም። በዝምታ ተኮራምታ 
ተኝታለች። ሁለቱም ዕንቅልፍ እንደጣላት ጠርጥረው 
እየተናደዱባት ነው።

ዘመረች የእነሱን መምጣት አውቃ ፈጥና 
አልተነሳችም። ጠጋ ብለው አስተዋሏት። ትንፋሽና ሳግ 
የላትም። የልጅ ገላዋ አልሞቃቸውም። ጠጋ ብለው 
ዳሰሷት። አልተንቀሳቀሰችም። እናትና ልጁ ክፉኛ 
ደነገጡ። ዘመረች ባልጠና አካሏ ላይ ባደረሱባት ድብደባ 
ሕይወቷ አልፏል። ሁለቱም ባሉበት ደነዘዙ።

ምክክር..
ከጥቂት መረጋጋት በኋላ እናትና ልጁ በጥንቃቄ 

መከሩ።  የሕጻንዋን አስከሬን በመኝታ ቤቱ መስኮት   
ጥለው ማስወገድ እንዳለባቸው ወሰኑ። ሀሳባቸው 
በስምምነት ጸድቆ ድርጊቱን ፈጥነው ፈጸሙት። የዘመረች 
አስከሬን በመስኮቱ ተወርውሮ ከመኖሪያ ቤቱ  ተወገደ። 
ማለዳውን ከስፍራው አንስተው ከገደል  ጨመሩት።

ወደቤት ሲመለሱ የቤቱን እንጀራ ጋጋሪዎችና ውሀ 
ቀጂዎች ጠርተው የማታውን ድርጊት ትንፍሽ እንዳይሉ  
በጥብቅ አስጠነቀቁ። ሠራተኞቹ ትዕዛዙን በፍራቻ 
ተቀበሉ። ለጠየቋቸው ሁሉ ስለልጅቷ ‹‹አላየንም፣ 
አልሰማንም›› ሲሉ ቆዩ።

ፖሊስ የወንጀሉን መፈጸም በበቂ ማስረጃዎች 
እንዳረጋገጠ ተጠርጣሪዎቹን እናትና ልጅ ለፍርድ  
ለማቅረብ መዝገቡን ወደ ዓቃቤ ሕግ አስተላለፈ። ጉዳዩ 
ተጣርቶ የቀረበለት ዓቃቤ ሕግም ሁለቱን ሴቶች ለሕግ 
አቅርቦ ውሳኔ ለማሰጠት የክስ መዝገቡን አንቀሳቀሰ።

ሰኔ አምስት ቀን 2006 ዓም በችሎቱ የተሰየመው 

የሰገን አካባቢ ሕዝቦች ዞን ከፍተኛ ፍርድ ቤት ነፍስ 

ባጠፉት እናት ልጅ ላይ የመጨረሻውን ውሳኔ ለመስጠት 

በቀጠሮ ተገኝቷል። ፍርድ ቤቱ እናት እና ልጅ በፈጸሙት 

ድብደባ ሕይወት መጥፋቱን አረጋግጦም ጥፋተኝነታቸውን 

ለይቷል።በዕለቱ ባሳለፈው ውሳኔም ተከሳሾቹ እናትና 

ልጅ እያንዳንዳቸው፣ እጃቸው ከተያዘበት ጊዜ አንስቶ 

በሚታሰብ የአስራ ስምንት ዓመት ጽኑ እስራት እንዲቀጡ 

ሲል  ወስኗል፡፡

የትንሽዋ ሞግዚት መጨረሻ 
መልካምሥራአፈወርቅ 



ማረፊያ/ ትዝብት  
መዝናኛ

ዓለም አቀፍ

በጋዜጣው ሪፖርተር  

ተገልጋይ ሆይ ሚናህን ተወጣ! 

የሱዳን የፖለቲካ ተዋናዮች በግንቦት ወር አጋማሽ 
ላይ ሁሉን አቀፍ ውይይት ሊያደርጉ ነው

በሱዳን የፖለቲካ ተዋናዮች መካከል ሁሉን አቀፍ 
ውይይት ከግንቦት 10 እስከ ግንቦት 12 እንደሚካሄድ 
የአፍሪካ ሕብረት የሱዳን ልዩ መልዕክተኛ ሞሃመድ ኤል 
ሀሰን ኦልድ ሌባት አስታወቁ።

ልዩ መልዕክተኛው፤ ውይይቱ የሃገሪቱን የፖለቲካ 
ኃይሎች ፍትሐዊ እና ግልጽ ሃገራዊ ውይይት እንዲያደርጉ 
ከማስቻል በዘለለ ሁሉንም ተዋናዮች ወደ ዴሞክራሲያዊና 
ሕገ-መንግሥታዊ ሂደት የሚያደርጉትን ሽግግር የተቃና 
ለማድረግ በሚያስችል ስምምነት ላይ የሚደርሱበት 
ይሆናል ተብሎ ይጠበቃል።

በሱዳን የተባበሩት መንግስታት የተቀናጀ የሽግግር 
እርዳታ ተልእኮ ኃላፊ ቮልከር ፔርቴስ በበኩላቸው፤ 
በሱዳን ያለው ወቅታዊ የፖለቲካ ቀውስ እስካልተፈታ 
ድረስ በሃገሪቱ የባሰ አለመረጋጋት እንዳይፈጠር ያላቸውን 
ስጋት ገልጸዋል።

ውይይቱን የተባበሩት መንግሥታት ድርጅት፣ 

በጋዜጣው ሪፖርተር የአፍሪካ ሕብረት እና የምስራቅ አፍሪካ የልማት በይነ-
መንግሥታት ባለስልጣን /ኢጋድ/ ያደረጉትን ጥረት 
ተከተሎ የሚካሄድ መሆኑም ነው የተገለጸው።

የሱዳን ጦር ኃይሎች ጠቅላይ አዛዥ ሌተና ጄኔራል 
አብዱልፈታህ አል-ቡርሃን እንደፈረንጆቹ ጥቅምት 25 
ቀን 2021 የአስቸኳይ ጊዜ አዋጅ በማወጅ ሉዓላዊ ምክር 
ቤቱን እና መንግሥትን ካፈረሱ በኋላ፤ ሱዳን ፖለቲካዊ 
ቀውስ ውስጥ ገብታለች።

ከዚያን ጊዜ ጀምሮ በሱዳን ዋና ከተማ ካርቱም 
እና ሌሎች ከተሞች ወደ ሲቪል አገዛዝ እንዲመለሱ 
የሚጠይቁ ተቃውሞዎች ቢደመጡም፤ በቅርቡ ብሔራዊ 
መግባባትን ለማምጣት ሲባል የፖለቲካ እስረኞችን 
እንደሚለቅ የጦሩ መሪና የሃገሪቱ ሉዓላዊ የሽግግር ምክር 
ቤት ፕሬዚዳንት ሌተናል ጄነራል አብዱል ፈታህ አል 
ቡርሃን ማስታወቃቸው አይዘነጋም።

ሃገሪቱ የፖለቲካ ኃይሎች ስምምነት ላይ የሚደርሱና 
የሚግባቡ ከሆነ ጦሩ ስልጣን ለመልቀቅና ለሲቪሊያን 
ለማስረከብ ዝግጁ መሆኑንም ጠቁመዋል ፕሬዚዳንቱ።

የእስራኤሉ ጠቅላይ ሚኒስትር ናፍታሊ ቤነት 
ከአሁን በኋላ የቤተሰቦቻቸው የምግብ ወጪ ራሳቸው 
እንደሚሸፍኑ ከሰሞኑ  አስታውቀዋል፡፡

የእስራኤሉ ጠቅላይ ሚኒስትር ናፍታሊ ቤነት ይህንን 
ያሉት ብዙ ገንዝብ አባክነዋል የሚል ትችት ከደረሰባቸው 
በኋላ መሆኑን ቢቢሲ ዘግቧል፡፡

ሰሞኑን ቻናል 13 የተባለ የእስራኤል ሚድያ 
ባሰራጨው ዘገባ፤ ጠቅላይ ሚኒስትሩ ለሰራተኞቻቸው 
እንዲሁም ለቤተሰባቸው የሚያወጡት ገንዘብ የተጋነነና ፤ 
አባካኝ መሆናቸው የሚያሳይ ነው ማለቱ በበርካቶች ዘንዳ 
ቅሬታን ፈጥረዋል፡፡

መንበረ ስልጣን ከመጨበጣቸው በፊት ቢለየነር 
የነበሩት ናፍታሊ ቤነት ወጪው የተጋነነ ነው የሚለው 
ትችት ከሕግ ውጭ የተደረገ ስላልሆነ ባይቀበሉትም 
የሰዎችን ሃሳብ ማክበር ስላለባቸው ከአሁን በኋላ 
የቤተሰቦቻቸው የምግብ ወጪ ራሳቸው እንደሚሸፍኑ 
በትናንትናው እለት አስታውቋል፡፡

ጠቅላይ ሚኒስትሩ” ምንም እንኳን እኔና ቤተሰቦቼ 
ከሕግ ውጭ ያደረግነው ስህተት ባይኖርም ፤በተሰራጨው 
ወሬ ምክንያት በሕዝብ የተፈጠረውን ቅሬታ እረዳዋለሁ፤ 
ስለዚህም ከአሁን በኋላ የቤተሰቦቼን ወጪ ራሴ ከኪሴ 
ለመሸፈን ወስኜያለሁ”ብሏል።

ውሳኔው ከሥራቸው ለሚገኝ የጠቅላይ ሚኒስትር ጽ/
ቤት ማስታወቃቸውም ተናግሯል፡፡

“ወደዚህ ኃላፊነት የመጣሁት የተለየ ክብር ወይም 
ገንዘብ ፈልጌ አልነበርም ፤ እዚህች ወንበር ላይ ያለሁት 
የእስራኤልን ሕዝብ ለማገልገል ብቻ ነው” ሲሉም 
ተናግሯል።

በጣም የተንደላቀቀ ኑሮ እንደሚኖሩ የሚነገርላቸው 
ጠቅላይ ሚኒስትሩ፤ የለመዱትን ሕይወት ለማስቀጠል 
እጅግ የተጋነነ በጀት እንደሚመድቡም ነው መረጃዎች 

የእስራኤሉ ጠቅላይ 
ሚኒስትር “የቤተሰቤን 
የምግብ ወጪዎች ራሴ 
ከኪሴ እሸፍናለሁ” አሉ

የሚጠቁሙት፡፡
ጠቅላይ ሚኒስትሩ ጥቅማ ጥቅምን ጨምሮ፤ 

የሃገሬው ሰዎች ከሚከፍሉት ግብር 26 ሺህ 400 ዶላር 
የሚሰጣቸው ሲሆን ከዚህም 7 ሺህ 400 ዶላር ለምግብና 
ቤተሰቦቻቸው የሚያውሉት ነው ተብለዋል፡፡

ጠቅላይ ሚኒስትሩ አባካኝ ናቸው የሚል ወቀሳ 
ከዚህም ከዚያም ቢሰነዘርባቸውም ፤ ከሳቸው በፊት 
የነበሩት ጠቅላይ ሚኒስትር ቤንያሚን ናታንያሁ በጀት 
ከእሳቸው (ናፍታሊ) በሶስት እጥፍ የሚበልጥ እንደነበር 
የጠቅላይ ሚኒስትሩ ጽ/ቤት አስታውቋል፡፡

ቤንያሚኒን ናታንያሁ በስልጣን ዘመናቸው፤ በጣም 
ውድ እቃዎች መግዛት፣ በውድ ሬስቶራንቶች መመገብ፣ 
ውድ በሚባሉ ቦታዎች ጸጉራቸው መስተካከል ያዘወትሩ 
እንደነበር የተለያዩ የዓለም መገናኛ ብዙሃን ይዘግቡ ነበር። 
ወርሐዊ የምግብ ወጪያቸውም ሳይቀር 11 ሺ 100 ዶላር 
እንደነበር ይገለጻል፡፡

ይሁን እንጂ አዲሱ ጠቅላይ ሚኒስትር ናፍታሊ፤ 
መንግሥት ካዘጋጀለት ውጭ በቴልአቪቭ በሚገኘው 
መኖሪያ ቤታቸው ዋና ጽ/ቤታቸው አድርገው ቢጠቀሙም 
ከትችት ያመለጡ አይመስሉም፡፡

የጠቅላይ ሚኒስትር ወርሐዊ ደሞዝ 16 ሺህ 500 
ዶላር ሲሆን፤ ይህም የእስራኤል ዜጎች ከሚያገኙት 
ወርሐዊ ደሞዝ አንጻር እጅግ የተጋነነ እንዳልሆነ ይነገራል።

ቢልየነሩ ጠቅላይ ሚኒስትር ወደ ፖለቲካው መድረክ 
መቀላቀላቸውን ተከትሎ ያስተዳድሯቸው የነበሩ ሁለት 
ግዙፍ የቴክኖሎጂ ኩባንያዎች በ250 ሺህ ዶላር የሸጡ 
ብዙም የፋይናንስ ጥያቄ የሌላቸው መሪ መሆናቸው 
ይታወቃል፡፡

በቅርቡ አንድ ጓደኛዬ የራሱንና የባለቤቱን መታወቂያ 
ለማሳደስ ቄራ አካባቢ ወዳለ አንድ ወረዳ ይሄዳል። ቀኑ 
መታወቂያና መሰል የወሳኝ ኩነት ጉዳዮች የሚታዩበት ነበር። 
ማልዶ ሄዶ ተራ ይዟል፤ ባለጉዳዩ ግን ብዙ ነው። 

ጉዳይ ለማስፈጸም ብዙ እንግልትና ጣጣ እንዳለም 
ሰምቷል፤ ሁሉም ሥራ ሰው በሰው፣ በጉርሻ እንደሚፈጸም፣ 
ጉዳይ እናስጨርስ ባይ ደላሎች ስለመፈጠራቸውም ሰምቷል፤ 
እናም በቀላሉ ማስፈጸም እንደሚቸገር ገመተ። 

ሠራተኞች ሥራ እንደጀመሩም ተራ ጠባቂዎቹ ቆመው 
ጉዳይ ወደ ሚፈጸምበት ክፍል የሚገባው የሚወጣው እየበዛ 
መጣ፤ መረጃ ልጠይቅ ብሎ እዚያው የሚሰምጠው፣ በሥርዓቱ 
አስተናግዱን  እያለ ገብቶ በምሬት የሚያመለክተው በዛ።  

ባለጉዳይ አስተናጋጆቹ በሥራ ቢጠመዱም ባለጉዳዮች 
በተራቸው መሠረት ሲጠሩ ግን ብዙም አይሰማም። ሁኔታው 
የማንን ጉዳይ ነው የሚፈጽሙት ያሰኛል። በአንጻሩ ጉዳያቸው 
ያለቀላቸው በፈገግታ ተሞልው ይወጣሉ። ሁኔታው ለጓደኛዬ 
እንቆቅልሽ ሆነበት። 

ከእልህ አስጨራሽ ጥበቃ በኋዋላም ተራው ይደርስና 
በአንዱ መስኮት የእሱንና የባለቤቱን መታወቂያዎች ይሰጣል፤ 
ባለቤቱ እዚያው ባለጉዳዮች ማስተናገጃ ክፍል ተቀምጣ 
እየተጠባበቀች መሆኗንም ያስረዳል። መጠበቁን ቀጠለ፤ 
የሚያስታውሰው አጣ፤ ደጋግሞ ረሳችሁኝ ቢልም ጠብቅ ብቻ 
ሆነ ምላሹ። ከብዙ ምጥ በኋዋላም  መታወቂያው ታደሰለት። 

የእከሌስ ብሎ የባለቤቱን መታወቂያ ጉዳይ ጠየቀ፤ ባለቤቱ 
መሆኗን ሳይገልጽ፤ ያገኘው መልስ ግን ፋይሉ የለም የሚል ሆነ፤ 
እየሳቀ ምን እያልክ ነው ሲል ጉዳይ ፈጻሚውን ጠየቀው። እኛ 
ምን እናውቃለን፤ ማህደር ክፍል ጠይቅ ሲል መለሰለት። ባለቤቴ 
እኮ ናት፤ የእሷ ማስረጃ ለብቻው የት ሄደ ሲል መረር ባለመልኩ 
አሁንም ጠየቀ። ጉዳይ ፈጻሚው መልስ ሳይሰጠው ሌሎች 
ማስተናገዱን ቀጠሉ። 

በእዚህ መሐል ሰፈር ውስጥ በአይን ብቻ የሚያውቀው 
በወረዳው የሚሠራ ኃላፊ ያገኛል። ጉዳዩን አስረዳ፤ ግለሰቡ 
ቁጭ በል ብሎት ፈገግ እያሉ ጉዳዩ ወደሚታይበት ክፍል ገባ፤ 

ዘካርያስ ዶቢ ከዚያም ጠብቅ ብሎት ሄደ። መታወቂያው ብዙም ሳይቆየው 
ታድሶ ተሰጣቸው። 

ይህ እንግዲህ መታወቂያ ማሳደስን የተመለከተ ነው። አዲስ 
መታወቂያ ማውጣትም፣ የጠፋ መታወቂያ ማስተካት፣ የመሬት 
አስተዳደርና እኔ ሌሎች ከወረዳ ድጋፍ የሚያስጠይቁ ወዘተ 
ጉዳዮችም አይደሉም፤ በቀላሉ ሊፈጸም የሚችል መታወቂያ 
ማሳደስ ነው። 

የመልካም አስተዳደር  ችግሩ አዚህ ደረጃ ደርሷል። 
ከየአቅጣጫው የሚሰማው ቅሬታም ይህንኑ የሚያረጋግጥ 
ነው። ውስብስብ ያልሆነውን ተራ ጉዳይ በማወሳሰብ ባለጉዳይን 
ለእንግልት በመዳረግ መብቱን በገንዘብ እንዲገዛ ማድረግ 
ተለምዷል። 

 መታወቂያ በቀላሉ ማግኘት ይቸገራል የተባለው በቀላሉ 
እያገኘ ፣ በቀላሉ ሊፈጸም የሚችለው መታወቂያ ማሳደስ ግን 
አንዴ ፋይል ጠፋ፣ የሚፈርመው ኃላፊ የለም፤ ኮኔክሽን የለም 
እየተባለ እንዲመላለስ ወይም እንዲንገላታ ይደረጋል። እነዚህ 
ችግሮች አንዳንዴ ሊፈጠሩ ቢችሉም ሲደጋገሙና መደበኛ 
እስኪመስሉ መድረሳቸው ግን ያሳስባል። ውስብስብ ችግሮችስ 
እንዴት እየተፈቱ ይሆን?

አንዳንድ ባለጉዳዮች ይህን ችግር በቀላሉ የፈቱ መስሏቸው 
የሚሄዱበት ሕገወጥ መንገድ ነው ሌላው አሳሳቢ ጉዳይ።  
ባለጉዳዮች ስራ አስፈቅደው እንዲሁም ራቅ ካለ አካባቢም 
የመጡ ፣  ከወረዳ የሚፈልጉት ሰነድ ለብርቱ ጉዳይ የሚፈለግም 
ሊሆን ይችላል። በእዚህ ላይ የማንገላታቱን ዳርዳርታ 
ነቅተንበታል  ይላሉ፤  እናም ሂሳብ መሥራት ውስጥ ይገባሉ፤ 
ገንዘቡ በትራንስፖርቱም በምኑም በምኑም መውጣቱ አይቀርም 
ብለው የሻይም ይበሉት ሌላ ገንዘብ ሰጥተው ማስፈጸም ውስጥ 
ገብተዋል፤ አምጡ ለማለት ቀድሞውንም የበረቱት አገልግሎት 
ሰጪዎቹ ፤ ባለጉዳዮች በፈጠሩላቸው ምቹ ሁኔታ ዘረፋቸውን 
በሌላው ባለጉዳይ ላይም ጭምር ወደ መፈጸም ገብተዋል።  

የመልካም አስተዳደር ችግሩን የተረዱ አገልግሎት ፈላጊዎች 
ብድግ ብለው ጉዳይ ፈጻሚ መሥሪያ ቤቶች መሄድ ትተዋል፤ 
ጉዳይን በዘመድና በትውውቅ ማስፈጸም ተለምዷልና ጉዳይ 
ሲኖራቸው የሚሄዱበት መሥሪያ ቤት ዘመድ፣ ወዳጅ ፣ ትውውቅ 
ያለው ሰው ፍለጋ ይማስናሉ፤  ይህ የቆየ ሕገወጥ ተግባር አሁንም 

እንዳለ ሲሆን፣ አሁን ደግሞ ጉዳይን በማወሳሰብ ኪራይ ወደ 
መሰብስብ ተሸጋግሯል፤ ዛሬ  ያለጉርሻ የማይንቀሳቀሱ አገልግሎት 
ሰጪዎች የሉም እስከማለት ተደርሷል።  ይህ ሕገወጥ ተግባር 
አገልግሎት ሰጪ ተቋማት ውስጥ ባሉ ሠራተኞች ይሁን በውጪ 
ደላሎችም እየተሠራ መሆኑ ደግሞ ችግሩን የከፋ አድርጎታል።  

በዚህ ዘመን ሕጋዊ ጉዳይን ከማስፈጸም ሕገወጥ ጉዳይን 
ማስፈጸም ቀሏል እየተባለም ነው፤ ኪራይ ሰብሳቢነትና ሙስና 
አሁን የደረሰበት ደረጃ ለዜጎች ብቻ አይደለም ለሃገርም ስጋት 
ነው።  ሕገወጦች ብዙ ገንዘብ ለአገልጋይ ተብዬዎች በመክፈል 
/ ይህ በሰንሰለት ጭምር የሚሠራ ነው/ ለሰሚውም ሊታመን 
የማይችል ወንጀል እየተፈጸመ ነው። የመሬት ባለቤትነት ምንም 
አይነት ማስረጃ የሌላቸው ሰዎች በተለያየ ምክንያት በእጃቸው 
የነበረን የመንግሥት መሬት ይዞታዬ ብለው በሚሊዮኖች 
በሚቆጠር ብር መሸጣቸውን ስንሰማ የመልካም አስተዳደሩ 
ችግር የት እንደደረሰ መረዳት አያስቸግርም። 

መንግሥት ይህን የሕዝብና የሃገር ጠንቅ ለመቀነስ 
ብሎም ለማስወገድ ከሕዝቡ በቂ መረጃዎችን ሰብስቦ ወደ 
ትግበራ መግባቱ ትክክልም ወቅታዊም ነው።  ገዥው ፓርቲ 
ብልጽግና ጉባኤውን ባካሄደ ማግስት የኅብረተሰቡን ችግሮች 
ለመፍታት አቅጣጫ አስቀምጦ እየሠራባቸው ካሉት መካከል 
የመልካም አስተዳደር ችግሮች ዋናዎቹ ናቸው። በእዚህ ችግር 
ላይ ከኅብረተሰቡ ጋር ወርዶ ተወያይቷል፤ ኅብረተሰቡ አሉብኝ 
ያላቸውን ችግሮች በዝርዝር አስታውቋል፤ መንግሥትም 
እነዚህን ችግሮች በሚገባ ለይቶ ለመሥራት እየተንቀሳቀሰ ነው። 

በአዲስ አበባም በወረዳ በክፍለ ከተማ እና በከተማ 
አስተዳደር ደረጃ ችግሮችን ለመፍታት አቅጣጫዎችን 
አስቀምጧል፤ ችግሮቹን ለመፍታት እቅድ አውጥቶና ቀነ ገደብ 
ጭምር አስቀምጦ እየሠራ ነው። እንዳያያዙ ከሆነ በቅርብ ጊዜ 
ውስጥ የመልካም አስተዳደር ችግሮችን በመፍታት በኩል ብዙ 
ለውጥ ማሳየት ይችላል።

 መንግሥት ብቻውን ችግሩን ይፈታዋል ተብሎ 
መታሰብ ግን የለበትም። መንግሥት ከሕዝብ ውጪ አመርቂ 
ተግባር ሊሠራ እንደማይችል በመንግሥት ተከናወኑ የተባሉ 
ፕሮጀክቶችን፣ ሰላም የማስፈንና የሃገር ሉዓላዊነትን የማስከበር 
ሥራዎች ሁሉ መለስ ብሎ መመልከት ይቻላል። የመንግሥት 

አቅም ሕዝብ ነው።
የሕዝቡን አልፎም ተርፎም የመንግሥትን ችግሮች 

ለመፍታት የሕዝብ ሚና መተከያ የለውም። በአሁኑ ወቅት 
እየታየ ያለውን ስር የሰደደ የመልካም አስተዳደር ችግር 
ለመፍታት ሕዝቡ ይህን በመንግሥት ዘንድ የታመነበትን 
ሚናውን መወጣት ይጠበቅበታል። 

ሕዝቡ /ባለጉዳዩ. ችግሩን ምንም ሳይፈራ ለመንግሥት ጮክ 
ብሎ እንደተናገረው ሁሉ አገልግሎቱን በዘመድ ወዳጅ በትስስር 
ከማስፈጸም፣ በገንዘብ ከመግዛት በመውጣት  መንግሥት 
ደመወዝ እየከፈላቸው በኪራይ ሰብሳቢነት የተሠማሩትን 
የአገልግሎቱን ቀበኛ አገልጋይ ተብዮች ራቁታቸውን ማስቀረት 
ይኖርበታል።   

በአገልግሎት አሰጣጥ ላይ ከተሠማራው ክፍል ማን 
በሕገወጥ ተግባር እንደተሠማራ ማን እንዳልተሠማራም 
መጠቆም ይኖርበታል። ዘመኑ ጥቆማዎችን ለመስጠት ምቹ 
አንደመሆኑ በማኅበራዊ ሚዲያም ይሁን በሌሎች መንገዶች 
ጥቆማዎችን በመስጠት የመንግሥት ጥረት እንዲሳካ ማድረግ 
አለበት። ተገልጋዮች አገልግሎት ሰጪዎች ነገሮችን ለማወሳሰብ 
ሲሞከሩ ይህን ችግር ሊያዳምጥ ለሚችል አካል ሪፖርት 
ማድረግም ይጠበቅባቸዋል።  

ተገልጋዩም በእዚህ ሕገወጥ ተግባር ውስጥ መግባቱን 
እየተመለከትን ነው። መብቱን በገንዘብ ከገዛ በእዚህ ሕገወጥ 
ተግባር ገብቷል ማለት ነው። በተለይ ጉዳይ እንዲያልቅላቸው 
ብለው ለአገልግሎት ሰጪ ሠራተኞች ጉርሻ ተገልጋዮች ከዚህ 
ሕገወጥ ተግባር መታቀብ ይኖርባቸዋል፤  እንግልትንና ወጪን 
ለመቀነስ ብለው አገልግሎትን በገንዘብ የሚገዙ ተገልጋዮች 
ችግሩን ይበልጥ እያወሳሰቡት መሆኑን መገንዘብ አለባቸው። 
ይህ ተግባር ጤነኛውን አገልጋይ  እየበከለ ነውና ማቆም 
ይኖርባቸዋል።   

ባለጉዳዮች ጉቦ ከመስጠት አይደለም ጉዳያቸውን 
ለማስፈጸም ዘመድ፣ የሚታወቅ ሰው ከመፈለግም መውጣትም 
ይኖርባቸዋል። አስፈላጊዎቹን ሰነዶች ይዘው ወደ አገልግሎት 
ሰጪ ተቋማት በመሄድ መገልገል ነው ያለባቸው። ይህ ሲሆን 
መንግሥት ለጀመረው መልካም አስተዳደርን የማስፈን ተግባር 
መሳካት ሚናቸውን መወጣት ይችላሉ። 

መጋቢ አዕምሮ
ማህበራዊ

በአገልጋይ ዮናታን አክሊሉ

ጥንቃቄ፤ ማስተዋል
በሆስፒታሉ ድንገተኛ ክፍል ውስጥ እየተመላለስ 

ጥናቱን እያደረገ ያለ አጥኚ ዛሬም በተለመደው ሥራው 
ላይ ሆኖ መረጃ እየሰበሰበ ነው።  በድንገተኛ አደጋ 
ክፍል ለህክምና የሚመጡ ሕሙማን ዙሪያ የሚደረግ 
ጥናት።  በዋናነት ለድንገተኛ አደጋ የሚያጋልጡ 
ነገሮችን በጥናት ለመለየት በቦታው የተገኘ አጥኚ።  
ሕክምናቸውን ጨርሰው ወደ ቤታቸው በሰላም መመለስ 
የቻሉት ለአጥኚው ሃሳባቸውን እያካፈሉት አጥኚውም 
እየመዘገበ።  ከድንገተኛው ክፍል ሁሉም በሰላም 
የሚወጡ አይደሉምና ይህን ዓለም በሞት ስለተሰናበቱት 
ደግሞ ከቤተሰቦቻቸው።  በጥንቃቄና አስተውሎት ዙሪያ 
የሚሽከረከሩ የበዙ አስተያየቶች የበዙበት መዝገብ። 

ለጥናቱ ሃሳባቸውን ከሰጡት ሰዎች መካከል 
የጥቂቶቹን ሃሳብ በምናብ ገጻችን እንመልከት።  አንደኛው 
ባለታሪክ ግለሰብ በሃሳብ ጭልጥ ብሎ እየሄደ ሳለ 
የመኪና አደጋ ደርሶበት ወደ ሕክምና ማዕከሉ የመጣ 
ነው።  ከፍተኛ ደረጃ የአካል ጉዳት የገጠመው ቢሆንም 
ሕይወቱ መትረፍ ችሏል።  ቀሪ ዘመኑን ራሱን ችሎ 
መራመድ የሚችል ግን አይደለም።  የአደጋው ቅጽበት 
ከመፈጸሙ በፊት ስላለችው ቅጽበት ባሰበ ጊዜ ደጋግሞ 
ራሱን ይወቅሳል።  “እንዴት ማስተዋል ተሳነኝ?” ይላል፤ 
“እንዴት ጥንቃቄ ማድረግ አቃተኝ?” ይላል፤ “እንዴት?፤ 
እንዴት?፤ እንዴት?፤“ እያለ ብዙ እንዴቶችን ይጠይቃል።  
የቅጽበት አለማስተዋል ሕይወቱን ሊያሳጣው እንደሚችል 
ሲያስብ “ጥንቃቄና ማስተዋል የ24 ሰዓት ሥራ ሳይሆን 
በ24ት ሰዓት ውስጥ የ25ት ሰዓት ነው” ይላል።  ያለፈበት 
የሚናገረው እውነታ። 

ሌላዋ ግለሰብ እድሜያቸው የገፋ እናት ናቸው።  
ማልደው ወደ ቤተክርስቲያን የመሄድ ልምድ ያላቸው 
እናት የደረሰባቸው አደጋ።  እኒህ እናት ዘወትር የትም 
ሲሄዱ በወርቅ አጊጠው የሚሄዱ ናቸው።  በክፉ ቀን ማለዳ 
በአዘቦት ቀን እንደሚያደርጉት አጊጤው ሲሄዱ ነበር ችግር 
የገጠማቸው።  ወደ ቤተክርስቲያን እያዘገሙ ሳለ ሌባው 
ባልታሰበ ቅጽበት ጀርባቸውን መቶ በአፍጢማቸው 
እንዲደፉ አድርጎ ወርቃቸውን ሰርቆ ሄደ።  በደም ጎርፍ 
ታጥበው፤ በሰዎች እርዳታ ወደ ሕክምና ስፍራ ደረሱ።  
ቅጽበቱን ባሰቡ ጊዜ “ምን ማድረግ እችል ነበር?” በማለት 
ለራሳቸው አሳማኝ መልስን ፍለጋ ይጠይቃሉ፤ ምላሽ 
ባያገኙም።  ምናልባት ከሌሎች መንገደኞች ጋር አብሬ 
ብራመድ ኖሮ፤ ብቻዬን ባልሆን ኖሮ ወዘተ ብለው 
ያስባሉ፤ የረፈደ ሃሳብ።  እድሜ ልካቸውን በሚባል ሁኔታ 
በእዚያ ሰዓት ብቻቸውን የሚንቀሳቀሱ መሆኑን ያስቡና 
ሃሳባቸው እንዲሁ መልሰው ይተውታል።  ነገርግን 
ክፉውን ቀን አስቦ አስቀድሞ አንዳች ጥንቃቄ ሊደረግ 
የሚገባው እንደነበር ይሰማቸዋል።  

ሌላው ጎልማሳ አባወራ የቤታቸውን ኤሌክትሪክ 
በገባው መንገድ አስተካክላለሁ ብሎ አስቦ ለአደጋ 
ተጋልጦ ነው በድንገተኛ የሕክምና ክፍል የተገኘው።  
ወጪ ለመቀነስ ብሎ በራሱ መንገድ የገባበት የኤሌክትሪክ 
ሥራ ሕይወቱን አደጋ ላይ ጣለው።  ስለኤሌክትሪክ ተገቢ 
የሆነ እውቀትን ሳይዝ በተፈጠረው አደጋ ራሱን ሲወቅስ 
በአንድ ጉዳይ እውቀትን ሳይዙ ለመሥራት መነሳት ምንም 
ይሁን ምን የራሱ አደጋ እንዳለው ያስተምራል።  

ሌሎችንም ታሪኮች መነሻና መድረሻቸውን 
ስንመለከት ጥንቃቄ ይጠብቅሃል፣ ማስተዋልም ይጋርድሃል 
(ምሳሌ 2፡11) ወደሚለው የጠቢቡ ሰለሞን መልእክት 
ያደርሰናል።  በግል ሕይወታችንም ሆነ በሌሎች የሕይወት 
መድረኮቻችን ገንዘባችን ሊሆኑ ስለተገባቸው ጥንቃቄና 
ማስተዋል የተጻፈ መልእክት።  ማስተዋልን አስቀድመን 
ጥንቃቄን እናስከትል።  

ማስተዋል፤
ማስተዋልን በተመለከተ የሚቀርቡ ጽሁፎች 

የሚያነሷቸው ስድስት ቁልፍ ነጥቦች አሉ።  እነርሱም 
ከመናገር በፊት የሚሆን ማስተዋል፣ ለምንሠራው ሥራ 
ትክክለኛውን ከባቢ ሁኔታ መፍጠርን፣ አመቺ ጊዜ 
ማግኘትን፣ የምንጠቀመውን ቃላትን መምረጥን፣ በንግግር 
ወቅት የምንጠቀማቸውን አካላዊ እንቅስቃሴን በአግባቡ 
ማድረግንና ለነገሮች ስሜታዊ ሆኖ ምላሽ አለመስጠትን 
ናቸው።  

በስድስቱ ነጥቦች በእያንዳንዱ ላይ ሰፋፊ ጽሑፍ 
የሚወጣው መሆኑን ግንዛቤ ውስጥ በማስገባት አንድ ላይ 
በጥቅሉ ማስተዋልን እንመልከት።  የሁሉም የጋራ ነጥብ 
በአንድ ነገር ላይ የምናደርገው ውሳኔ ላይ ደጋግሞ ማሰብን 
የሚጠይቅ በመሆኑ ውሳኔ ላይ እናተኩር።  ሕይወት 
የውሳኔ ውጤት መሆኗ ከብዙ አንጻር ወደ ትክክለኛነቱ 
ያመዝናል።  ከአጫሽነት ለመውጣት እየታገለ ያለ አንድ 
ሰው ወደ አጫሽነት ከመግባቱ በፊት ያለፈበት መንገድ 
ጉልህ አስተዋጽዖ ማድረጉ እሙን ነው፤ ውሳኔን ተከትሎ 
ያለፈበት መንገድ።  ማንም ሰው በድንገት ራሱን አጫሽ 
ሆኖ እንዲገኝ የሚያደርግ ስላልሆነ።  በድንገት የገባበት 
ሳይሆን በየደረጃው ባለ ውሳኔ የተገባበት ስለሆነ።  
በተመሳሳይ ሁኔታ በሌሎችም ነገሮች ላይ ያለው 
መልካችን በአብዛኛው የውሳኔያችን ውጤት ነው።  ዛሬ 
የሆነው ትላንት በወሰነው ውስጥ ያለፈ ስለሆነ። 

በውሳኔ ውስጥ የሚኖር አስተውሎት ማነስ 
የውሳኔውን ጥራት ይወስነዋል፤ ደግሞም የእርምጃችንን 
መልክ።  የእርምጃችንን መልክ ጥሩ ለማድረግ፤ 
ውሳኔያችንን ጥሩ ማድረግ አስፈላጊነቱ የሚጎላውም ለዚሁ 
ነው።  በግል ጉዳይ ቢሆን፤ በቤተሰብ ሁኔታ ውስጥ ውሳኔ 
ትልቅ ቦታ አለው።  በሥራ ሕይወትም ሆነ በማኅበራዊ 
ተሳትፎ ውስጥ ውሳኔ እንዲሁ ተመሳሳይ ውጤትን ይዞ 
ይገኛል።  ውሳኔን መሠረት ያደረገው እርምጃን ውሳኔውን 
ልብስ ከማልበስ ይልቅ የተለየ አይደለም።  በእርግጥ 
ውሳኔውና ድርጊቱ የማይስማሙበት አጋጣሚ ሊፈጠር 
መቻሉ የሚካድ ባይሆንም።   

የማስተዋል አካውንታችን በቂ የሆነ አቅም ይገኝበት 
ዘንድ የውሳኔ ጥራት ላይ ልናስብ መገባቱ ለውይይት 
አይቀርብም።  አንድ እርምጃ ወደፊት ከመራመዳችን በፊት 
የሚያስፈልገን ውሳኔ፤ አንድ የተግባር እርምጃ ለመራመድ 
አንድ ብር ከማውጣታችን በፊት የሚያስፈልግ ውሳኔ፤ 
ትምህርት ቤት ገብተን የመጀመሪያውን የትምህርት ቀን 
ከመጀመራችን በፊት የሚያስፈልግ ውሳኔ፤ በእጮኝነት 
ሕይወት ውስጥ አንድ ብሎ ቀን መቁጠር ከመጀመሩ 
በፊት የሚያስፈልግ ውሳኔ  ወዘተ አስተውሎትን 
መነሻቸው ማድረግ ያለባቸው ናቸው። 

አስተውሎት ዋጋው ውድ የሆነበት ምክንያት 
የነገሮችን መልክ መወሰን መቻሉ ላይ ነው።  ውሳኔን 
በራሱ አቅጣጫ ስንመለከተው የሕይወትን ትልቅን 
ምስል ስለመመልከት እናስባለን።  እያንዳንዱ ውሳኔ 
ለሕይወታችን በሰጠነው ትልቅ ምስል ውስጥ ትርጉም 
ሲኖረው የውሳኔውን ጥራት ይጨምረዋል፤ ውሳኔውም 
በአስተውሎት የተሞላ እንዲሆን አስተዋጽዖው ይጎላል።  
እንደ ግለሰብ ዛሬ ላይ ባለን ሁኔታ ሳይሆን በተፈጥሮ 
ባገኘነው እምቅ አቅም፤ በትምህርትና በልምድ እንዲሁም 
ነገ በሚገጥመን እድል ተነስተን ትልቅ ምስልን ማስቀመጥ 
ተገቢ ነው።  

በሕይወት ጉዞ ውስጥ ትልቅ ምስል ማጣት 
የሕይወትን አቅጣጫ በተለያየ መንገድ መፈተኑ 
እሙን ነው።  በሰለጠኑ አገራት ልጆችን ከልጅነታቸው 
ህልማቸውን አውቀው እንዲያድጉ ማድረጋቸው በብዙ 
እንደጠቀማቸው እንረዳለን።  “እኔ ይህ ነኝ” ለማለት 
ምንም የማይቸግራቸው ሆነው ራሳቸውን እንዲያገኙ 
የሚረዳቸው ሆኖም ይታያል።  በእኛ ነባራዊ ሁኔታ አንድ 
ሰው ዓመታትን አስቆጥሮ ከታዳጊነት ወደ ወጣትነት፤ 
ከወጣትነት ወደ ጎልማሳነት መጥቶም የሕይወቱን ትልቅ 
ምስል ማግኘት አለማግኘቱን በተመለከት ብዥታ ውስጥ 
ሆኖ መመልከት የተለመደ ነው።  ያለንበት ነባራዊ ሁኔታ 
ትልቅ ነገር ለማድረግ የማያስችለን ሆኖ የሚታይ ቢሆንም 
ከሁኔታው በላይ ልንፈጽመው የምንችለውን ትልቅ ምስል 
ፈልጎ ማግኘት ግን በሕይወት ጉዞ ውስጥ ያለው ትርጉም 
ለውድድር አይቀርብም።  

“ራስን ችሎ መኖር” በሚለው ባልተጻፈ ነገር ግን 
ከቤተሰብ ወደ ልጆች በሚተላለፍ ግብ ውስጥ በመግባት 
ሰዎች ራሳቸውን ፈልገው ማግኘት የማይችሉበት 
መነሻቸውም መድረሻቸውም ኑሮን ማሸነፍ ብቻ ሆኖ 
ይገኛል።  ኑሮን ማሸነፍ አለመቻል ሌላ ነገር ለማሰብ 
እድል እንደማይሰጥ ለማንም ግልጽ ነው፤ ሆኖም 
በመውረድ ውስጥም ቢሆን እንኳን የሚወጣበት ነገ 
የሚደረስበት ግልጽ የሆነ ለማሳካት የሚታመን ምስል 

ግን ያስፈልጋል።  አንዲት እናት “ልጆቼን አሳድጌ እነርሱን 
ለቁምነገር ማብቃት ነው ትልቁ ምስሌ” ካለች ትክክል 
ነች።  ከሌሎች ነገሮች ተቆጥባ ልጆቿን ብቻ ትኩረት 
አድርጋ ትኖራለች።  “እኔ በንግድ ተሰማርቼ የራሴን 
ፋብሪካ ከፍቼ ሰዎችን ቀጥሬ ሳስተዳድር ነው የሚታየኝ” 
ያለ ሰው ለዚህ ግልጽ ግቡ የሚሆን ሥራን መሥራት ሲችል 
በግልጽነት ይመላለሳል ማለት ነው።  

አስተውሎት መራመድ ለሕይወት ከሰጠነው ቦታ 
አንጻር ያለው ትርጉም ቀጥተኛም የሆነ በዚህ ምክንያት 
ነው።  በአስተውሎት የሚራመደው ሰው ነገን አሻግሮ 
ሲያይ በትልቁ ምስሉ ወይንም ህልሙ ውስጥ ራሱን 
የሚመለከት ሰው ዛሬ ላይ ራሱን ይጠብቃል።  የጾታዊ 
ግንኙነቱ፣ የገንዘብ አጠቃቀሙ፣ የጓደኛ አመራረጡ፣ 
የማኅበራዊ ሚዲያ አጠቃቀሙ፣ የጊዜ ሰሌዳው 
ወዘተ በአስተውሎት እና ያየው ነገ ጋር ከመድረስ 
አንጻር ይቃኛል።  አንባቢው በአስተውሎት ሲመላለስ 
የሚያነበውን ይመርጣል፤ የሚዘራው ዘር የሚበቅል 
ስለሆነ።  የጊዜ አጠቃቀማችን ለነገ አዎንታዊ አስተዋጽዖ 
በሌላቸው ነገሮች ላይ ያተኮረ ከሆነ ወደ ውጤት 
አለመድረሳችን ብቻም ሳይሆን ለሌሎች ሸክም ሆነን 
ራሳችንን ልናገኝ እንችላለን።  ማስተዋል በውሳኔዎቻችን፤ 
ውሳኔዎቻችን ደግሞ በትልቁ ምስል ወይንም ግብ ውስጥ 
በጉልህ መታየቱን አስምረንበት ስለ ጥንቃቄ እናንሳ።  

ጥንቃቄ
በመነሻ የምናብ ታሪካችን ውስጥ ያነሳናቸው 

የድንገተኛ ክፍል ታካሚዎች ገጠመኝ ጥንቃቄን 
እንድናስብ፤ በማስተዋል መነጽር ውስጥ እንድንመለከት 
የሚያደርግ ነው።  ሁላችንም በተለያዩ ጉዳዮች ላይ 
የጥንቃቄ መልእክት ከተለያዩ አካላት ሲደርሰን እናያለን።  
“መብራት ይጠፋልና ጥንቃቄ አድርጉ”ከሚለው አንዳንዴ 
ድንገት ከምንሰማው ደንበኛ ተኮር ከሆነ መነሻ ከሚነሳ 
የጥንቃቄ መልእክት አንስቶ እስከ የጸጥታ ችግር ድረስ 
ያለ የጥንቃቄ መልእክት ይደርሰናል።  ኤምባሲዎች 
ለዜጎቻቸው የጸጥታን ሁኔታ መነሻ አድርገው የሚሰጡት 
የጥንቃቄ መልእክት የሚዲያ ሽፋን ሆኖም እናስተውላለን።  
በግንባታ ላይ ያለ ሕንጻ ወይንም መንገድን ተከትሎ 
ሊደረጉ የሚገባቸው የጥንቃቄ መልእክቶችም እንዲሁ 
በምስል ታግዘው ይቀርባሉ።  ምናልባትም አሁን 
በአቅራቢያችን ብንቃኝ አንዳች የጥንቃቄ መልእክት 
ወይንም ምልክት እንዲመለከትም ይሆናል።  ጥንቃቄ! 
ጥንቃቄ! 

ጥንቃቄን ከሕይወት አንጻር ስንመለከት አሁንም 
ውሳኔን እናነሳለን።  ጥንቃቄ ማድረጋችንን የሚያሳየው 
የምናደርገው ጥንቃቄ ከሚመነጭበት ውሳኔያችን ነው።  
ጾታዊ ግንኙነት የሚያደርግ ሰው ግንኙነቱን ተከትሎ 
የሚመጣን የጤና አደጋ ለመከላከል አስቦ የሚወስዳቸው 
የጥንቃቄ መንገዶች ስሜትን የመገደብ ወይንም የስሜትን 
እርካታ የመቀነስ አቅም ቢኖርባቸውም ስሜትን ገድቦ 
የተፈራውን አደጋ ለመቀነስ ውሳኔን ይጠይቃል።  ጥንቃቄ 
ማድረግን አስበን በውሳኔያችን ውስጥ ለገደብ ቦታ 
እንሰጣለን።  ውፍራትን የሚፈራ ሰው ያገኘውን ሁሉ 
አይመገብም፤ በገደብ ውስጥ ይመገባል ምክንያቱም 
ውሳኔው ነውና።  ከጣፋጭ ነገር ጋር ተያይዞ የሚመጡ 
በሽታዎችን ለመከላከል የሚያስብ ሰውም እንዲሁ 
ውሳኔውን ተከትሎ ጣፋጭ ነገር የቱንም ያህል ቢወድም 
ይተወዋል፤ ለጥንቃቄ የሰጠውን ቦታ በውሳኔው ስላጸና።  

የጥንቃቄ ሰዎች በጥንቃቄ ውስጥ ሆነው ለመራመድ 
ሲፈልጉ ራሳቸውን ማስለመድ አለባቸው።  ሌባ ወደ 
አንድ ግቢ ለመስረቅ ሲገባ የሚያደርገው ጥንቃቄ 
እንዲሳካ አስቀድሞ ራሱን ዝግጁ የሚያደርግ ምናልባትም 
የሚለማመድ ይሆናል።  ጥንቃቄ በአንድ ሰው ሕይወት 
ውስጥ ቦታ ሊኖረው ይገባል ሲባል ጥንቃቄ በምናደርግበት 
ጉዳይ ውስጥ ስንገባ የምንገድበው ነገር ስለሚኖር ለገደብ 
ቦታ መስጠት ማለት ነው።  

ዛሬ እንደሚያስፈልገን የምናስበው፤ ብናደርገው ደስ 
የሚለን፤ ነገር ግን አደጋ እንዳለው የምናምነውን ነገር 
ባለማድረግ በገደብ ውስጥ ማለፍን ጥንቃቄ ይጠይቀናል።  
መኪና አሽከርካሪ ፍጥነቱን ጨምሮ ባሽከረከረ ቁጥር 
ወደ ሚደርስበት ቦታ በፍጥነት የመድረስ እድሉን 
ይጨምረዋል፤ ነገርግን አደጋን የሚያስከትል እንዳይሆን 

ለጥንቃቄ ብሎ ፍጥነቱን ይቀንሳል።  እንደ መንገዱ 
ሁኔታና እንደ ትራፊኩ እንቅስቃሴ የሚነዳበትን ፍጥነት 
ወስኖ ለጥንቃቄ ቦታ ሰጥቶ ያሽከረክራል።  ጥንቃቄን 
ማዕከል ያደረገ ውሳኔ። 

አንባቢውም ዛሬ በሕይወት ጉዞ ውስጥ ጥንቃቄ 
ሊያደርግባቸው ለሚገቡት ነገሮች ውሳኔ አሳልፎ 
በተግባር ካልቀየራቸው ሕይወት በተቃራኒው አቅጣጫ 
ምላሽ ትሰጣለች።  ጥንቃቄን ከማስተዋል ጋር አጣምሮ 
መራመድን የሚጠይቅ እልፍ ጉዳይ በዙሪያችን አለና።  

ማስተዋልም፤ ጥንቃቄም
ማስተዋልና ጥንቃቄ ሁለቱም አብረው የሚሄዱ 

ናቸው፤ የአንድ ሳንቲም ሁለት ገጽታዎች።  በማስተዋልም 
በጥንቃቄም ማደግ አስፈላጊ ነው።  ጥንቃቄ ብቻ ሲሆን 
ማስተዋል ራሱ ማስተዋል አይሆንም።  ማስተዋል 
ብቻውም እንዲሁ።  ማስተዋልንም ሆነ ጥንቃቄን አብረው 
ማስኬድ የቻሉ ሰዎች የተረጋጋ የእድገት ሕይወት ውስጥ 
ሁልጊዜ ራሳቸውን ያገኛሉ።  በሁለቱም ውስጥ ውሳኔ 
ያለውን ትልቅ ቦታም ይረዳሉ።  ውሳኔ ለመስጠት 
በአስተውሎት፤ ውሳኔ ለመስጠት በጥንቃቄ። 

ከአገራችን ወቅታዊ ሁኔታዎች አንጻር ተነስተን 
ሰሞነኛ ጉዳዮችን ብንወስድ ጎንደር ይወስደናል።  በጎንደር 
ከሰሞኑ የተከሰተው ከቀብር ጋር በተገናኘ በተፈጠረው 
እምነት-ተኮር መነሻ የነበረው ግጭት እንዴት ባለፍጥነት 
መረጃው ይስፋፋ እንደነበርና ፖለቲካዊ ትርጉም ኖሮት 
አደገኛ መስመር ይዞ እንደነበር አስተውለናል።  እንዲህ ባለ 
ጊዜ በማስተዋል ነገሮችን ማድረግ ያለውን ቦታ ለመረዳት 
የእሳቱ ቀጥተኛ ሰለባ መሆንን አይጠይቅም።  በማህበራዊ 
ሚዲያ የሚሰማው ነገርን ከማርገብ የማባባስና የማራገብ 
ቅስቀሳ በቦታው ላሉ ሰዎች የሚኖረው ትርጉም የተለየ 
ነው።  እንዲህ ባለ ቦታ ላይ የሚኖር የጸጥታ መዋቅርም 
የሚወስደው እርምጃ፤ የጥንቃቄ ሥራ ወዘተ ስለ 
ማስተዋልም ሆነ ጥንቃቄ አስረጅ ነው።  

ቀላል በሚመስሉ ክስተቶች በቀላሉ የሰዎች ሕይወት 
ሲጠፋ ምን እየሆንን እንደሆነ ቆመን መጠየቅ አለብን።  
እንዴት አስተውሎት እናጣለን! እንዴት ለጥንቃቄ ቦታ 
መስጠት አንችልም! የጸጥታ አካላት ያለባቸውን ድርብርብ 
ኃላፊነት ብንረዳም እንዲህ ባለጊዜ የሚወስዱት የጥንቃቄ 
እርምጃ ጎልቶ መውጣት ይኖርበታል።  ተመሳሳይ 
ክስተቶችን እያነሳን ለመመልከት ብንፈልግ ከማስተዋልም 
ከጥንቃቄም የጎደልንበትን ልክ በግልጽ ያሳየናል።   

የሰው ልጅ ፈጣሪውን እያመለከ፣ በሰላም ወጥቶ 
ሊሠራ የወደደውን በሰላም ሰርቶ፣ ቤተሰብ መስርቶ፣ 
ተማሪው ከትምህርት ገበታው ተገኝቶ ወዘተ ሊኖር 
የተገባው ነው።  እንደ ሃገር ዛሬ ያለንበት ሁኔታ 
አስተውሎትንም ሆነ ጥንቃቄን በብርቱ የሚሻ፣ ግድ 
የሚልም ሆኖ እንረዳለን።  ለአንድ ሰው የሚገባውን 
ክብር የሰጠ እርምጃ።  አንዳችን በሌላችን ጫማ ውስጥ 
ሆነን እንድናስብ እንዲገባን ግድ የሚል እርምጃ።  
የአስተውሎት፤ የጥንቃቄ!!!!

ስኬት 
ኢኮኖሚ
አዲስ ዘመን    ቅዳሜ ሚያዝያ 22 ቀን 2014 ዓ.ም 

ለየት ባለው ውዝዋዜና በፈጠራ ሥራዎቹ መድረክን 
መቆጣጠር ችሏል። ታዳሚውን በማስደመም አንቱታን  
አትርፏል ።    ዳንስ ማለት ለእሱ አንድ እና አንድ ሁለት 
የሚል ፎርሙላ አይደለም። መደበኛ ከሆነው አካሄድ 
ወጣ በማለት በማንኛውም ድምጽ የተለያዩ ውዝዋዜዎች 
ይጫወታል፤ ይተውናል። መድረክ ላይ በሚያሳየው 
ተዓምራዊ እንቅስቃሴ ታዲያ አንገቱ፣ እግሩና ወገቡ ብቻ 
ሳይሆኑ ከራስ ጸጉሩ እስከ እግር ጥፍሩ ድረስ መላ አካላቱ 
ይንዘፈዘፋሉ።  ቀዝቀዝ ደብዘዝ አለ ሲሉት ሞቅ ደመቅ 
እያለ ከሚሰማው የሙዚቃ መሳሪያ ጋር በሚያሳየው 
ሙዚቃዊ ዳንስ የሚስተካከለው የለም።   

ኪ ነ ጥ በ ብ ለ አ ን ድ አ ገ ር የ ሚ ያ በ ረ ክ ተ ው ን 
ኢኮኖሚያዊና ማኅበራዊ አስተዋጽኦ በእጅጉ የተረዳ 
በመሆኑ ለዘርፉ ሰፊ ድርሻ እያበረከተ ይገኛል።    ይሁንና 
‹‹በእጅ የያዙት ወርቅ ከመዳብ ይቆጠራል›› እንዲሉ 
በዘርፉ እያደረገ ላለው አስተዋጽኦ ከአገር ውስጥ 
በተሻለ የውጭው ዓለም ዕውቅና እንዲሁም ሽልማቶችን 
በመስጠት ያበረታታዋል።ከሃገሩ ይልቅ በውጪው ዓለም 
አድናቆትን ተችሯል። ሽልማትም  ጎርፎለታል።  በሃገር 
ውስጥ የሚገባውን ዕውቅና አግኝቷል ለማለት ግን 
አልደፍርም። በርካቶች በሥራው ቢያውቁትም ለሃገር 
እያበረከተ ባለው አስተዋጽኦ ልክ ግን ያልተዘመረለት 
ባለሙያ መሆኑ አሌ የሚባል አይደለም። 

ሃገርኛ በሆኑ ማናቸውም የሙዚቃ ሥራዎች ያለውን 
ዕምቅ አቅምና ችሎታ ማውጣት በመቻሉ በቀላሉ በዓለም 
አይንና ጆሮ ውስጥ መግባት ችሏል።    የውጭው ዓለም 
ቀልቡ ያረፈበት የዕለቱ እንግዳችን ኢትዮጵያን ወክሎ 
በተለያየ ጊዜ ድንቅ የውዝዋዜ ብቃቱን በዓለም መድረክ 
አሳይቷል።    በዓለም መድረክ ድንቅ ብቃቱን ማሳየት 
በመቻሉ በተደጋጋሚ ተሸላሚ ሲሆን አገሩን ማስጠራት 
የቻለ ዕውቅ አርቲስት ነው።    

ባህላዊ ጭፈራዎችን በዓለም መድረክ ይዞ መቅረብ 
ከጀመረ ዓመታትን አስቆጥሯል።    በቅርቡም በካናዳ 
ቫንኮቨር ከተማ በተካሄደው #TED FELLOW 2022 
ሾው ላይ 1700 ከሚደርሱ ሰዎች ጋር  ተወዳድሮ 
የመጀመሪያው ኢትዮጵያዊ በመሆን  ምርጥ 20 ዎቹ 
ውስጥ መግባት ችሏል። ኢትዮጵያን በዓለም መድረክ 
ማስጠራት የቻለው የዕለቱ የስኬት እንግዳችን የፈንድቃ 
ባህል ማዕከል መስራችና ባለቤት አርቲስት መላኩ በላይ 
ነው።    አርቲስቱ ባህላዊ ውዝዋዜ በዓለም አቀፍ መድረክ 
ይዞ መቅረብ በመቻሉና በድንቅ ብቃቱ የኢትዮጵያ ስም 
በዓለም መድረክ ከፍ ብሎ እንዲጠራ አድርጓል።   

‹‹ሥራዬ ጨፋሪነት ነው›› የሚለው የፈንድቃ ባህል 
ማዕከል መስራችና ባለቤት አርቲስት መላኩ፤ ተወልዶ 
ያደገው አዲስ አበባ ከተማ ሲሆን ብዙ ውጣ ውረዶችን 
አሳልፏል።    በተለይም በጭፈራና ውዝዋዜ ፍቅር ወድቆ 
ብዙ ዋጋ በመክፈል ዛሬ ላይ ደርሷል።  በተለያዩ ጭፈራዎቹ 
በተለይም በውጭው ዓለም በስፋት የሚታወቅ ቢሆንም 
በሃገር ውስጥ ግን ተገቢውን ቦታ ያላገኘ ስለመሆኑ 
መረዳት ይቻላል።    በጭፈራውና በልዩ ልዩ ውዝዋዜዎቹ 
ሃገርን ማስጠራት የቻለ አርቲስት ቢሆንም ቅሉ ለመኖር 
መሥራት ግዴታው እንደሆነም ይናገራል።    ሥራውም 
ጭፈራ ሲሆን ከሃገር ውስጥ በበለጠ በውጭው ዓለም 
ዕውቅናን አትርፎበታል።    የበርካታ ሽልማቶች ባለቤት 
መሆን ችሏል።    ስሙ በዘርፉ በዓለም  ናኝቷል።

ቀድመው ስራውን ከተመለከቱት ከፈረንሳይ፣ 
ከሞሮኮ፣ ከኳታር መንግሥትና ከሌሎችም የዋንጫና 
የተለያዩ ሽልማቶችን አግኝቷል። በሀርቫርድ ዩኒቨርሲቲ 
የውዝዋዜ ስልጠና ሰጥቷል፡፡ ከሆላንድ መንግሥትም 
የዓለም ሎሬት ማዕረግን አግኝቷል። በዚህ ጊዜ ታድያ 
84 አገራት ለውድድር ቀርበው አፍሪካን በመወከል 
ተሸላሚ ሆኗል።    በውድድሩ ተሳታፊ መሆን የቻለውም 
የሚሠራቸውን ሥራዎች ከጀርባው ሆነው ሲከታተሉ 
በነበሩ አካላት እንደሆነ የሚናገረው አርቲስት መላኩ፤ 
ፈጠራ የታከለበት ሥራውን ከልቡ በመነጨ ፍቅርና 
ፍላጎት የሚሠራው መሆኑን ይናገራል።   

በጭፈራ ዓለምን ያስደመመው - አርቲስት መላኩ በላይ 
ፍሬሕይወት አወቀ በውዝዋዜው አብረውት የሚሠሩ ቡድኖችን ይዞ 

ከሃገር ውጭ በመውጣት የሃገሩን ባህል በተለያየ ጊዜም 
ማሳየት ችሏል። ምንም እንኳን በሃገሪቱ የጭፈራና 
የውዝዋዜ ሥራ ትኩረት የተሰጠው ባይሆንም አርቲስቱ 
ግን ትልቅ የሙያ ዘርፍ መሆኑን ተረድቷል። ሙያውን 
አክብሮም በዓለም ደረጃ ለውድድር በመቅረብ 
አሸናፊነትን ተጎናጽፏል። የተሠማራበት የጭፈራና 
የውዝዋዜ ሙያ ወደፊት የት መድረስ እንደሚችል ብዙ 
አመላካቾችን እያሳየ ነው።   

ማኅበረሰባችን ለተለያዩ ሙያዎች ያለው አመለካከት 
የተንሸዋረረ ቢሆንም አርቲስቱ ከውስጡ በሚመነጭ 
ፍላጎትና ዕውቀት የውዝዋዜ ሙያውን ተጠቅሞ 
ሌሎችንም መጥቀም ችሏል።    ከዚህም ባለፈ ሃገርን 
በዓለም አደባባይ እያስጠራ ገጽታዋንም እየገነባ ይገኛል።    
በመሐል አዲስ አበባ ካዛንቺስ ያቋቋመው ፈንድቃ የባህል 
ማዕከል ከውዝዋዜውና ጭፈራው ባሻገር የተለያዩ 
አገልግሎቶችን እንዲሰጥ ማድረግ በመቻሉ በጥቅሉ 
ፈንድቃ የባህል ማዕከል የአርት ማኅበረሰብ የሚገኝበት 
ነው ማለት ይቻላል።     

በባህል ማዕከሉ ከሚስተናገደው የሙዚቃ ሥራ 
በተጨማሪ የስዕል፣ የግጥምና ሌሎች የጥበብ  ሥራዎችም 
የሚቀርቡበትን ዕድል ያመቻቸው አርቲስት መላኩ፤ 
የውዝዋዜም ሆነ የስዕል ሥራ በሃገሪቱ እንደ ሙያ 
መታየት ካለመቻሉ የተነሳ ዘርፉ ቦታ መድረስ አልቻለም 
ከሚል ቁጭት በመነሳት መሆኑን ያስረዳል።    ቁጭቱን 
ለመወጣትም በፈንድቃ ባህል ማዕከል የሥዕል ጋለሪ፣ 
ቤተመጽሐፍት፣ አዝማሪ ቤት፣ ጃዝ የግጥም ምሽትና 
ሌሎች የጥበብ ሥራዎች መንሸራሸር እንዲችሉ ሜዳውን 
አመቻችቷል።   

በተመቻቸው ሜዳ ላይ ታድያ በርካቶች 
ችሎታቸውን እያጎለበቱ አቅምና ብቃታቸውን እያወጡ 
ሲሆን በተለይም ለሰዓሊያን ብሎ ባዘጋጀው የሥዕል 
ጋለሪ በየሶስት ሳምንቱ ሥዕላቸውን ለዕይታ ለሚያቀርቡና 
ለሚሸጡ በርካታ ሰዓሊያን ሰፊውን በር መክፈት ችሏል።    
አንድ ሰዓሊ የሥዕል ሥራዎቹን ለተከታታይ ሶስት ሳምንት 
ለዕይታ የሚያበቃና መሸጥ የሚችል ሲሆን ሌሎችም 
እንዲሁ እንደየቅደምተከተላቸው ሥዕላቸውን ለዕይታና 
ለገበያ ያቀርባሉ። ወደ ፈንድቃ የባህል ማዕከል የሚመጡ 
ደንበኞችም የጥበብ ሥራዎቹን የመመልከትና የመግዛት 
ዕድል ያገኛሉ።    

‹‹ጭፈራን በእናቴ ሆድ ውስጥ እያለሁ ነው 
የጀመርኩት›› የሚለው አርቲስት መላኩ ከልጅነቱ 
ጀምሮ ሙዚቃ የሚመስል ድምጽ ካለ የእሱ ሰውነት 
በእንቅስቃሴ ያደምቀዋል።    ሙዚቃ ባለበት ቦታና ሰዎች 
ሰብሰብ ብለው ከደረሰ መሐል ገብቶ መወዛወዝ ውስጡ 
እንደነበር ያስታውሳል።   በተለይም ሠርግ ቤትና ጥምቀት 
የመጀመሪያዎቹ የውዝዋዜ ትምህርት ቤቶቹ እንደነበሩ 
ይናገራል። በዚህ ሁኔታ የጀመረው ውዝዋዜ ዛሬ ከሃገር 
አልፎ በዓለም አቀፍ መድረክ ታዋቂ አድርጎታል።    
አርቲስቱ ጭፈራዎቹ ዝም ብሎ ጭፈራ አልያም እስክስታ 
ብቻ ሳይሆኑ፤ በሚያደርገው እንቅስቃሴ ሁሉ በርካታ 
ማኅበራዊ፣ ኢኮኖሚያዊና ፖለቲካዊ ጉዳዮችን ያነሳል፤ 
ይጠይቃል፤ ይሞግታልም።    ይህም ለየት ከሚያደርጉት 
ችሎታዎቹ መካከል የሚጠቀሱ ናቸው።   

በማንኛውም መድረክ ላይ ከተገኘ ቀዳሚ ሥራው 
መረበሽ እንደሆነ የሚናገረው አርቲስቱ፤ ውዝዋዜን 
በመደበኛው ስልጠና ሳይሆን ከስድስተኛው የስሜት 
ህዋሱ በላይ ባለው ስሜት ውስጥ ሆኖ እንደሚሠራና 
ከፍ ብሎ ብዙ ርቀት እንደሚጓዝም ይናገራል።    ይህ 
ደግሞ ከሌሎች ተወዛዋዦች ለየት እንዲል አድርጎታል።    
ለአብነትም መርካቶ በተለምዶ ምን አለሽ ተራ ተብሎ 
ከሚጠራበት አካባቢ በሚወጡ የተለያዩ ቂው ቋ ኪል 
ቋቋ… አይነት ድምጾች ብቃቱን ማሳየት የቻለ ሲሆን 
ይህም በማንኛውም ድምጽ መጨፈር መቻሉን ያረጋገጠ 
ነው።              

ማኅበረሰቡን የሚያነቁ ጉዳዮች ላይ ትኩረት 
በማድረግ ሕይወት ያለው ሥራ በመሥራት የሚታወቀው 

አርቲስት መላኩ፤ ለመጀመሪያ ጊዜ ሥራዎቹን ለማሳየት 
ወደ ውጭ አገር መሄድ የቻለው ፈንድቃ ባህል 
ማዕከልን በሚጎበኝ አንድ የውጭ ዜጋ አማካኝነት 
እንደሆነ አጫውቶናል።    በወቅቱ ብዙዎች ተመልሶ 
እንደማይመጣ ግምት ቢኖራቸውም እርሱ ግን በሃገሩ 
ተስፋ አለውና ህልሙን ሊኖረው ወደ ሃገሩ ተመልሷል።    
ይሁን እንጂ በተለያዩ ውድድሮችና ሌሎች ፕሮግራሞችም 
በተደጋጋሚ ወደ ውጭው ዓለም ቢሄድም ከሥራው 
በኋላ የውዝዋዜ አባላቱን ይዞ ወደ ሃገሩ ይመለሳል።   

ጭፈራን ከመጨፈር ባለፈ በማስተማርም ሰፊ 
ጊዜ ሰጥቶ ላለፉት ሰባት ዓመታት በየቤቱ ተዘዋውሮ 
ሲያስተምር እንደነበርም አጫውቶናል።    በዚያን 
ወቅት ታድያ አዝማሪ ደመወዝ ያልነበረውና በሽልማት 
በሚያገኘው ገንዘብ ብቻ የሚተዳደር በመሆኑ 
ኢኮኖሚያዊ ጉዳቱን ያውቀዋል።እናም  አዲስ አበባ 
ከተማ  ለመጀመሪያ ጊዜ ለአዝማሪ ደመወዝ መክፍል 
ከዛሬ 14 ዓመት በፊት ጀምሯል።    በመሆኑም በአሁን 
ወቅት በፈንድቃ የባህል ማዕከል የሚጫወቱ አዝማሪዎች 
በሽልማት ከሚያገኙት ገቢ ባለፈ ወርሐዊ ደመወዝ 
አላቸው ማለት ነው።    

በአብዛኛው ወደ ውጭ አገር ውዝዋዜን ሊያሳይ 

የሚሄደው ብቻውን ቢሆንም 
በአሁን ወቅት ግን አብዛኞቹን ይዞ 
መሄድ ጀምሯል። አዝማሪዎቹን 
ጨምሮ የተለያዩ በውዝዋዜ ቡድን 
ውስጥ ሆነው አብረውት የሚሠሩ 
ባለሙያዎችን ወደ ውጭው ዓለም ይዞ 
በሚሄድበት ወቅትም እንዳይጠፉና 
በዛው እንዳይቀሩ አስፈላጊውን ምክር 
በመለገስ ደግመው ደጋግመው መሄድ 
እንደሚችሉና ተከብረው መሥራትና 
መመለስ ያለባቸው መሆኑን ግንዛቤ 
ይፈጥርላቸዋል።     

በፈንድቃ የባህል ማዕከል የሚገኙ 
ባልደረቦች በተለያዩ የሥራ ዘርፎች 
ተሠማርተው የሚሠሩ ሲሆን ከጽዳትና 
ከመልዕክት ሠራተኛነት ተነስተው 
በልምድ ብቻ ተወዛዋዥ የሆኑ የጭፈራ 
ባለሙያዎችን ጨምሮ በጠቅላላው ለ43 
ዜጎች የሥራ ዕድል መፍጠር ችሏል።    
ተከራይቶ ይሠራበት የነበረውን 
የፈንድቃ ባህል ማዕከልንም በግዢ 
በማስቀረት በማዕከሉ የተለያዩ አገርን 
ገጽታ የሚገነቡ የቱሪስት መስህብ የሆኑ  
ሥራዎችን እየሠራ ይገኛል።     

በባህል ማዕከሉ ከሚስተናገዱት 
የሙዚቃና የውዝዋዜ ሥራ በተጨማሪ 
ለሕጻናት የሚመጥኑ መጽሐፍቶችን 
ጨምሮ ለሙዚቃ፣ ለፊልምና 

ለፎቶግራፈር ቲያትር ግብዓት መሆን የሚችሉ 
የተለያዩ መጽሐፍቶችን በአግባቡ ሰድሮ በማዘጋጀት 
ለተጠቃሚው ክፍት አድርጓል።    ለሥራ ወደ ውጭ 
በሄደባቸው አጋጣሚዎች ሁሉ መጽሐፍቶችን ማሰባሰብ 
እንደቻለ የሚናገረው አርቲስት መላኩ፤ ከመጽሐፍቶቹ 
ባሻገር በማዕከሉ ውስጥ በወር አንድ ጊዜ የአካባቢውን 
ሕጻናት አሰባስቦ በሙዚቃ፣ በስዕልና ቅርጻቅርጽ ሥራዎች 
በመሳተፍ ችሎታቸውን ማውጣት የሚችሉበትን ዕድል 
በማመቻቸት ማኅበራዊ ኃላፊነቱን እየተወጣ ይገኛል።    

ሕጻናቱ በማዕከሉ ውስጥ የተለያዩ ፍላጎቶቻቸውን 
እየከወኑ እንዲውሉ ሲያደርግ ወላጆችም አብረው መገኘት 
የሚችሉ ይሆናል።    ሕጻናቱ ችሎታቸውን ማውጣት 
እንዲችሉ ለልጁ በገዛው ድራም ሙዚቃ ይጫወታሉ።    
ሰዓሊ ከሆኑ ከጓደኞቹ ደግሞ ቀለምና ብሩሽ በማዘጋጀት 
የስዕል ችሎታ ያላቸው ሕጻናት የፈለጉትን ነገር በመሳል 
ችሎታቸውን እንዲያወጡ ያደርጋል።    በተጨማሪም 
የተለያዩ ቅርጻቅርጾችን የመሥራት ዝንባሌ ላላቸው በአንድ 
ልጅ 50 ብር በመክፈል የሸክላ መሥሪያ ጭቃ በመግዛት 
ሕጻናቱ እንዲጠቀሙበትና ችሎታና ፍላጎታቸውን 
እንዲያሳዩ በማድረግ ማኅበራዊ ኃላፊነቱን በመወጣት 
በዙሪያው የሚገኙ ሕጻናትን እያበቃ ይገኛል።     

ፍጹም ኢትዮጵያዊ በሆኑ ባህላዊና ታሪካዊ ቁሳቁሶች 
የተሞላውና በርካታ የኢትዮጵያን ታሪክ በሚያሳዩ 
ስብስቦች የተንቆጠቆጠው ፈንድቃ የባህል ማዕከል 
የብዙዎችን ቀልብ የሚስብ ኢትዮጵያዊ ቀለም አለው።    
በዚህ ስፍራ ታድያ በየዕለቱ በሚኖረው የተለያየ 
መስተንግዶ ታዳሚ የሆኑ ጥበብ አፍቃሪ የሆኑ የሃገር 
ውስጥና የውጭ አገር ሰዎች ይስተናገዳሉ።    በእያንዳንዱ 
መስተንግዷቸውም ኢትዮጵያዊ የሆኑ ባህሎችን ማወቅና 
መረዳት ይችላሉ።    ይህም ለሃገራዊ የገጽታ ግንባታ 
የሚኖረው ድርሻ የጎላ እንደሆነ ይታመናል።   

በቀጣይም በዘርፉ ብዙ ሥራዎችን የመሥራትና 
ኢትዮጵያን የማስተዋወቅ ዕቅድ ያለው አርቲስት መላኩ 
ለዘርፉ አስፈላጊና ተገቢ የሆነ ትኩረት ቢሰጠው ከዘርፉ 
ብዙ ማትረፍ ይቻላል በማለት መልዕክቱን አስተላልፏል።    
እኛም የአርቲስቱ መልዕክት ከሚመለከተው አካል ጋር 
ደርሶ ኪነ ጥበብ በአገሪቱ ተገቢው ትኩረት ተሰጥቶት፤ 
አድጎና ተመንድጎ ብዙ ፍሬ ማፍራት እንዲችል እንዲሁም 
ሃገርም በሀብቱ   እንድትጠቀም ትኩረት ሊሰጠው ይገባል 
ስልን አበቃን።     

ከፈረንሳይ፣ ከሞሮኮ፣ 
ከኳታር መንግሥትና ከሌሎችም 
የዋንጫና የተለያዩ ሽልማቶችን 
አግኝቷል። በሀርቫርድ ዩኒቨርሲቲ 

የውዝዋዜ ስልጠና ሰጥቷል፡፡ 
ከሆላንድ መንግሥትም የዓለም 

ሎሬት ማዕረግን አግኝቷል



መሠረተ ልማት
ኢኮኖሚ

‹‹መሠረተ ልማት ከኅብረተሰቡ ተሳትፎ ውጪ ውጤታማ 
መሆን አይችልም›› 

በበርካታ ባህላዊ፣ ተፈጥሯዊና ታሪካዊ ጸጋዎቿ 
ከምትታወቀው ሲዳማ ክልል የምትገኝ ሀዋሳ ከተማ 
ከፍተኛ የሆነ የቱሪስት ፍሰት ያለባት ከተማ ናት።  
ከተማዋ በአሁኑ ወቅት በፈጣን የዕድገት ግስጋሴ ላይ 
የምትገኝና በአረንጓዴ መልከዓምድር አቀማመጧ፤ 
በፏፏቴዎቿና በፍልውሃዎች የታደለች ለመሆኗም በርካታ 
ምስክሮች አሏት።  ልዩ ልዩ ውበት ያላቸው ለቱሪስት 
መስህብነት የሚያገለግሉ መዳረሻዎቿም ትኩረት የሚስቡ 
ልዩ የተፈጥሮ ስጦታዎቿ ናቸው።  

ከተማዋ በተፈጥሮ የታደለችውን ጸጋ ጠብቃ 
በመጠቀም ለትውልድ ማስተላለፍ  እንድትችል ከተማ 
አስተዳደሩ ሕዝቡን በማሳተፍ ዘርፈ ብዙ ተግባራትን 
እያከናወነ የሚገኝ ስለመሆኑ የሀዋሳ ከተማ ምክትል 
ከንቲባ አቶ ሚልኪያስ ብትሬ  ነግረውናል። ይሁን እንጂ 
‹‹ማንኛውም መሠረተ ልማት ከኅብረተሰቡ ተሳትፎ 
ውጪ ውጤታማ መሆን አይችልም››  በማለት ያስረዳሉ።   

እንደሳቸው ገለጻ፤ ሀዋሳ ከተማ በመሠረተ ልማት 
የምትታማ አይደለችም።  እያንዳንዱ መሠረተ ልማት 
ከተማው በራሱ ከሚያመነጨው ገቢ ተሰብስቦ የሚሠራ 
ነው።  ለአብነትም በአሁኑ ወቅት በከተማው ነባር እና 
ከአስር ኪሎ ሜትር በላይ የሆኑ የአስፓልት መንገዶች 
በመጠናቀቅ ላይ የሚገኙ ሲሆን፤ ከቴክኒክና ሙያ እስከ 
ዶሮ እርባታ ያለው የአስፓልት መንገድ ባለፈው ዓመት 
መጠናቀቅ ችሏል። 

ከሦስት ኪሎ ሜትር በላይ የሆነውና ከታቦር 
ተራራ ዙርያ አቋርጦ በሀዋሳ ሪፈራል ሆስፒታል አካባቢ 
የሚያበቃው መንገድም በአሁኑ ወቅት የማጠናቀቅ 
ሥራው እየተከናወነ ይገኛል።  ሌሎች አዳዲስ  የአስፓልት 
መንገዶችንም እንዲሁ በተያዘው በጀት ዓመት ለመሥራት 
በተለያዩ አካባቢዎች ሥራው የተጀመረ መሆኑን አቶ 
ሚልኪያስ ይጠቅሳሉ።  

ከተጀመሩት የአስፓልት መንገዶች መካከልም ስምንት 
ኪሎ ሜትር የሚደርስ የአስፓልት መንገድ የሚገኝበት 
ሲሆን፤ በአሁኑ ወቅት ሥራው ተጀምሯል።  በተለይም 
አልፎ አልፎ በከተማዋ የጎርፍ ችግር የሚስተዋል በመሆኑ 
ይህን ታሳቢ ያደረገ ትላልቅ ድሬኔጆችን መገንባት 
ተችሏል።  አጠቃላይ ትልቅ የውሃ አቅም መሸከም 
የሚችሉ አዳዲስና ትላልቅ ድሬኔጆች ተገንብተዋል።  

በከተማዋ አዳዲስ ከተገነቡት የውሀ መውረጃዎች 
በተጨማሪ ነባሩንም በተለይም ጎርፍ በሚያስቸግርባቸው 
አካባቢዎች የመጠገን ሥራ ተሠርቷል።  ለአብነትም ዳቶ 
ሴራሚክ ከሚባለው አካባቢ እስከ ዳካ ድረስ የሚሄደው 
መንገድ  የውሀ ማውረጃ ሥራውም ጥሩ ደረጃ ላይ የሚገኝ 
ነው።  ሌሎች ጎርፍ የሚያስቸግርባቸው አካባቢዎችንም 
እንዲሁ በመለየት የውሀ ማውረጃ  እየተሠራ ነው። 

አዳዲስ መሠረተ ልማቶችን ብቻ መሥራት ሳይሆን 
ነባሮችንም የመጠገንና የመንከባከብ ሥራ ትልቅ ትኩረት 
ተሰጥቶት እየተሠራ መሆኑን የጠቀሱት አቶ ሚልኪያስ፤ 
ይህም በከተሞች ከሚሠሩት መሠረተ ልማቶች መካከል 
አንዱ ነው ብለዋል።  በዚህ ረገድም በሀዋሳ ከተማ 
የተለያዩ አካባቢዎች የተበላሹና ሰዎችን ለአደጋ ሊያጋልጡ 
የሚችሉ የውሀ ማወረጃዎችን በአዲስ የመተካት ሥራ 
ተሠርቷል።  ክፍት የነበሩ ፕሪካስቶችን መሸፈን የተቻለ 
ሲሆን፤ በተያዘው በጀት ዓመት ብቻ 16 ሺ ፕሪካስቶችን 
ለመሸፈን ታቅዶ ስድስት ሺ ነባር ፕሪካስቶችን መጠገንና 
መሸፈን ተችሏል።  ከእነዚህም መካከል ከከተማ 
አስተዳደሩ እስከ ገብርኤል ቤተክርስቲያን አደባባይ 
ባለው አካባቢ የተሠሩት ሥራዎችና ሌሎችም ተጠቃሽ 
ናቸው። 

የተለያዩ የመሠረተ ልማት ሥራዎች በሀዋሳ ከተማ 
ተጠናክረው የቀጠሉ ስለመሆናቸው ያነሱት አቶ 
ሚልኪያስ፤ ለዚህም የኅብረተሰቡ ተሳትፎ ወሳኝ የነበረ 
መሆኑን አንስተዋል። መሠረተ ልማት ከኅብረተሰቡ 
ተሳትፎ ውጪ ውጤት ሊያመጣ የማይችል በመሆኑ 

አቶ ሚልኪያስ ብትሬ

የሀዋሳ ከተማ ምክትል ከንቲባ

ፍሬሕይወት አወቀ

ከተማ አስተዳደሩ ከኅብረተሰቡ ጋር በጋራ እየሠራ 
ይገኛል።  ኅብረተሰቡ በተለይም  የመሠረተ ልማቶችን 
ከመጠበቅና ከመንከባከብ አንጻር ከተማዋ የኔ ናት 
የሚለውን አስተሳሰብ ማጎልበት እንዲችል የግንዛቤ 
ማስጨበጫ ሥራዎች ተሠርቷል። በዚሁ መሠረት  
ማኅበረሰቡ የድርሻውን እየተወጣ ይገኛል።   

በከተማዋ የተለያዩ አካባቢዎች በተያዘው በጀት 
ዓመት በኅብረተሰቡና በባለሀብቱ ተሳትፎ ብቻ ከ50 
ሺ ካሬ ሜትር በላይ የአረንጓዴ ልማት ሥራ መሠራት 
ተችሏል።  ይህም የማኅበረሰቡን ንቁ ተሳትፎ ማሳየት 
ከሚችሉ ሥራዎች መካከል አንዱ ነው። የተለያዩ የልማት 
ሥራዎችን ከማከናወን ባሻገርም የተሠሩትን የልማት 
ሥራዎች የመጠበቅና የመንከባከብ ተግባር ከኅብረተሰቡ 
የሚጠበቅ መሆኑን  አቶ ሚልኪያስ ይናገራሉ። 

ከከተማ አስተዳደሩ በየጊዜው ፍሳሽ ማስወገጃ 
ቱቦዎችን ለመጥረግ ከፍተኛ ወጪ የሚያወጣ መሆኑን 
ጠቅሰው ኅብረተሰቡ ከከተማ አስተዳደሩ ጋር በጋራ 
በመሆን የልማት ሥራዎችን የመጠበቅና የመንከባከብ 

ሥራ እየሠራ መሆኑን ይጠቅሳሉ።  በዚህም ወጪ 
ከመቆጠብ ባለፈ ሌሎች የመሠረተ ልማት ሥራዎች 
በተያዘላቸው ጊዜና በጀት እንዲሠሩ ያስችላል።  

ሀዋሳ ከተማ ከቅርብ ጊዜ ወዲህ የከተማ ግብርናን 
በማስፋት የተለያዩ እንቅስቃሴዎችን እያደረገች  መሆኑን 
የተናገሩት አቶ ሚልኪያስ፤ የከተማ ግብርና ማንኛውም 
ዘመናዊ ከተሞች ማከናወን ያለባቸው ጉዳይ መሆኑን 
ይናገራሉ። በከተማ ግብርና መሳተፍ ከተሞች በአረንጓዴ 
ልማት ሥራ ላይ ከሚያሳድሩት አስተዋጽኦ በተጨማሪ 
በምግብ ራስን ለመቻል የጎላ ድርሻ ያለው  ነው።  

በአሁኑ ወቅትም በሀዋሳ ከተማ ሰፋፊ ይዞታ ያላቸው 
ትምህርት ቤቶች፣ ሆስፒታሎችና የተለያዩ ተቋማትን 
ለከተማ ግብርና መጠቀም የግድ ነው።  ከተቋማት 
በተጨማሪም ሰፋፊ ይዞታ ባላቸው ግለሰቦች ግቢ 
ውስጥ የጓሮ አትክልቶች መልማት እንዲችሉ ሰፊ ንቅናቄ 
ተፈጥሯል።  በቀጣይም ሥራው መሬት መንካትና ትርጉም 
ያለው ለውጥ ማምጣት እንዲችል በርካታ ቀሪ ሥራዎች 
መኖራቸውን ጠቁመዋል። 

ከተሞች በራሳቸው አቅም ብቻ ውጤት ማምጣትና 
መሠረተ ልማትን ማስፋፋት የማይችሉ መሆኑን አቶ 
ሚልኪያስ አንስተው፤ ከተማ አስተዳደሩ ከማኅበረሰቡ 
በተጨማሪ ከሀዋሳ ዩኒቨርሲቲ ጋር በጋራ በመሆን 
ማኅበረሰቡን ሊጠቅሙ የሚችሉ በርካታ የልማት 
ሥራዎችን መሥራት መቻላቸውን ነግረውናል።  
ዩኒቨርሲቲው በማኅበረሰብ አቀፍ አገልግሎት ሰፋፊ 
ሥራዎችን እየሠራ ሲሆን፤ ለአብነትም ጎዳና ተዳዳሪ 
የነበሩ 100 ወጣቶችን ከጎዳና አንስቶ ስልጠና በመስጠት 
ለሥራ የሚያገለግሉ የተለያዩ ቁሰቁሶችን ከአንድ ሚሊዮን 
ብር በላይ ወጪ በማድረግ ሊያቋቁማቸው ችሏል።  

ዩኒቨርሲቲው ከዚህ በተጨማሪ የኅብረተሰቡን 
ችግር መሠረት ያደረጉ ተግዳሮቶችን ነቅሶ በማውጣት 
በማኅበረሰብ አቀፍ አገልግሎት ማስፋፋት ላይ ትልቅ 
ድጋፍ እያደረገ ይገኛል።  በተለይም በግብርናው 
ዘርፍ የተጠናከረ ሥራ እየሠራ ያለበት ሁኔታ አለ።  
በቀጣይም ከተማ አስተዳደሩ ከዩኒቨርሲቲው ጋር በጋራ  
የሚሠራቸው በርካታ ማኅበረሰብ አቀፍ ሥራዎችን 
በዕቅድ ይዞ እየተንቀሳቀሰ ይገኛል።         

በሀዋሳ ከተማ እየታዩ ካሉ የመሠረተ ልማት ሥራዎች 
መካከል ውስንና ውድ የሆነውን የመሬት ሀብት ዘመናዊ 
በሆነ መንገድ ማስተዳደር አንዱ ነው።  በሀዋሳ ከተማ 
ካዳስተር ተግባራዊ መሆን ከጀመረ ቆየት ያለ ሲሆን 
የላቀ ውጤት ማስመዝገብም ችሏል።  ከተማዋ በዘርፉ 
ውጤታማ ሥራ መሥራት በመቻሏም ሌሎች ከተሞች 
ከሀዋሳ ከተማ ተሞክሮ እየወሰዱ ይገኛሉ።  

ከተማ አስተዳደሩ በተለይም በ2013/14 ለሕጋዊ 
ካዳስተር ሥራ ትልቅ ትኩረት ሰጥቶ ሠርቷል።  በመሆኑም 

በተያዘው በጀት ዓመት ከዚህ በፊት ወደ ሕጋዊ ካዳስተር 
ሥርዓት ያልገቡ ክፍለ ከተሞችን ለማስገባት ሰፊ 
እንቅስቃሴ በማድረግ ከዚህ ቀደም ከነበሩ አምስት ክፍለ 
ከተሞች በተጨማሪ ታቦርና ሐይቅ ዳር የተባሉ ሁለት 
ክፍለ ከተሞች ወደ ሕጋዊ ካዳስተር ሥርዓት እንዲገቡ 
ሽፋን የማስፋት ሥራ ተሠርቷል።  

ለሕጋዊ ካዳስተር ሥራው አጋዥ የሆኑ መሣሪያዎችን 
በማስገባት ሰፋፊ ሥራዎች ስለመሠራታቸው ያነሱት 
አቶ ሚልክያስ፤ በበጀት ዓመቱ ለሥራው አጋዥ የሆኑ 
ጂሲፒ እንዲሁም ሌሎች ሥራውን ሊያግዙ የሚችሉ 
መሣሪያዎችን ማቅረብ ተችሏል።  የኅብረተሰብ ቅሬታ 
ሰሚና ታዛቢ ኮሚቴዎችን በማደራጀትም እንዲሁ 
46 ኮሚቴዎች በበጀት ዓመቱ ተደራጅተዋል።  በዚህ 
ምክንያትም በሁለቱ ክፍለ ከተሞች ሥራው ውጤታማ 
በሆነ መንገድ መጠናቀቅ የቻለ ሲሆን በዘጠኝ ወር 
አፈጻጸም አምስት ሺ ይዞታዎችን ለማረጋገጥ ታቅዶ አራት 
ሺ ይዞታዎችን ማረጋገጥ ተችሏል።  በቀጣይ ቀሪ ጊዜው 
የዕቅዱን መቶ በመቶ ለመሥራት ጥረት እየተደረገ ይገኛል 
ብለዋል።  

መሬትን ዘመናዊ በሆነ መንገድ የማስተዳደር ሥራው 
የበለጠ ውጤታማ እንዲሆን ከተማ አስተዳደሩ ትኩረት 
ሰጥቶ እየሠራ የሚገኝ ሲሆን፤ በተለይም ኅብረተሰቡን 
በማሳተፍ ሰፋፊ ሥራዎችን መሥራት መቻላቸውን 
አቶ ሚልክያስ ያስረዳሉ። ‹‹ኅብረተሰቡ ያልደገፈው 
ማንኛውም የልማት ሥራ ውጤታማ ሊሆን አይችልም›› 
በማለት ነበር።  ይሁንና ሕጋዊ ካዳስተርን ተግባራዊ 
በማድረጉ ሂደት በተለይም ከደንብና መመሪያ ጋር ተያይዞ 
የተለያዩ ክፍተቶች የሚታዩ በመሆናቸው ኅብረተሰቡ 
የተለያዩ የካሳ ክፍያና ሌሎች ቅሬታዎችንም ያነሳል።  

በመሆኑም ከተማ አስተዳደሩ በአሁኑ ወቅት ተገቢ 
የሆነ የካሳ ክፍያዎችን በመፈጸም የመልካም አስተዳደር 
ችግር የሆኑ ጥያቄዎችን እየመለሰ የሚገኝ ሲሆን፤ 
በተያዘው በጀት ዓመትም በአረንጓዴ ልማትና በመንገድ 
ከፍታ ምክንያት የተነሱ 1200 ሰዎች ምትክ መሬት 
እንዲያገኙ ተደርጓል።  ይሁንና ሁሉንም ጥያቄ በአንድ ጊዜ 
መመለስ የማይቻል በመሆኑም በተለያዩ የመሠረተ ልማት 
ሥራዎች ምክንያት ተነሺ የሆኑ ሰዎች በሂደት ምትክ ቦታ 
እንዲያገኙ እየተሠራ ነው። በተለይም ሕጋዊ ካዳስተርን 
ተግባራዊ በማድረግ ኅብረተሰቡ ደህንነቱ የተረጋገጠና 
የተሳለጠ አገልግሎት  እንዲያገኝ መደረጉን አንስተዋል።  

ሀዋሳ ከተማ በከፍተኛ ፍጥነት እያደገችና እየሰፋች 
የምትገኝ እንደመሆኗ የተለያዩ የመሠረተ ልማት 
ዝርጋታዎችና የማስፋፊያ ሥራዎች ይስተዋሉባታል።  
በተለይም በመንገድ ሥራና በአረንጓዴ ልማት ሰፋፊ 
ተግባራት እየተከናወነ ያለ ቢሆንም በከተማዋ ሰፊ ቁጥር 
ያለው አገልግሎት ፈላጊ በመኖሩ ከተማ አስተዳደሩ 
ፈጣንና የተሳለጠ አገልግሎት መስጠት የሚያስችለውን 
ሰፋፊ የሪፎርም ሥራዎች እየሠራ ሲሆን ከዚህ ባለፈ 
ፈጣን አገልግሎት ለመስጠት ከፍተኛ ርብርብ እየተደረገ 
ይገኛል።

ከተሞች የተሻለ ገቢ ማግኘት እንዲችሉ ሕጋዊ 
ካዳስተር ትልቅ አስተዋጽኦ ያለው መሆኑን  የገለጹት አቶ 
ሚልኪያስ፤ ዘርፉ ገቢ ማመንጨት እንዲችል የተለያዩ 
ሥራዎች መሠራታቸውን አንስተዋል።  ከተሠሩ ሥራዎች 
መካከል ከገቢ ጋር በተገናኘ በተያዘው በጀት ዓመት 
ብቻ ከተማ አስተዳደሩ ከሕጋዊ ካዳስተር አገልግሎት 
26 ሚሊዮን ብር ገቢ ማግኘት የቻለ ቢሆንም ከተማው 
ከፍተኛ አቅም ያለው በመሆኑ በቀጣይ ከዚህም በላይ ገቢ 
ማግኘት ይቻላል።  ገቢው በማዘጋጃቤታዊ አገልግሎት 
ብቻ የተገኘ ሲሆን ሌሎች መደበኛ ገቢዎችን ጨምሮ 
ሕጋዊ ካዳስተርን ተግባራዊ በማድረግ በተሰጠ አገልግሎት 
ብቻ በዘጠኝ ወር ውስጥ በድምሩ 40 ሚሊዮን ብር ገቢ 
መሰብሰብ መቻሉን አስታውቀዋል።  በቀጣይም ሕጋዊ 
የካዳስተር ሥራውን በሁሉም ክፍለከተሞች አጠናክሮ 
በመሥራት ከዚህ በተሻለ መጠን ገቢ ለመሰብሰብ 
እየተሠራ  መሆኑን አስረድተዋል።

ማንኛውም  መሠረተ ልማት 
ከኅብረተሰቡ ተሳትፎ ውጪ ውጤት 
ሊያመጣ የማይችል በመሆኑ ከተማ 
አስተዳደሩ ከኅብረተሰቡ ጋር በጋራ 

እየሠራ ይገኛል፡፡ ኅብረተሰቡ   
መሠረተ ልማቶችን ከመጠበቅና 

ከመንከባከብ አንጻር ከተማዋ የእኔ 
ናት የሚለውን አስተሳሰብ ማጎልበት 

እንዲችል የግንዛቤ ማስጨበጫ 
ሥራዎች ተሠርቷል

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

እኛ! ኢትዮጵያውያን  ...

ገጽ 15

አንዳንዴ ኑሮ ሲከብድ ፣እጅ ሲያጥር ጓዳ ሞሰቡ 
ይራቆታል።  የሚታበስ እርሾ ሲሟጠጥ ይጎርሱት፣ ይቀምሱት 
ቁራሽ ይጠፋል።  ይህኔ ከጎን የሚቆም ‹‹አለሁ ባይ›› ወገን ከታጣ 
ችግሩ በእጥፍ ይገዝፋል።  ተስፋ መቁረጥ  ነግሶ  ፣ኃዘን ስጋቱ  
ያይላል።   

ይህ አይነቱ አጋጣሚ እኛን በመሰሉ ድሀ ተደጋግሞ 
ቢስተዋል ብርቃችን ላይሆን ይችላል።  መራብ፣ መጠማታችን፣ 
መቸገር፣ እጅ ማየታችን ለማንም አያስገርም ይሆናል ።  አንዴ 
‹‹ድሆች›› ይሉት ታርጋ ተለጥፎብናልና ‹‹እናውቃችኋለን›› 
በሚሉን ዘንድ ይህ  አይነቱ የኑሮ  ገጽታችን  ፈጽሞ  
አያስገርምም። 

አዎ! እነሱ እንደሚሉን እኛ ሁሌም ‹‹ድሆች›› ተብለን 
እንጠራለን። ዕልፍ ማዕድናት ታቅፈን አልተጠቀምንም፣ ድንግል 
መሬት ታድለን ከእንጀራና ወጥ አላለፍንም።  በበርካታ ወንዞች 
ተከበን ከውሀጥም አልዳንም።  ወቃሾቻችን እውነታውን 
እያወቁ ጣት ቢጠነቁሉብን፣ ‹‹ረሀብተኞች›› እያሉ መዝገበ ቃላት 
ቢገልጡብን አያስገርምም። 

እኛ የእስከዛሬው  ትግላችን በእነሱ ላለመረታት፣ በቅኝ 
ግዛታቸው ሽቦ ጠብቆ ላለመጠፈር መታገል ነበር።  ዓላማችን 
ነጻነታችንን ሸጠን፣በጥቅም ተደራድረን የእነሱን ትራፊ መልቀም፣ 
መቀላወጥ አልሆነም።  ከምንም በላይ ለዚህ እውነታ መታገላችን 
ደግሞ በታሰበው የእድገት ጎዳና ሳያራምደን ቆይቷል።  እነሱ 
በዘረጉልን የሽንገላ ሀዲድም በፍጥነት ሳያመላልሰን ኖሯል። 

ይህ እውነታ ሃገራችን በማንነቷ የስልጣኔ ገመዷን 
እንዳታስር፣ ሕዝቦቿ ከረሀብና ችግር እንዳይላቀቁ፣ ከእርዳታና 
ብድር ልማድ እንዳይወጡ ተብትቦ ይዟል።  የእነሱ ረጃጅም 
እጆች ወገን በወገን ላይ፣ ጦር እንዲመዝ፣ እርስ በራስ 
እንዲጋጭ፣እንዲፋጭ ምክንያት ሲሆን ኖሯል።  ይህ ደግሞ  
የክፉ አሳቢዎቻችን  ወጥመድ መሆኑ  ጠፍቶን አያውቅም።  
ዛሬም ሆነ ጥንት እውነታውን  አሳምረን እናውቃለን። 

ይህ የዘመናት የጥቅም ንጥቂያና ያልተገባ ፍላጎት በእኛ ታሪክ 
ሲደጋገም ኖሯል።  እንዲህ በመሆኑም ሃገራችን እያመረተች 
እንዳታፍስ፣ እየዘራች እንዳትቅም፣ እየጋገረች እንዳትጎርስ፣ 
አፏን ሲሸብባት፣ እግሯን ሲሸመቅቃት እንድትዘልቅ ጥብቅ 
ወጥመዳችን ሆኗል። 

ለጥቅም ፈላጊዎቻችን ያለመመቸታችን ታሪክም ሃገራችን 
በረሀብተኝነትና በድህነት ስያሜ በዓለም  አደባባይ  ተጽፋ 
ዕድገቷ ሳይሆን ውድቀቷ፣ ማበቧ ሳይሆን መጠውለጓ እየተወሳ 
እንዲቀጥል ሰበብ ሆኖ  ቆይቷል። ዛሬም ድረስ የኢትዮጵያውንን 
አስገራሚ ለውጥ ላለማመን ራሳቸውን በሚሸነግሉና ዓይናቸውን  
በሚጨፍኑ ጠንቆች ዙሪያችን ተከቧል። 

በሃገራችን ዕውን ከሆነው ድንገቴ ለውጥ ማግስት 
የተከሰተው የህልውና ጦርነትና ያስከተላቸው መልከ  ብዙ 
ችግሮች ዛሬ በኢኮኖሚያችን ላይ ስብራት ማስከተሉ አይቀሬ 

ሆኗል።  ጦርነት ካለ ገበሬው ከእርሻው፣ነጋዴው ከጉዳዩ 
አይውልም።  ተማሪዎች ከዕውቀት ገበታቸው፣ ቤተሰቦች 
ከመኖሪያ ቀያቸው አይገኙም።  ጦርነት ዓለም ያወድማል፣ ቤት 
ጎጆን ያዘጋል፣ ልጅን ከወላጅ ነጥሎ ሕዝብን ከሃገር ያሰድዳል።  

ጦርነት የተመቸ ኑሮን ያቃውሳል። ስደት መፈናቀልን 
ያበዛል። ንብረት አውድሞ ከጫካ ከሜዳ ይጥላል።  ክቡር 
ሕይወትን ነጥቆ ሙሉ አካልን ያጎድላል ።  ከዚህ ማጥ ለተረፉት 
ደግሞ ቀሪው እስትንፋስ  ከባድ መሆኑ  አይቀሬ ነው።  ትናንት 
የሚሰጡ ሰፊ እጆች ዛሬ  የሌሎች እጅን ይጠብቃሉ ።  ቁራሽና  
ፍርፋሪን  ናፍቀው ለልመናም ይዘረጋሉ።  ይህኔ በረሀብ 
በእርዛት፣ የተጎዳ አካል ‹‹አለሁ›› ባይነትን ይናፍቃል።  የዕለት 
ጉርሱን፣ የአካል መሸፈኛ ልብሱን ከመልካሞች እጅ እንዲቸር 
ይሻል።  

የዚህ አይነቱ የኑሮ ቀውስና ጠባሳ የሚያርፈው ደግሞ 
በጦርነቱ ላለፉት ወገኖች ብቻ አይሆንም።  የአርጩሜው፣የለበቁ 
ጫፍ ለሌሎች ጭምር ይተርፋል።  የጦርነቱ ክፉ ፍሬ ረሀብን፣ 
አስከፊ ችግርን ይወልዳል፣ ይህኔ ተፈናቃዩ ይበረክታል።  
ከገጠር ወደከተማ፣ ከሃገር ወደ ሃገር የሚኖረው ፍልሰት፣  ሰፍቶ    
ኑሮ ይቃወሳል።  የምግብ ሸቀጦች ጣራ ይነካሉ፣ የቤት ኪራይ 
ሽቅብ ይንራል፡ ትናንት በአቅሙ ሰርቶ በልኩ የሚያድር ሁሉ 
ዛሬ ላይ እጅ ያጥረዋል። ኑሮን መቋቋም፣ ሕይወትን በወጉ 
መግፋት  ይሳነዋል። 

እንዲህ በሆነ ጊዜ ሕይወት የሚከብደው ለአንድ ወገን ብቻ 
አይሆንም። ሁሉም በየደረጃው የኑሮ ውድነት፣ በአቅም የመኖር 
ችግር ይፈትነዋል። ልጆችን በወጉ ማሳደግና ማስተማር፣የዕለት 
ጉርስን ፣የቤት ወጪንና የዓውደ ዓመት ውሎን ማሳካት ሁሉ 
በ‹‹ነበር›› ታሪክ ይቀራል።  የኑሮውን ጫና መሸከም የሚያቅተው 
ትከሻ ትናንትን በትውስታ እያሰበ፣ ነገን በማይጨበጥ  ተስፋ  
ሊያሳልፍ ይገደዳል ። 

መቼም ቢሆን በአንዳችን የሚደርስ ችግርን ከዳር ሆኖ 
ማስተዋሉ መፍትሔ ሊሆነን አይችልም።  እጅ ሲያጥርና የወገን 
ጓዳ ሲራቆት ‹‹አለሁ›› ባይነት፣ ሊኖር ግድ ይላል።  ይህን እሳቤ 
ነድፎና ቀምሮ  ማዋል ማሳደሩ ብቻ መላና መፍትሔ አይደለም። 

 ታላቁ ነጥብና እውነታ እኛ የሌሎችን ችግር ማስተዋልና 
፣ መፈተሻችን ላይ ነው።  የጎደለ፣ የተራቆተ  ጓዳቸውን ጎብኝቶ 
አብሮነትን ማሳየት ማስመስከራችን ይበጃል።  አዎ! እኛ 
ኢትዮጵያውያን የተቸገሩ ወገኖቻችንን በራሳችን ጫማ ለክተን 
ማየታችን፣ ከሌሎች ሁሉ ይለየናል። እኛ መረዳዳትን ባህላችን 
ያደረግን ሕዝቦች ነን ።  ብዙዎች  ጠግበው ማደር ቀርቶ ቀምሰው 
በማይውሉበት  አጋጣሚ በተገኘን ጊዜ  የመረዳዳት፣የመተጋገዝ 
ሕሊናችን ይነቃል። ያለንን የማከፈል፣ የእጃችን ተጋርቶ፣ 
ተቃምሶ የማደር   እሴታችን ይጎላል። 

ይህ እውነት ከጥንት እስከዛሬ የኢትዮጵያውን ጠንካራ 
ድርና ማግ እንደሆነ ዓመታትን ተሻግሯል።  ይህ  በመተሳሰብ 
ግማድ የተጣመረ አብሮነት በችግር ጊዜ እየጎላ በመከራ ቀናት 
እየደመቀ ማንነታችንን አስመስክሯል። ጎረቤት እየተራበ ፣የእኛ 

ጓዳ መሙላቱ፣ ዓውደዓመት፣ ማክበር መደሰቱ ለበርካታ 
ኢትዮጵያውያን እፎይታን አይሰጥም። ያለውን አቃምሶ 
ማደር፣ ልምዳችን ሆኖ ዘልቋል።   ተደጋግሞ እንደሚባለው 
እኛ ኢትዮጵያውያን እንደ ባህል ከምንታወቅባቸው መለያዎች 
አንዱ የመረዳዳት ልማዳችን ነው።  ሁሌም በመተጋገዝ ውስጥ 
የበርካቶች ችግር ይፈታል።  መተሳሰብ፣ መተጋገዝንን ልምድ 
ያደረጉ  ልበ መልካሞች ሲበራከቱ ዕንባቸው የሚታበስ ወገኖች 
ሥለነገ ተስፋ ያደርጋሉ። ከብቸኝነት ፣ ባይተዋርነት ስሜት 
ተላቀውም ‹‹አለኝ›› ባይነትን ያውቃሉ።  መረዳዳት የውስጥ 
ስሜትን ያክማል፣ ብሶትን፣ ብቸኝነትን ይጋራል። 

ባሳለፍነው የፋሲካ በዓል መንግሥት በኑሮ ጫና እጃቸው 
ያጠረ ወገኖችን ያማከለ የገበታ ማጋራት መርሐግብርን ሲተገብር 
ተስተውሏል።  በዚህ ጊዜ  ጓዳቸው የታየ ችግረኛ ወገኖቻችን 
በዓሉን ተደስተው እንዲውሉ ምክንያት ሆኗል።  ይህ በጎ 
ጅማሬ በዘለቄታ ይቀጥል ዘንድ ከመንግሥት ይሁንታ ጎን ለጎን 
የሌላውም አጋርነት  ቢታከል አብሮነቱን  ያሳያል። መተሳሰብን 
ያመላክታል።  

የገበታ ማጋራቱ ጅማሬ በበጎ ተምሳሌት የሚጠቀስ ምዕራፍ 
ነው፡ በዚህ አጋጣሚ የተጎበኙ  ወገኖቻችን  ዛሬን በልተው ነገን 
ጦም እንዳያድሩ የመተሳሰብ ባህላችንን ያዳብራል።  ትናንትን 
በዚህ መንገድ ያለፉ  በርካቶች ነገን ለሌሎች እንዲያስቡ 
ለማድረግም የገበታ ማጋራቱ አስተዋጽኦ ከፍ ያለ ቦታ 
ይሰጠዋል። 

በተመሳሳይ በቀጣዩ ሳምንት የሚከበረው የኢድ አልፈጥር 
በዓልም ከወዲሁ በገበታ ማጋራቱ ተሞክሮ እንደታጀበ ጉዞውን 
ቀጥሏል። በእስልምና ሃይማኖት ተከታዮች ዘንድ የረመዳንን ጾም 
ምክንያት አድርጎ  የሚካሄደው የአፍጥር ሥነሥርዓት ሀብታም 
ድሀ ሳይል ያለን ተካፍሎ፣አካፍሎ በእኩል በመጋራት ባህል ላይ 
ያተኮረ ነው። በአብዛኛው የጎዳና ላይ መሰናዶን ትኩረት አድርጎ 
የሚከናወነው  የአፍጥሩ  መርሐግብር  የእኛ የኢትዮጵያውያንን 
ነባር  የመረዳዳት ባህል አመላካች ያደርጋል። 

 ይህ ድህነታችንን አሸንፎ የሚደምቀው የአብሮነታችን 
ህብር በየበዓላቱ ብቻ ሊስተዋል አይገባም።  በየትኛውም ጊዜና 
አጋጣሚ የመልካም ልቦች ችሮታ ሊመሰከር ግድ ይላል።  ሁሌም 
በደግ የሚዘረጉ ሰፊ እጆች ፣በመልካም የሚያስተውሉ ብሩህ 
ዓይኖች ትኩረታቸው መረዳዳት ላይ ሲያተኩር ኢትዮጵያዊነት 
ይከብራል። ወገናዊነት ያብባል ። 

እኛ ኢትዮጵያውያን መረዳዳት፣ መተሳሰብ የምንግዜም 
ባህላችን ነው። በዚህ እውነታ ውስጥ ዓለም የሚያውቀው 
እንግዳ ተቀባይነታችን፣ ከማንነታችን የሚቀዳ ደማቅ 
ማህተማችን ነው። አዎ! እኛ  ኢትዮጵያውያን በመተሳሰብ 
ባህላችን፣ በመደጋገፍ ልማዳችን፣ በመከባበር አብሮነታችን እጅ 
ለእጅ ተያይዘን ነጋችንን እንሻገራለን።  እንዴትና ለምን? ለሚሉን 
ደግሞ መልሳችን አንድና የተለመደ ነው ‹‹እኛ ኢትዮጵያውን››ነን 
የሚል።  

መልካምሥራ አፈወርቅ

ኢትዮጵያ እጆቿን ወደ ፈጣሪ ትዘረጋለች ሲባል፤ መልክዓ ምድሩ፣ ወንዙ ሸንተረሩ፣ ጋራና ጫካው፣ በድምሩ ኢትዮጵያ 

የሚል ስያሜ ተሰጥቶት የተካለለው የመሬት ክፍል ወደ ፈጣሪው እጁን ይዘረጋል ማለት እንዳልሆነ ግልጽ ነው። ብሂሉ ኢትዮጵያ 

የአማኞችና የሃይማኖተኞች አገርና ምድር እንደመሆኗ እነዚህ ኃይማኖተኛ ሕዝቦች በደስታቸው ለምስጋና፣ በፈተናቸው ለጥያቄ፣ 

በችግርና መከራቸው ለልመናና ጸሎት ወደ ፈጣሪያቸው ይመለከታሉ፤ ፈጣሪያቸውን ይማጸናሉ ለማለት ነው። 99 በመቶ 

የሚሆነው ሕዝቧ ሃይማኖተኛ ወይም አማኝ ነው ሲባልም፤ ይሄ ሁሉ ሕዝብ የሚያመልከው ፈጣሪ ያለው፤ ለምስጋናም ሆነ 

ለተማጽኖ እጁን ከፍ አድርጎ የሚያናግረው የታመነ አምላክ ባለቤት መሆኑን ያስረዳል።  

ኢትዮጵያ ደግሞ ክርስትናን እና እስልምናን የመሳሰሉ ታላላቅ እምነቶች በጉያዋ አቅፋ የያዘች፤ ፈሪሃ ፈጣሪ ያላቸው ሕዝቦች 

አገር ናት። ክርስትናን በአራተኛው ክፍለ ዘመን አካባቢ በምድሯ ያስፋፋችው ኢትዮጵያ፤ በሰባተኛው ክፍለ ዘመን መጀመሪያዎቹ 

ዓመታት ነብዩ መሐመድ እስልምናን ማስተማር በጀመሩበት ወቅት የመካ ሕዝቦች ያሰቃዩአቸው ስለነበር መጠጊያ ያልነበራቸው 

ተከታዮቻቸውን “ወደ ሐበሻ ምድር ሂዱ፤ እዛም ማንንም የማይበድል መንግሥት ታገኛላችሁ፤ መፍትሔ እስኪገኝ ድረስም እዛ 

ቆዩ” በማለት የላኳቸውን የእስልምና እምነት ተከታይ መልዕክተኞችን በመቀበል እስልምናን አንድ ብላ ጀምራለች።

ይህ ደግሞ ኢትዮጵያ እንደ አገር፣ ኢትዮጵያውያንም እንደ ሕዝብ ብዝሃነት፣ አብሮነት፣ ወንድማማችነት፣ ፍቅርና መተሳሰብን 

ከፍ ያለ እሴታቸው አድርገው መኖር፤ ሰው መሆን ከሁሉም በላይ ከፍ ያለ ቦታ እንዳለው፣ ይልቁንም ሰውነት ከፈጣሪ መልክና 

አምሳል ጋር በእጅጉ የተጎዳኘ ክቡር የመሆን ምስጢር እንደሆነ ለዓለም ማሳየት የጀመሩበት ወቅት ነበር። ይህ ብቻም ሳይሆን 

ክርስትናም ሆነ እስልምና በኢትዮጵያ አንዱ አንዱን የሚገፉበት ሳይሆን፤ አንዱ ለአንዱ አጋዥና አለኝታ ሆነው የዘለቁበት፤ 

በየዘመናቱ የሚፈጠሩ ጥቃቅን ክፍተቶችንም በኃይማኖታዊ ዶግማዎቻቸው ታግዘው እየገሩ ሕልውናቸውን ጠብቀው የኖሩባት፤ 

እየኖሩም ያሉባትና ወደፊትም የሚኖሩባት ናት።

በዚህ መልኩ የሃይማኖቶች ጥላ ሆና የምትገለጸው ኢትዮጵያ፤ ዛሬም ድረስ የተለያዩ እምነቶች እየተቀበለች በነጻነት 

እንዲስፋፉና እንዲፋፉ እድል የሰጠች መሆኗን ጠልቆ ለተመለከተ፤ እውነትም ኢትዮጵያውያን ፈጣሪያቸውን የሚፈሩ፣ 

በሃይማኖት ጭምብል ሃገር አፍራሾችን አጥብቀን 
እንታገላቸው! 

ዘወትር በፈጣሪያቸው መስመር ተጉዘው መልካም 

ሰብዕናን የተላበሱ፤ አብሮነት፣ ፍቅርና መተሳሰብን 

ያነገሱ ስለመሆናቸው ለመመስከር የሚያጎላድፈው ነገር 

አይኖርም። ለዚህ ደግሞ በክርስትናም ሆነ በእስልምና 

ሃይማኖቶች፣ አስተምህሮቶች፣ አማኞችና ቤተ እምነቶች 

ጭምር ያሉ የመተሳሰብና የወንድማማችነት እሴት እንደ 

ማጣቀሻ ቢጠቀም የበዛ ማሳያ አለው።

ይሁን እንጂ ከሰው ልጆች እሴት ያፈነገጡ፣ 

ከሃይማኖቶች አስተምህሮ የወጡ፣ በእኩይ ፍላጎትና 

ተልዕኮ የተመረዙ ጥቂቶች ይሄንን የሃይማኖቶች አብሮነት፣ 

የአማኞች ወንድማማችነት በእጅጉ ይጠየፉታል። ተጠይፈውም አይቆሙም ቤተ እምነቶችን የግጭት፣ የኹከትና የደም ቅጥር 

ለማድረግ ሲታትሩ ይታያሉ። እንደ አሸባሪው ሕወሓትና ጀሌዎቹ ጽንፈኛ/አክራሪ ኃይማኖተኛ ነን ባዮች የዚህ አብይ ማሳያዎች 

ናቸው። ከሰሞኑ እዚህም እዚያም ሃይማኖትን ታክከው፣ የእምነት ጭምብል ደርበው በቤተ እምነቶች ላይ ያነጣጠሩ ጥቃቶች 

መስተዋላቸውም የነዚሁ እኩያን ሴራና ፍላጎት መሆኑ እሙን ነው።

ምክንያቱም፣ የየትኛውም ኃይማኖትና እምነት ፀብን ሳይሆን ሰላምን፤ ጥላቻን ሳይሆን ፍቅርን፤ መለያየትና መገፋፋትን 

ሳይሆን በኅብረት መቆምን፤ ጠላትነትን ሳይሆን ወንድማማችነትን፤የሚያስተምር ነውና። የየትኛውንም ኃይማኖትና እምነት 

አስተምህሮ በወጉ የተገነዘበ አማኝ ደግሞ በምንም መልኩ ለጽብ አይነሳሳም፣ ለጥላቻ ልቡ አይገዛም፣ በውሸት አይታበይም፣ 

በወንድሙ ላይ እጁን አያነሳም፣ ለጥፋትና ክፋት የሚሆን ሰብዕና አይኖረውም። ለዚህም ነው ዛሬ ላይ እዚህም እዚያም የሚታዩ 

ሃይማኖትን የታከኩ፣ እምነትን የተጠጉ እኩይ ተግባራት ደግሞ ከየትኛውም ሃይማኖትና እምነት የተፋቱ፤ የእምነቶች አስተምህሮ 

መሠረት የሌላቸው ናቸው የሚባለው።  

እነዚህ አካላት ዓላማቸውን ስለ እምነቱ በመቆርቆር ራስን መስጠት ሳይሆን፤ ለእኩይ ተልዕኳቸው መሳካት ሃይማኖቱን፣ 

ቤተ እምነቱንና አማኙን ተከልሎ የጥፋት ጉዳያቸውን ማስፈጸም ነው። ኢትዮጵያ ደግሞ በታሪኳ የኃይማኖቶች ጥላ እንጂ 

የሃይማኖቶች መፋጃ ሆና አልተገለጠችም። ይልቁንም ክርስቲያንና ሙስሊሙ ጡት ተጣብተው፣ በዓል አብረው አክብረው፣ 

አብረው አፍጥረው፣ ከፍ ሲልም ተጋብተውና ተዋልደው የኖሩባት የሃይማኖቶች መናኸሪያ ነች። በመሆኑም ኅብረተሰቡ እነዚህን 

ኃይሎች ነቅሶ ሊጠብቅና ሊከላከላቸው፣ ከውስጡ ነጥሎ በማውጣትም አሳልፎ ሊሰጣቸው፤ ለጥፋት ተግባራቸው ያጠለቁትን 

የሃይማኖት ጭምብል በማስወለቅም የኢትዮጵያን የሃይማኖት ጥላነት ከፍታ ማረጋገጥ ይኖርበታል። 

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የህይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

የብላቴናው ራስን «ሰው» የማድረግ ትግል 
ኢያሱ መሰለ

ክፉና ደጉን መለየት በማንችልበት የሕጻንነት እድሜ 
ላይ እያለን ለወላጆቻችን እንደ ጌጥ የምንታይ ነን። 
መሮጥ፣ መቦረቅ፣ መጫወት … የዘወትር ተግባራችን 
ናቸው። ትንሽ ከፍ ስንል ደግሞ ወላጆቻችን ፊደል 
እንድንቆጥር ትምህርት ቤት ያስገቡናል። በዚህ ወቅትም 
ከልጅነት ጓደኞቻችን ጋር በሳቅ በጫወታ እየደመቅን 
ትምህርታችንን እንማራለን፤ አንዳንዴም እዚያው 
ተቧቅሰን እዚያው እንታረቃለን። እርስ በርሳችን ጉንተላና 
ጥል እናብዛ እንጂ ቂምና በቀልን አናውቅም። እንባችን 
ከአይናችን ላይ ሳይደርቅ መልሰን እንተቃቀፋለን።   

ያኔ እኛ ለዚህች ዓለም እንግዶች ስለነበርን ከጫወታ 
ውጭ ሌላ ነገር ያለ አይመስለንም። ስለምግባችን፣ 
ስለልብሳችን፣ ስለትምህርት ቁሳቁስ እና ስለሚያስፈልጉን 
ነገሮች አናስብም፤ የሚያስቡት /የሚጨነቁት/  ወላጆቻችን 
ናቸው። 

ስለዚህ ልጅነታችንን እንወደዋለን፤ እንናፍቀዋለን፤ 
ግን ሁላችንም አይደለንም። አብዛኛዎቻችን ልጅነቴ … 
ልጅነቴ … ማርና ወተቴ ብለን ልናጣጥመው እንሞክር 
ይሆናል። በችግርና በስቃይ የተፈተነ የልጅነትን ዘመን 
ላሳለፉ ልጆች ግን ልጅነታቸው እንደ ሬት ቢመራቸው 
እንጂ እንደማርና ወተት ሊጣፍጣቸው ከቶ አይችልም። 
ትዝ የሚላቸው በልጅነታቸው ኃላፊነት ተሸክመው 
ሕይወታቸውን ለመምራት ያሳለፉት ውጣ ውረድ ነው።        

የዛሬው የ”እንዲህም ይኖራል” አምድ እንግዳችን 
ከልጅነት እስከ ወጣትነት እድሜው /ከ1ኛ እስከ 12ኛ 
ክፍል/ እራሱን በራሱ እየረዳ፣ ራሱን ያስተማረ ነው። 
እንደ ልጅ እየቦረቀ፣ እየሳቀና እየተደሰተ ያደገበት ጊዜ 
እምብዛም ትዝ አይለውም። ከሰባት ዓመቱ ጀምሮ እራሱን 
በራሱ ማስተዳደር ስለጀመረ ልጅነቱ በፈተና የተሞላ ነው። 
ያንን በፈተና የታጀበ ሕይወት በራሱ ጥረት ለማሸነፍ 
ከገጠር እስከ ከተማ ብዙ ውጣ ውረዶችን አሳልፏል። 
የቆሎ ተማሪ ሆኖ በእንተ ስለማርያም ብሏል፤ ኋላም 
በዘጠኝ ዓመቱ ከተማ ገብቶ የጉልበት ሥራዎችን እየሠራ 
ቤተክርስቲያን አጥር ጥግ እያደረ ዘመናዊ ትምህርቱን 
ለመማር ሞክሯል። ለትምህርት ቤት የሚከፍለው 
ገንዘብ ቢያጣ በክፍያው ፈንታ የጽዳትና የአትክልት 
እንክብካቤ አገልግሎት እየሰጠ ተምሯል። በትምህርቱም 
የተመሰከረለት ተማሪ ለመሆን በቅቷል። ከመንግሥት 
ትምህርት ቤት፣ የግል ትምህርት ቤት፤ ከግል ትምህርት 
ቤት አዳሪ ትምህርት ቤት እያለ ዳገቱን ዘልቋል። 

ያ ትንሽ ልጅ አሁን የ12ኛ ክፍል ብሔራዊ ፈተና 
ወስዶ ውጤት በማምጣት በደብረ ታቦር ዩኒቨርሲቲ 
ተመድቧል። ከብላቴናነቱ እስከ ወጣትነቱ ያለፈባቸው 
የሕይወት መስመሮች አስቸጋሪ ቢሆኑም በጽናት 
ተወጥቷቸዋል። ለዛሬው የአምዳችን እንግድነቱም አቢይ 
ምክንያቱ ይኸው ነው።        

መልካሙ ሲሳይ ይባላል። የተወለደው ሰሜን ጎንደር 
ዞን፣ ጠራ ወረዳ፣ ጮውጮው በሚባል ለሱዳን ተዋሳኝ 
በሆነ የገጠር ቀበሌ ነው። ቤተሰቦቹ አርሶና አርብቶ አደር 
ናቸው። ሶስት ወንድምና ሁለት እህቶች አሉት። አባታቸው 
በአካባቢው ስለማይኖሩ ቤተሰብ የማስተዳደሩ ጉዳይ 
በእናታቸው ጫንቃ ላይ የወደቀ መሆኑን ይናገራል። 

‹‹የሚናፈቅ የልጅነት ጊዜ የለኝም›› ይላል። በአምስትና 
በስድስት ዓመቱ ጋራና ሸለቆውን እየወጣና እየወረደ፤ 
ዝናብና ፀሐይ እየተፈራረቀበት ፍየል መጠበቁን 
ያስታውሳል። ያኔ እግሩ ጫማ አያውቅም፤ እንቅፋት 
ይመታዋል፤ እሾህም ይወጋዋል። በአካባቢው ከዘመናዊ 
ትምህርት በበለጠ ለኃይማኖታዊ ትምህርት ትልቅ 
ቦታ ይሰጣል። ልጆች በቤተክህነት ትምህርት ውስጥ 
እንዲያልፉ ይበረታታሉ። በዚሁ መሰረት መልካሙ 
የሰባት ዓመት ልጅ እያለ ከሰፈሩ ልጆች ጋር ከትውልድ 
አካባቢው ርቆ ሊማር ይሄዳል። በእንተ ስለማርያም እያለና 
መቃብር ቤት እያደረ መማር ይጀምራል። ለሁለት ዓመት 
ያህል የአብነት ትምህርቱን ሲከታተል ቆይቶ በዘጠኝ 
ዓመቱ የዲቁና ክህነት ይቀበላል። 

በዲቁና ተቀጥሮ በማገልገል በሚያገኘው ገቢ 
መተዳደር ቢያስብም በአካባቢው በርካታ የተማሩ 
ልጆች በመኖራቸው እድሉን ሳያገኝ ይቀራል። እንደገና 
ትምህርቱን ለማሻሻል ወደ ሌላ ቦታ ይሄዳል። ትንሽ 
ከተማረ በኋላ መምህሩ ማስተማር ያቆማሉ። አብረውት 
የሚማሩት ልጆች ወደየቤተሰቦቻቸው ሲመለሱ መልካሙ 
እናቱ ላይ ጫና ላለመፍጠር ሲል ወደ አዲስ አበባ ሄዶ 
በዲቁና በመቀጠር እራሱን አሸንፎ ለመኖር ያስባል።  

መልካሙ በዘጠኝ ዓመቱ ወደ አዲስ አበባ መጣ። 
ከዚያም ሃና ማርያም አካባቢ የቤተክህነት ትምህርት 
የሚያስተምሩ ሰው አሉ መባልን ሰምቶ ወደዚያው 
ያቀናል። በዲቁና እንዲቀጥሩትም ደጅ ይጠናል። 

ነገር ግን ሁሉም ሳይሳካለት ይቀርና ጂማ አባቱ 
ያለበትን ቦታ አጠያይቆ ይሄዳል። አባቱ አዲስ ሕይወት 
በመጀመሩ ሁኔታው ለመልካሙ ምቾት አልሰጠው ይልና 
ተመልሶ ወደ አዲስ አበባ ይመጣል። በአባቱም በእናቱም 
በኩል ያለው ሁኔታ ተስፋው እንዲሟጥጥ ስላደረገው 
እራሱን በራሱ ማውጣት እንዳለበት ቁርጥ ውሳኔ ላይ 
ይደርሳል።    

ወትሮም ከቤተክርስቲያን መራቅ የማይፈልገው 
ብላቴና አዲስ አበባ በአንድ ቤተክርስቲያን አጥር 
ጥግ እየተኛ ቀን ቀን ያገኘውን ሥራ ይሠራ ጀመር። 
በመቀጠልም ለገጣፎ አካባቢ የግለሰቦችን ግቢ ማስዋብና 
አትክልት የመንከባከብ ሥራ ያገኛል። በዚህ አጋጣሚ 
የተዋወቃቸው መልካም ሰዎች “ለምን እየሠራህ 
አትማርም?” የሚል ምክር ይለግሱታል። 

መልካሙ በለገጣፎ አንደኛ ደረጃ ትምህርት ቤት 
በማታው የትምህርት መርሐ-ግብር አንደኛ ክፍል 
ተመዝግቦ መማር ይጀምራል። ያኔ አስር ዓመቱ ነበር። 
የቤተክህነት ትምህርቱን ሲማር ፊደል መቁጠርና ማንበብ 
አጠናቆ ስለነበር ትምህርት ለመቀበል አልተቸገረም። 
እንደውም የተሻለ ውጤት በማስመዝገቡ ከአንደኛ ክፍል 
ወደ ሁለተኛ ከዚያም ወደ ሶስተኛ ክፍል ተዛውሮ በዓመቱ 
መጨረሻ ወደ አራተኛ ክፍል  ይዛወራል። በየዓመቱ 
ከክፍሉ ደረጃ እየያዘ ይሸለማል። ካሉት የማታ ተማሪዎች 
ትንሹ እርሱ ነበር። መምህራኑ የመልካሙን ብቸኝነትና 
የትምህርት ብቃት ስለሚያደንቁ አንዳንድ ጊዜ ቀን ቀን 
የሚሠራቸውን ሥራዎች ሳይቀር ያመቻቹለት ነበር። 
በዚህም የበለጠ መነቃቃትን እየፈጠረና በትምህርቱም 
የበለጠ እየጎበዘ ይመጣል። 

መልካሙ በሶስት ዓመት ውስጥ የስድስተኛ ክፍል 
ተማሪ ይሆናል። ልክ ግማሽ ዓመት ላይ እያለ የቀን 
ተማሪ መሆን ይፈልጋል። ይሁንና በመንግሥት ትምህርት 

ቤት ከማታ ወደ ቀን ለመምጣት አስቸጋሪ መመሪያዎች 
በመኖራቸው ኤልሮኢ ለሚባል የግል ትምህርት ቤት 
ያመለክታል። 

የማታ ተማሪ ሰነፍ ነው የሚል የተሳሳተ ግምት ስላለ 
ጥቂት ወራት አይተውት በትምህርቱ ውጤታማ ካልሆነ 
ላይቀበሉት ተስማምተው ለጊዜው በኤልሮኢ ትምህርት 
ቤት ተመዝግቦ መማር ይጀምራል። ብላቴናው ግማሽ ቀን 
እየሠራ ግማሽ ቀን አትክልት እየተንከባከበ ከሚያገኘው 
ገንዘብ የትምህርት ቤት ክፍያውን እየሸፈነ ትምህርቱን 
ቀጠለ።    

ትምህርት ቤቱን የተቀላቀለው ከግምሽ ሴሚስተር 
በኋላ ስለነበር ለነገሮችም አዲስ እንደመሆኑ የሶስተኛው 
ኳርተር (ሶስተኛው ሩብ አመት) ውጤት ሲገለፅ ከአስራ 
አራት ተማሪዎች አስራ ሁለተኛ ደረጃ ይወጣል። ትምህርት 
ቤቱ በአራተኛው ኳርተር ካላሻሻለ እንደሚያባርረው 
ነግሮት አንድ እድል ይሰጠዋል። መልካሙ ሰነፍ ሆኖ 
አልነበረም፤ ለጥናት የሚሰጠው ጊዜ ስላልነበረው ነው። 
ኋላ ግን ከሥራው ውጭ ያለውን ጊዜ በሙሉ ለትምህርቱ 
በመስጠት ጠንክሮ በማጥናት በአራተኛው ሩብ ዓመት 
ከክፍሉ ሶስተኛ ይወጣል።

በቀጣይ ዓመትም ሰባተኛ ክፍልን እዚያው ተምሮ 
በመጀመሪያው ኳርተር አንደኛ ደረጃ ይወጣል። 
አብዛኛውን ጊዜውን ለትምህርቱ መስጠቱን ተከትሎ 
እንደቀድሞው ተሯሩጦ በመሥራት ገቢውን ማሳደግ 
ስላልቻለ ኑሮ ይከብደው ጀመር። በሚያገኘው ገንዘብ 
የአልባሳት፣ የትምህርት ክፍያ፣ የቤት ኪራይና የምግብ 
ወጪውን መሸፈን አቃተው። መልካሙ ያኔ የአስራ 
አራትና አስራ አምስት ዓመት ታዳጊ ነበር።  

የኢኮኖሚ ችግሩን መቋቋም ሲያቅተው እንደገና 
ወደ መንግሥት ትምህርት ቤት ለመግባት ይወስንና 
መልቀቂያ እንዲሰጠው ያመለክታል። ነገር ግን ትምህርት 
ቤቱ የታዳጊውን ጥረትና የትምህርት ትጋት ተመልክቶ 
ያለ ክፍያ እንዲማር ያደርገዋል። ብላቴናው ትምህርት 
ቤት ለመቀየር የፈለገው የኢኮኖሚ ችግር ስላለበት ብቻ 
አልነበረም፤ የተሻለ ተፎካካሪ ተማሪዎች ወዳሉበት 
ትምህርት ቤት ሄዶ እራሱን መመልከት ስለፈገም ጭምር 
ነበር።  

በዚሁ መሰረት የሰባተኛ ክፍል ትምህርቱን እዚያው 
ኤልሮኢ የመጀመሪያ ደረጃ ትምህርት ቤት ተምሮ ከጨረሰ 
በኋላ ቅዱስ ሚካኤል የሚባል የግል ትምህርት ቤት 
ሄዶ ይመዘገባል።  ትምህርት ቤቱ ተፎካካሪ ተማሪዎች 
ያሉበትና  በወቅቱ ጥሩ ሥም ከነበራቸው አንዱ ነው። 

መልካሙ ያለበትን የኢኮኖሚ ችግር አስረድቶ ልክ 

አንደ ኤልሮኤ በነጻ እንዲያስተምሩት ይጠይቃቸዋል። 
እንደማይችሉ ይነግሩታል። ኋላ ሌላ አማራጭ 
ያቀርብላቸዋል። ችግኞችን እየተንከባከበና የጽዳት 
አገልግሎት እየሰጠ እንዲማር ይጠይቃቸዋል። የትምህርት 
ፍላጎት ያለው ጎበዝ ተማሪ መሆኑን ተረድተው ግማሹን 
ክፍያ እንዲከፍል፤ ግማሹን ደግሞ እንዳለው በጉልበት 
ሥራ እንዲያካክስ ይፈቅዱለታል። 

መልካሙ ጠዋት ጠዋት ከተማሪዎች ቀድሞ 
በመግባትና ማታም አርፍዶ በመውጣት እንዲሁም 
እሁድና ቅዳሜ ሳይቀር ግቢውን እያጸዳና ችግኞችን 
እየተንከባከበ መማር ይጀምራል። በትምህርቱም ከደረጃ 
ተማሪዎች አንዱ ይሆናል፤ እንደውም በወረዳ ደረጃ 
በትምህርት ቤቶች መካከል በተደረገ የሲቪክ ትምህርት 
ውድድር እርሱና አንድ ጓደኛው ትምህርት ቤታቸውን 
ወክለው በመወዳደር ዋንጫ ያስገኛሉ። 

መልካሙ በትምህርት ቤቱ አይን ከሚጣልባቸው 
ጎበዝ ተማሪዎች አንዱ ለመሆን ይበቃል።  የስምንተኛ 
ክፍል ትምህርቱን በጥሩ ውጤት አጠናቆ ወደ ዘጠነኛ 
ክፍል ይዛወራል። የዘጠነኛ ክፍል ትምህርቱንም እዚያው 
ይማራል። አስረኛ ክፍል ሲደርስ ግን ለትምህርት ቤቱ 
የሚሰጠውን የጉልበት አገልግሎት እንዲያስቀሩለት 
ይጠይቃቸዋል። ትምህርት ቤቱ ፈቃደኛ ሳይሆን 
ይቀራል። መልካሙ በወቅቱ ትምህርት ቤቱ ከሥራ 
ውጭ እንዲያደርገው የፈለገው የተለያዩ ሥራዎችን 
እየሠራ የምግብ፣ የአልባሳትና የቤት ኪራይ ወጪውን 
ይሸፍን ስለነበርና የጊዜ ጥበት ስለገጠመው ነበር።  
ልጆችን በማስጠናት፣ የግለሰቦችን ግቢ በመንከባከብ፣ 
ዲሽ በመግጠም፣ የብየዳ ሥራ በመሥራት፣ በመደለል፣ 
ሰዎች አንብበው የሚጥሉትን ጋዜጣ እየሰበሰበ በኪሎ 
በመሸጥም ገቢ ያገኝ ነበር። የእጅ ስልኮችንም እየገዛ 
በትንሽ ትርፍ ይሸጥ ነበር። እንዲህ እንዲህ እያደረገ 
የሚያገኘውን ገንዘብ ከራሱ አልፎ  ሃገር ቤት ላለችው 
ታናሽ እህቱም በመላክ ያስተምራት ነበር።    

ትምህርት ቤቱ ጥያቄውን ሊመልስለት ባለመቻሉ 
የአስረኛ ክፍል ተማሪ እያለ እንደገና ወደ መንግሥት 
ትምህርት ቤት፤ ወደ /የካ አባዶ 2ኛ ደረጃ ትምህርት ቤት/ 
ይመለሳል። እዚያም ሄዶ የደረጃ ተማሪ ይሆናል። የአስረኛ 
ክፍል ብሔራዊ ፈተና ወስዶ በጥሩ ውጤት ወደ አስራ 
አንደኛ ክፍል ያልፋል።  

ከአስረኛ ወደ አስራ አንደኛ ክፍል ተዛውሮ እያለ 
የአዲስ አበባ ከተማ አስተዳደር ለአዳሪ ትምህርት ቤት 
ተማሪዎችን ሲያወዳድር መልካሙ ተመዝግቦ ይወዳደርና 
ያልፋል። የአዳሪ ትምህርቱን ገላን ሁለተኛ ደረጃ ትምህርት 
ቤት ገብቶ በተፈጥሮ ሳይንስ ዘርፍ መማር ይጀምራል። 

በኮረና እና በወቅታዊ የሃገሪቱ ሁኔታ ምክንያት 
የሁለት ዓመት ትምህርቱ ወደ ሶስት ዓመት ይሸጋገርና 
በ2014 ዓ.ም የ2013 ዓ.ም የአስራ ሁለተኛ ክፍል ብሔራዊ 
ፈተናን ይቀበላል። መልካሙ  543 በማምጣት ወደ 
ከፍተኛ ትምህርት ተቋም የሚያስገባውን ውጤት አግኝቶ 
ደብረ ታቦር ዩኒቨርሲቲ ይመደባል። ተጠቃልሎ ወደ 
ካምፓስ እስኪገባም ድረስ ለአንዳንድ ወጪ ያግዘው 
ዘንድ  የኔትዎርክ ማርኬቲንግ ሥራ እየሠራ ይገኛል። 

መልካሙ ታናናሽ ወንድሞቹን የማስተማር ጉጉት 
ስላለው በአጭር ዓመት ከዩኒቨርሲቲ ተመርቆ ሥራ መያዝ 
ይፈልጋል። በዚህ የተነሳ ሕክምና የመማር ፍላጎቱን 
ገድቦታል። ሌላም ምክንያት አለው፤ መልካሙ ከራሱ 
አልፎ የቀን ሥራ እየሠራ ሲያስተምራት የነበረችው እህቱ 
በማታውቀው ሰው ተጠልፋ ከትምህርቷ መስተጓጎሏ 
ይቆጨዋል። ጠለፋ በተለያዩ የኢትዮጵያ አካባቢዎች 
የነበረና አሁን የቀረ ጎጂ ልማድ ቢሆንም በእርሱ የትውልድ 
አካባቢ ግን ዛሬም ድረስ አለ። ይህን ሲያስብ የተፈጥሮ ሳይንስ 
ትምህርቱን ትቶ ሕግ በማጥናት ለብዙዎች ድምጽ መሆን  
ፈልጓል።

እኛም ለመልካሙ መልካም የዩኒቨርሲቲ ሕይወትና 
ቆይታ እንዲሆን እየተመኘን፤ ሌሎች ወጣቶችም 
ከመልካሙ እልህ አስጨራሽ ጥረትና ስኬታማ የሕይወት 
ጉዞ  ብዙ ይማራሉ ብለን ተስፋ እናደርጋለን።

ብላቴናው በሥራ ላይ መልካሙ ሲሳይ

ስፖርት
አዲስ ዘመን  ቅዳሜ ሚያዝያ  22 ቀን 2014 ዓ.ም

የታዳጊዎቹ ሉሲዎች ወሳኝ የማጣሪያ 
ጨዋታ ነገ ይካሄዳል

የዓለምን እግር ኳስ በበላይነት የሚመራው ፊፋ 
በተለያዩ የእድሜ እርከኖች ከሚያከናውናቸው የዓለም 
ዋንጫ ውድድሮች መካከል ከ17 ዓመት በታች (እአአ 
ከ2005 ወዲህ የተወለዱ) ሴቶች የሚሳተፉበት የዓለም 
ዋንጫ ተጠቃሽ ነው።በተያዘው ዓመት መጨረሻ በሕንድ 
አዘጋጅነት ለ7ኛ ጊዜ በሚካሄደው በዚህ ውድድር 
ላይ ተሳታፊ ለመሆንም የተለያዩ ሃገራት የማጣሪያ 
ጨዋታዎቻቸውን በማከናወን ላይ ይገኛሉ።

በውድድሩ ላይ ከስድስት አህጉር አቀፍ የእግር 
ኳስ ኮንፌዴሬሽኖች የተወጣጡ 16 ቡድኖች ተሳታፊ 
ናቸው።በአንድ ሃገር ከምትወከለው ኤዥያ በቀር 
ሁሉም አህጉራት ሶስት ሶስት ሃገራትን በውድድሩ 
ያሳትፋሉ።የአፍሪካ እግር ኳስ ኮንፌዴሬሽን (ካፍ) 
በአህጉሪቱ በሚገኙ ሦስት ብሔራዊ ቡድኖች የሚወከል 
ሲሆን፤ ለዚህም አራት ዙር ያለውን የማጣሪያ ውድድር 
በመምራት ላይ ይገኛል።

በማጣሪያው ተካፋይ ከሆኑት መካከል አንዷ 
የሆነችው ኢትዮጵያም ወደ መጨረሻው ዙር ለማለፍ 
አንድ ጨዋታ ብቻ ይቀራታል።የኢትዮጵያ ከ17 ዓመት 
በታች ሴቶች ብሔራዊ ቡድን ይህን የመልስ ጨዋታውን 
ከደቡብ አፍሪካ አቻው ጋር ነገ በአበበ በቂላ ስታዲየም 
ያደርጋል።

በአሰልጣኝ እንዳልካቸው ጫካ የሚመሩት 

ብርሃን ፈይሳ

የኢትዮጵያ ከ17 ዓመት በታች ሴቶች ብሔራዊ ቡድን 
ኡጋንዳን በማሸነፍ ወደ ሶስተኛው ዙር ማለፉ ይታወሳል። 
በቀጣዩ ጨዋታም ከደቡብ አፍሪካ ጋር የተገናኘ ሲሆን፤ 
ከሜዳው ውጪ 3 ለ 0 አሽንፎ ነበር የተመለሰው። 
ቡድኑ ከጆሃንስበርግ ከተመለሰ በኋላም ለመልሱ ጨዋታ 
ዝግጅቱን አጠናክሮ ቀጥሏል።ከዝግጅቱ ጎን ለጎንም 
ከጉለሌ ክፍለ ከተማ የሴቶች ቡድን ጋር የአቋም መለኪያ 
አድርጎ 5-0 በሆነ ውጤት ማሸንፏል።

ወሳኝ በሆነው በዚህ ውድድር ላይም ብሔራዊ 

ታዳጊዎቹ ሉሲዎች የነገውን ጨዋታ አሸንፈው ወደ ቀጣዩ ዙር እንደሚያልፉ ይጠበቃል፣

ቡድኑ ያገኘውን የበላይነት አጠናክሮ በሜዳው ማሳየት 
ይጠበቅበታል።በሜዳቸው በሰፊ የግብ ልዩነት በደርሶ 
መልስ ድምር ውጤት የሚያሸንፍ ከሆነ ለመጨረሻው 
የአራተኛ ዙር የማጣሪያ ጨዋታ የሚያልፍ ይሆናል። 
በአራተኛ ዙር የሚያገኘውን ቡድን ደግሞ በደርሶ መልስ 
ድምር ውጤት ማሸነፍ ከቻለ የዓለም ዋንጫውን ትኬት 
የሚቆርጥ ይሆናል። በቅጽል ስሙ ‹‹ባንትዋና›› በመባል 
የሚታወቀው የደቡብ አፍሪካ ቡድን በዓለም ዋንጫው 
እአአ በ2010 እና 2018 የተሳተፈ ነው።

የኢትዮጵያ እግር ኳስ ፌዴሬሽን ከአፍሪካ እግር ኳስ 
ኮንፌዴሬሽን (ካፍ) ጋር በመተባበር የአሰልጣኞች የ ‹‹ዲ›› 
ላይሰንስ ስልጠና በመስጠት ላይ ይገኛል፡፡ 

ስልጠናው በአዲስ አበባ ከተማ እየተሰጠ እንደሚገኝ 
የኢትዮጵያ እግር ኳስ ፌዴሬሽን አሳውቋል፡፡ ከዚህ 
ቀደም ፌዴሬሽኑ የእግር ኳስ አሰልጣኝነት ስልጠናዎችን 
በክልሎችና ከተማ አስተዳደሮች በተለያዩ ዙሮች ሲሰጥ 
መቆየቱ ይታወሳል፡፡ አሁን ደግሞ ቀድሞ በተሰጠው ላይ 
በመቀጠል በ‹‹ዲ›› ላይሰንስ በሁለት ዙሮች ከአዲስ አበባ 
ከተማ አስተዳደር ለተውጣጡ አሰልጣኞች ስልጠናውን 
መስጠት መጀመሩን ፌዴሬሽኑ አስታውቋል፡፡   

በኢትዮጵያ ስፖርት አካዳሚ በመሰጠት ላይ 
በሚገኘው በዚህ ስልጠና ላይም 60 የሚሆኑ ሰልጣኞች 
ተካፋይ ናቸው፡፡ ለ11 ቀናት የሚቆየው ስልጠናው 
በኢትዮጵያ እግር ኳስ ልምድ ባላቸው አሰልጣኞች፤ 
ኢንስትራክተር ሰውነት ቢሻው፣ ኢንስትራክተር ሰላም 
ዘርዓይ እና ኢንስትራክተር ዳንኤል ገብረማሪያም 
እየተሰጠ እንደሚገኝም በፌዴሬሽኑ የቴክኒክና ልማት 
ዳይሬክተር መረጃ ያመላክታል፡፡

ከዚህ ቀደም ስልጠናው በአምቦ፣ ጅማ፣ አዳማ፣ 
አዲስ አበባ፣ ሃዋሳ፣ ድሬዳዋ፣ ሻሸመኔ እና ባህርዳር ሲሰጥ 
ቆይቷል፡፡ በቀጣይም መቱ ላይ የሚሰጥ ሲሆን፤ ሐረር፣ 
ጋምቤላ እና ደቡብ ክልሎች ደግሞ በቀጣይ ስልጠናውን 
ለመስጠት ዝግጅት እየተደረገባቸው ያሉ ከተሞች 
መሆናቸውን ለማወቅ ተችላል፡፡  

የእግር ኳስ አሰልጣኞች 
ስልጠና እየተሰጠ ነው

ብርሃን ፈይሳ

